Улсын Их Хурлын Чуулганы нэгдсэн хуралдаан 2006 оны 7 дугаар сарын 6-ны өдөр /Пүрэв гараг/-ийн 10 цаг 25 минутад Төрийн ордны ”А” танхимд эхлэв.

УИХ-ын дарга Ц.Нямдорж ирц, хэлэлцэх асуудлын дарааллыг танилцуулж хуралдааныг даргалав.


Өглөөний нэгдсэн хуралдаанд ирвэл зохих 76 гишүүнээс 57 гишүүн ирж 76.0 хувийн ирцтэй байв.


Чөлөөтэй: Ч.Авдай, Су.Батболд, Б.Бат-Эрдэнэ, Б.Жаргалсайхан, М.Энхболд


Өвчтэй: А.Бакей, Б.Батбаатар, С.Баярцогт, Л.Одончимэд 


Тасалсан: Р.Амаржаргал, Ц.Батаа, Н.Батбаяр, Э.Бат-Үүл, Д.Бат-Эрдэнэ, Ц.Баярсайхан, А.Цанжид, Р.Раш, Р.Эрдэнэбүрэн

Нэг. Төрийн бэлгэ тэмдгийн тухай хуульд нэмэлт, өөрчлөлт оруулах тухай хуулийн төсөл /анхны хэлэлцүүлэг/


Хэлэлцэж буй асуудалтай холбогдуулан Хөгжмийн зохиолч П.Хаянхирваа, Монголын хөгжмийн зохиолчдын холбооны гүйцэтгэх захирал Г.Алтанхуяг нар ажлын хэсэгт байлцав.

Төрийн байгуулалтын байнгын хорооны дүгнэлтийг Улсын Их Хурлын гишүүн Д.Дондог уншиж танилцуулав.

Дүгнэлттэй холбогдуулан гишүүдээс асуулт гараагүй болно.

Ц.Нямдорж: - За ингээд санал хураалт явуулъя.Төрийн байгуулалтын байнгын хорооноос дэмжигдээгүй хоёр санал байна. 

1. Төслийн 1 дүгээр зүйлийн “Монгол Улсын төрийн дуулал”-ын эхний бадгийн З дахь мөрийн “Далайн их дээдсийн гэгээн үйлс” гэснийг “Далай их гэгээн үйлсээрээ “гэж өөрчлөх гэсэн УИХ-ын гишүүн Д.Дэмбэрэлийн гаргасан саналыг дэмжих боломжгүй гэсэн саналыг дэмжье

Зөвшөөрсөн

35

Татгалзсан

13

Бүгд


48



72.9 хувийн саналаар санал дэмжигдсэнгүй 

2. Мөн зүйлийн “Монгол Улсын төрийн дуулал”-ын сүүлийн бадгийн эхний 2 мөрийг “Эрх чөлөө жаргалыг эдэлсэн Эрэлхэг Монголын цогтой ардууд” гэж өөрчлөх гэсэн УИХ-ын гишүүн Ч.Содномцэрэнгийн гаргасан саналыг дэмжих боломжгүй гэсэн саналыг дэмжье

Зөвшөөрсөн

32 

Татгалзсан

15

Бүгд


48

68.1 хувийн саналаар санал дэмжигдсэнгүй 

Байнгын хороо анхны хэлэлцүүлгээр баталъя гэсэн горимын санал гаргасан саналыг дэмжье 

Зөвшөөрсөн

45

Татгалзсан

2

Бүгд


47

95.7 хувийн саналаар дэмжигдлээ

Төрийн бэлгэ тэмдгийн тухай хуульд нэмэлт, өөрчлөлт оруулах тухай хуулийн төслийг баталъя 

Зөвшөөрсөн

42

Татгалзсан

5

Бүгд


47

89.4 хувийн саналаар дэмжигдлээ

Уг асуудлыг 11.20 минутад хэлэлцэж дуусав.

Хоёр. Төсвийн хүрээний мэдэгдлийг зөвшөөрөх тухай УИХ-ын тогтоолын төсөл /анхны хэлэлцүүлэг/


Хэлэлцэж буй асуудалтай холбогдуулан Сангийн сайд Н.Баяртсайхан, дэд сайд Ч.Ганзориг, Сангийн яамны газрын дарга Б.Батжаргал, мөн яамны газрын дарга Н.Энхбаяр, мөн яамны хэлтсийн дарга Ж.Ганбат, Тамгын газрын нэгдүгээр нарийн бичгийн дарга Ж.Нарантуяа нар ажлын хэсэгт байлцав. 

Төсвийн байнгын хорооны санал дүгнэлтийг УИХ-ын гишүүн Т.Очирхүү танилцуулав.

Хэлэлцэж буй асуудалтай холбогдуулан УИХ-ын гишүүн Г.Занданшатар, Ч.Раднаа, Х.Буд, Л.Гансүх, С.Ламбаа, Ч.Содномцэрэн, Б.Мөнхтуяа нар асуулт асууж Сангийн сайд Н.Баяртсайхан, дэд сайд Ч.Ганзориг нар хариулав. 


УИХ-ын гишүүн Д.Дэмбэрэл, Л.Гансүх, Г.Адъяа, Б.Эрдэнэсүрэн, Ч.Раднаа, Ц.Дамиран, С.Ламбаа, З.Энхболд нар саналаа хэлэв.

Ц.Нямдорж: - Байнгын хорооноос 5 санал гарсан байна. Энэ санал хурааж дуусчихаад би гишүүдийн ярьсан зүйлийг товчхон томъёолоод 2-хон үг хэлээд дуусгая.

1.Дотоодын нийт бүтээгдэхүүний бодит өсөлтийн доод хэмжээ “7.6” гэснийг “8.6” гэж өөрчлөх гэсэн УИХ-ын гишүүн Д.Дэмбэрэл, Г.Занданшатар, Т.Очирхүү нарын гаргасан Төсвийн байнгын хорооны дэмжсэн саналыг дэмжье

Зөвшөөрсөн 
42

Татгалзсан

3

Бүгд


45

93.3 хувийн саналаар дэмжигдлээ

2. Төсвийн нийт орлогын ДНБ-нд эзлэх хувийн дээд хэмжээ “37.9“ гэснийг 38.4 гэж өөрчлөх гэсэн УИХ-ын гишүүн Д.Дэмбэрэл, Г.Занданшатар, Т.Очирхүү нарын гаргасан Төсвийн байнгын хорооны дэмжсэн саналыг дэмжье

Зөвшөөрсөн

38

Татгалзсан

6

Бүгд


44

86.4 хувийн саналаар дэмжигдлээ

3. Төсвийн нийт зарлагын ДНБ-нд эзлэх дээд хэмжээ “40.8 гэснийг “42.4” гэж өөрчлөх гэсэн УИХ-ын гишүүн Д.Дэмбэрэл, Г.Занданшатар, Т.Очирхүү нарын гаргасан Төсвийн байнгын хорооны дэмжсэн саналыг дэмжье

42.4 гэдгээр санал хураалт явуулъя. Цөөнх З.Энхболд: Хажуугийн санал нь 41.3.

Зөвшөөрсөн

31

Татгалзсан

16

Бүгд


47

66.0 хувийн саналаар дэмжигдлээ.

4. Төсвийн урсгал тэнцлийн ДНБ-нд эзлэх доод хэмжээ “7.7” гэснийг “7.0” гэж өөрчлөх гэсэн УИХ-ын гишүүн Д.Дэмбэрэл, Г.Занданшатар, Т.Очирхүү нарын гаргасан Төсвийн байнгын хорооны дэмжсэн саналыг дэмжье 

Зөвшөөрсөн

39

Татгалзсан

7

Бүгд


46

84.8 хувийн саналаар дэмжигдлээ

5. Төсвийн алдагдлын ДНБ-нд эзлэх дээд хэмжээ “-З” гэснийг “-4,0” гэж өөрчилье гэсэн УИХ-ын гишүүн Д.Дэмбэрэл, Г.Занданшатар, Т.Очирхүү нарын гаргасан Төсвийн байнгын хорооны дэмжсэн саналыг дэмжье 

Зөвшөөрсөн

33

Татгалзсан

13

Бүгд


46

71.7 хувийн саналаар дэмжигдлээ

Байнгын хорооноос гаргасан анхны хэлэлцүүлгээр баталъя гэсэн горимын саналыг дэмжье 

Зөвшөөрсөн

43

Татгалзсан

5

Бүгд


48

89.6 хувийн саналаар дэмжигдлээ.

Төсвийн хүрээний мэдэгдлийг зөвшөөрөх тухай тогтоолыг баталъя гэсэн саналыг дэмжье

Зөвшөөрсөн

40

Татгалзсан

8


Бүгд


48

83.3 хувийн саналаар дэмжигдлээ

Уг асуудлыг 12.33 цагт хэлэлцэж дуусав.

Гурав. Зөвшөөрөл олгох тухай УИХ-ын тогтоолын төсөл 

/анхны хэлэлцүүлэг/


Хэлэлцэж буй асуудалтай холбогдуулан Барилга, хот байгуулалтын дэд сайд Дашдорж, Төрийн нарийн бичгийн дарга Ц.Ганхүү, мөн яамны газрын дарга Мягмар, мөн яамны хөрөнгө оруулалтын зээлийн хэлтсийн газрын дарга Ариунзул, мөн яамны бонд хариуцсан мэргэжилтэн Бүтэд, Тамгын газрын зөвлөх О.Баяраа нар ажлын хэсэгт байлцав. 


Төсвийн байнгын хороо дүгнэлтийг УИХ-ын гишүүн А.Мурат танилцуулав. 


Уг дүгнэлттэй холбогдуулан УИХ-ын гишүүн Б.Цэрэнбалжир асуулт асууж, Барилга, хот байгуулалтын дэд сайд Дашдорж хариулав.


УИХ-ын гишүүн Т.Очирхүү, Ц.Мөнх-Оргил, А.Мурат, Б.Цэрэнбалжир нар саналаа хэлэв.

“Зөвшөөрөл олгох тухай” УИХ-ын тогтоолын төслийг баталъя гэсэн саналыг дэмжье

Зөвшөөрсөн

40

Татгалзсан

14

Бүгд


54

74.1 хувийн саналаар дэмжигдлээ.

Уг асуудлыг 12.47 цагт хэлэлцэж дуусав.

Өглөөний нэгдсэн хуралдаан 12.47 цагт завсарлаж, оройн нэгдсэн хуралдаан 16.05 цагт эхэлж хуралдаанд ирвэл зохих 76 гишүүнээс 50 ирж 66.6 хувийн ирцтэй байв.

Чөлөөтэй: Ч.Авдай, Су.Батболд, Б.Бат-Эрдэнэ, Н.Баяртсайхан, Л.Гүндалай, У.Хүрэлсүх, Ц.Цэнгэл, Ц.Шаравдорж, Б.Жаргалсайхан, М.Энхболд


Өвчтэй: А.Бакей, Б.Батбаатар, Одончимэд 

Тасалсан: Р.Амаржаргал, Ц.Батаа, Н.Батбаяр, Э.Бат-Үүл, Д.Бат-Эрдэнэ, Ц.Баярсайхан, А.Цанжид, Р.Раш, Р.Эрдэнэбүрэн

Дөрөв. Монгол Улсын Засгийн газар, Испанийн Вант Улсын Институто де Кридито Офисиалын хооронд 2006 оны 4 дүгээр сарын 28-ны өдөр байгуулсан “Улаанбаатар хотын Төв цэвэрлэх байгууламжийн тоног төхөөрөмжийг сайжруулах төсөл”-ийн зээлийн гэрээг соёрхон батлах тухай хуулийн төсөл

 /анхны хэлэлцүүлэг/

Хэлэлцэж буй асуудалтай холбогдуулан Сангийн яамны Зээл, тусламжийн бодлого зохицуулалтын газрын дарга О.Эрдэмбилэг, мөн газрын мэргэжилтэн Ч.Эрдэнэсайхан, Ус сувгийн удирдах газрын дарга Б.Пүрэвжав, УИХ-ын Тамгын газрын зөвлөх О.Баяраа, Аюулгүй байдал, гадаад бодлогын байнгын хорооны референт М.Элбэгдорж нар ажлын хэсэгт байлцав.

“Улаанбаатар хотын Төв цэвэрлэх байгууламжийн тоног төхөөрөмжийг сайжруулах төсөл”-ийн зээлийн гэрээг соёрхон батлах тухай хуулийн төслийн талаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ж.Гүррагчаа танилцуулав.

Байнгын хорооны дүгнэлттэй холбогдуулан УИХ-ын гишүүн Б.Мөнхтуяа асуулж асууж УИХ-ын гишүүн Р.Гончигдорж хариулав. 

Уг хуулийн төслийг анхны хэлэлцүүлгээр баталъя гэсэн саналыг дэмжье 

Зөвшөөрсөн

41




Татгалзсан

10

Бүгд


51

80.4 хувийн саналаар дэмжигдлээ.


Зээлийн хэлэлцээрийг соёрхон баталъя гэсэн саналыг дэмжье


Зөвшөөрсөн

41


Татгалзсан

9



Бүгд


50


82.0 хувийн саналаар дэмжигдлээ.

Тав. Монгол Улсын Засгийн газар, Щвейцарийн холбооны улсын Засгийн газар хооронд 2006 оны 5 дугаар сарын 16-ны өдөр байгуулсан “Хүмүүнлэгийн тусламж болон техникийн хамтын ажиллагааны

 тухай хэлэлцээрийг соёрхон батлах тухай хуулийн төсөл 

/анхны хэлэлцүүлэг/


 Хэлэлцэж буй асуудалтай холбогдуулан Сангийн яамны зээл тусламжийн бодлого, зохицуулалтын газрын ахлах мэргэжилтэн Д.Баттөр, Гадаад хэргийн яамны Гэрээ эрх зүйн газрын мэргэжилтэн С.Сүхболд, УИХ-ын Тамгын газрын зөвлөх О.Баяраа, Аюулгүй байдал, гадаад бодлогын байнгын хорооны референт М.Элбэгдорж нар ажлын хэсэгт байлцав.

Хүмүүнлэгийн тусламж болон техникийн хамтын ажиллагааны тухай хэлэлцээрийг соёрхон батлах тухай хуулийн төслийг анхны хэлэлцүүлэгт бэлтгэсэн талаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ж.Гүррагчаа танилцуулав.

Дүгнэлттэй холбогдуулан гишүүдээс санал гараагүй болно.


Хуулийн төслийг анхны хэлэлцүүлгээр баталъя гэсэн саналыг дэмжье 


Зөвшөөрсөн

43


Татгалзсан

6


Бүгд


49


87.8 хувийн саналаар дэмжигдлээ


Дээр дурдсан гэрээг соёрхон баталъя гэсэн саналыг дэмжье


Зөвшөөрсөн

42


Татгалзсан

7


Бүгд


49


85.7 хувийн саналаар дэмжигдлээ

Зургаа. Цөмийн террорист үйлдлийг хориглох тухай олон Улсын 

 конвенцийг соёрхон батлах тухай хуулийн төсөл


Хэлэлцэж буй асуудалтай холбогдуулан Гадаад яамны Гэрээ эрх зүйн газрын захирал Б.Алтангэрэл, мөн газрын атташе А.Төмөр, Цөмийн энергийн комиссын хариуцлагатай нарийн бичгийн дарга Ц.Дамдинсүрэн, Хууль зүй, дотоод хэргийн яамны Хууль зүйн бодлогын газрын мэргэжилтэн С.Энхцэцэг, Аюулгүй байдал, гадаад бодлогын байнгын хорооны референт М.Элбэгдорж нар ажлын хэсэгт байлцав.


Төсөл санаачлагчийн илтгэлийг Гадаад хэргийн сайд Н.Энхболд танилцуулав.


Илтгэлтэй холбогдуулан УИХ-ын гишүүн Р.Амаржаргал, М.Зоригт, Ч.Содномцэрэн нар асуулт асууж, УИХ-ын гишүүн, Гадаад хэргийн сайд Н.Энхболд, Цөмийн энергийн комиссын хариуцлагатай нарийн бичгийн дарга Ц.Дамдинсүрэн нар хариулав.

Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Д.Идэвхтэн танилцуулав.

Дүгнэлттэй холбогдуулан гишүүдээс асуулт гараагүй болно.

УИХ-ын гишүүн Р.Амаржаргал, М.Зоригт, Ч.Содномцэрэн нар саналаа хэлэв.

Ц.Нямдорж: - Цөмийн террорист үйлдлийг хориглох тухай олон улсын конвенцийг соёрхон батлах тухай хуулийн төслийг хэлэлцье гэсэн саналыг дэмжье

Зөвшөөрсөн

34

Татгалзсан

18

Бүгд


52

65.4 хувийн саналаар дэмжигдлээ

Цөмийн террорист үйлдлийг хориглох тухай олон улсын конвенцийг соёрхон батлах тухай хуулийн төслийг баталъя гэсэн Аюулгүй байдал, гадаад бодлогын байнгын хорооны дэмжсэн саналыг дэмжье

Зөвшөөрсөн

41

Татгалзсан

8

Бүгд


49

83.7 хувийн саналаар дэмжигдлээ

Ц.Нямдорж: - Уучлаарай гишүүд ээ. Энхболд сайд байж байна. Өнгөрсөн 7 хоногийн чуулган дээр бас нэг тодорхой зүйл чиглэл Н.Энхболд сайдад өгсөн. Тэгээд энэ талаар товчхон мэдээлэл сонсчихъё. 

УИХ-ын 2006 оны хаврын ээлжит чуулганы 6 дугаар сарын 29-ний өдрийн нэгдсэн хуралдааны үеэр Ийгл телевизийн зарим нэвтрүүлэгтэй холбогдуулж УИХ-ын дарга Нямдоржоос өгсөн чиглэлийн дагуу Гадаад хэргийн сайд Н.Энхболд мэдээлэл хийв.

Мэдээлэлтэй холбогдуулан УИХ-ын дарга Ц.Нямдорж тайлбар хийв.

Долоо. Авлигын эсрэг хуулийн төсөл болон түүнтэй холбогдуулан зарим хуульд нэмэлт, өөрчлөлт оруулах

 тухай хуулийн төслүүд /эцсийн хэлэлцүүлэг/ 


Хэлэлцэж буй асуудалтай холбогдуулан Цагдаагийн академийн орлогч захирал Д.Зэмбэрэллхам, Тамгын газрын ахлах зөвлөх Н.Цогтсайхан нар ажлын хэсэгт байлцав.

Байнгын хорооны дүгнэлтийг Ц.Мөнх-Оргил дарга танилцуулна.

Дүгнэлттэй холбогдуулан УИХ-ын гишүүн Р.Гончигдорж асуулт асууж, Цагдаагийн академийн орлогч захирал Д.Зүмбэрэллхам хариулав.

Ц.Нямдорж: -Зарчмын зөрүүтэй ганц, хоёр санал гарсан байна. Тэрүүгээр нь санал хураачихъя. 

Эхлээд хоёр асуудлаар Байнгын хорооноос гаргасан саналын дагуу санал хураалт явуулъя гээд горимоороо санал хураачихъя. Тэгээд гишүүдийн олонх нь дэмжвэл санал хураагаад явчихъя. 

Зөвшөөрсөн

31

Татгалзсан

15

Бүгд


46

67.4 хувийн саналаар дэмжигдлээ.

1. Төслийн 6.7-ийн “Хэрэв шийдвэрийг хүлээн авснаас хойш 30 хоногт багтаан хүчингүй болгох буюу өөрчлөлт оруулаагүй бол тэдгээрийг хүчингүй болсонд тооцно” гэсийг хасах гэсэн Хууль зүйн болон Төрийн байгуулалтын байнгын хорооны дэмжсэн саналыг дэмжье

Зөвшөөрсөн

38

Татгалзсан

8

Бүгд


46

82.6 хувийн саналаар энэ санал дэмжигдэж байна.

Төслийн 15.1-ээс “байгууллага, албан тушаалтны шийдвэр ашиг сонирхлын зөрчилтэй эсэхийг” гэснийг хасч, төслийн 6, 18 дугаар зүйлийн холбогдох заалтуудад өөрчлөлт оруулъя гэсэн байна.

Энэ асуудлаар УИХ-ын гишүүн Р.Гончигдорж цөөнх болж саналаа хэлэв.

2. Төслийн 15.1-ээс “байгууллага, албан тушаалтны шийдвэр ашиг сонирхлын зөрчилтэй эсэхийг” гэснийг хасч, төслийн 6, 18 дугаар зүйлийн холбогдох заалтуудад өөрчлөлт оруулах гэсэн Хууль зүйн болон Төрийн байгуулалтын байнгын хорооны дэмжсэн саналыг дэмжье

Зөвшөөрсөн

27

Татгалзсан

13

Бүгд


40

67.5 хувийн саналаар энэ заалт хасагдаж байна.

3.Прокурорын байгууллагын тухай хуульд өөрчлөлт оруулах тухай хуулийн төслийг хэлэлцэх шаардлагагүй тул хууль санаачлагчид нь буцаах гэсэн Хууль зүйн болон Төрийн байгуулалтын байнгын хорооны дэмжсэн саналыг дэмжье

Зөвшөөрсөн

28

Татгалзсан

12

Бүгд


40

70.0 хувийн саналаар дэмжигдлээ

Хууль хүчингүй болсонд тооцох тухай хуулийг баталъя /хуучин авилгалын хууль/

Зөвшөөрсөн

32

Татгалзсан

8

Бүгд


40

80.0 хувийн саналаар дэмжигдлээ

Гүйцэтгэх ажлын тухай хуульд нэмэлт, өөрчлөлт оруулах хуулийг баталъя 

Зөвшөөрсөн

34

Татгалзсан

6

Бүгд


40

85.0 хувийн саналаар дэмжигдлээ

Хуульчдаа сонгон шалгаруулах хуульд нэмэлт, өөрчлөлт оруулах хуулийг баталъя 

Зөвшөөрсөн

35

Татгалзсан

5

Бүгд


40

87.5 хувийн саналаар дэмжигдлээ

УИХ-ын 2002 оны 41 дүгээр тогтоолын зарим заалт, хавсралтыг хүчингүй болсонд тооцох тогтоолыг баталъя 

Зөвшөөрсөн

33

Татгалзсан

7

Бүгд


40

82.5 хувийн саналаар дэмжигдлээ

Прокурорын байгууллагын тухай хуульд өөрчлөлт оруулах тухай хуулийн төслийг буцаах тухай УИХ-ын тогтоолын төслийг баталъя 

Зөвшөөрсөн

31

Татгалзсан

9

Бүгд


40

77.5 хувийн саналаар дэмжигдлээ


11 дүгээр сарын 1-нээс энэ хуулийг дагаж мөрдөнө гэсэн санал хураалт явуулъя.


Зөвшөөрсөн

32


Татгалзсан

8


Бүгд 


40


80.0 хувийн саналаар дэмжигдлээ

Уг асуудлыг 17.16 цагт хэлэлцэж дуусав. 

Найм. УИХ-ын 2006 оны намрын ээлжит чуулганаар хэлэлцэх 

 асуудлын тухай УИХ-ын тогтоолын төсөл


Хэлэлцэж буй асуудалтай холбогдуулан Тамгын газрын нэгдүгээр нарийн бичгийн дарга Ж.Нарантуяа, мөн газрын газрын хуулийн зөвлөх Т.Оюунчимэг, Тамгын газрын ахлах зөвлөх Г.Чагнаадорж нар ажлын хэсэгт байлцав.


Уг асуудлын талаар Төрийн байгуулалтын байнгын хорооны дүгнэлтийг УИХ-ын гишүүн Д.Дондог танилцуулав.


Дүгнэлттэй холбогдуулан УИХ-ын гишүүн Л.Зоригт, С.Ламбаа, Б.Эрдэнэсүрэн, Ч.Раднаа, Ц.Баярцогт, Д.Дондог, Д.Идэвхтэн, Д.Ганхуяг нар асуулт асууж, УИХ-ын дарга Ч.Нямдорж, УИХ-ын гишүүн Л.Пүрэвдорж, Тамгын газрын нэгдүгээр нарийн бичгийн дарга Ж.Нарантуяа нар хариулав.

Намрын чуулганаар хэлэлцэх асуудалтай та бүхэн танилцсан. Хэлэлцье гэсэн санал хураалт явуулъя.

Зөвшөөрсөн

34


Татгалзсан

6

Бүгд


40

85.0 хувийн саналаар дэмжигдлээ.

Ц.Нямдорж: - За гишүүдээ би нэг хэрэг хийсэн байна шүү. Авлигын хуулийг яг бүхэлд нь баталъя гэсэн санал хураалт хийгдээгүй юм байна шүү.

Авлигын эсрэг хуулийг баталъя гэсэн санал хураалт хийгдээгүй орхичихсон гэж байна шүү. Хуулийг баталъя

Зөвшөөрсөн

40

Татгалзсан

3


Бүгд


43

93.0 хувийн саналаар дэмжигдлээ.

Өнөөдрийн хуралдаанаар хэлэлцэх асуудал дуусав.

Бусад асуудал. “Өршөөлийн хууль”-ийн хэрэгжилтийн талаар


Уг асуудалтай холбогдуулан Шүүхийн шийдвэр биелүүлэх ерөнхий газрын дарга Д.Батжаргал, мөн газрын санхүү, үйлдвэр, бодлого төлөвлөлт, зохицуулалтын газрын дарга О.Шагдарсүрэн, мөн газрын Тоо бүртгэлийн тасгийн дарга Ц.Оюунгэрэл нар ажлын хэсэгт байлцав.

“Өршөөлийн хууль”-ийн хэрэгжилтийн талаар Шаравдорж гишүүн мэдээлэл хийв.

Уг мэдээлэлтэй холбогдуулан УИХ-ын гишүүн Р.Гончигдорж, Т.Очирхүү, Ч.Содномцэрэн, Л.Гансүх, Р.Гончигдорж, Д.Ганхуяг нар асуулт асууж УИХ-ын гишүүн Ц.Шаравдорж, Шүүхийн шийдвэр биелүүлэх ерөнхий газрын дарга Д.Батжаргал нар хариулав.

УИХ-ын гишүүн Я.Санжмятав, С.Ламбаа нар саналаа хэлэв.

Эцсийн найруулга

Санхүүгийн түрээс /лизинг/-ийн тухай хууль


Дээрх эцсийн найруулгатай холбогдуулан УИХ-ын гишүүдээс асуулт, санал гараагүй болно.


УИХ-ын гишүүд дээрх хуулийн эцсийн найруулгыг сонсов.

Хуралдаан 17 цаг 40 минутад өндөрлөв.

ТЭМДЭГЛЭЛТЭЙ ТАНИЛЦСАН:

ТАМГЫН ГАЗРЫН ЕРӨНХИЙ

 НАРИЙН БИЧГИЙН ДАРГА




Н.ЛУВСАНЖАВ

ТЭМДЭГЛЭЛ ХӨТӨЛСӨН:

ХУРАЛДААНЫ НАРИЙН

 БИЧГИЙН ДАРГА





В.ОЮУН

УИХ-ЫН 2006 ОНЫ ХАВРЫН ЭЭЛЖИТ ЧУУЛГАНЫ 7 ДУГААР 

САРЫН 06-НЫ ӨДӨР /ПYРЭВ ГАРИГ/- ИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Ц.Нямдорж: - Өнөөдрийн хуралдаанаа эхэлье.


Дараахь асуудлыг хэлэлцэхээр төлөвлөж байна. 

1. Төрийн бэлгэ тэмдгийн тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлэг


2. Төсвийн хүрээний мэдэгдлийг зөвшөөрөх тухай Улсын Их Хурлын тогтоолын төсөл /анхны хэлэлцүүлэг/


3. Зөвшөөрөл олгох тухай УИХ-ын тогтоолын төсөл /анхны хэлэлцүүлэг/


4. Монгол Улсын Засгийн газар Испани Улсын институто де Кридито Офисиалийн хооронд 2006 оны 4 дүгээр сарын 28-ны өдөр байгуулсан “Улаанбаатар хотын Төв цэвэрлэх байгууламжийн тоног төхөөрөмжийг сайжруулах төсөл”-ийн зээлийн гэрээг соёрхон батлах тухай хуулийн төсөл /анхны хэлэлцүүлэг/ 


5. Монгол Улсын Засгийн газар, Щвейцарийн холбооны улсын Засгийн газар хооронд 2006 оны 5 дугаар сарын 16-ны өдөр байгуулсан “Хүмүүнлэгийн тусламж болон техникийн хамтын ажиллагааны тухай хэлэлцээрийг соёрхон батлах тухай хуулийн төсөл /анхны хэлэлцүүлэг/


6. Цөмийн террорист үйлдлийг хориглох тухай олон улсын конвенцийг соёрхон батлах тухай хуулийн төсөл 


7. Авилгын эсрэг хууль, түүнтэй холбогдсон зарим хуульд нэмэлт өөрчлөлт оруулах тухай төсөл /эцсийн хэлэлцүүлэг/


8. УИХ-ын 2006 оны намрын ээлжит чуулганаар хэлэлцэх асуудлын тухай тогтоолын төсөл /хэлэлцэх эсэх/ гэсэн асуудлууд байна. Ингээд ажил хэргийн чанартай 2 юм байна. 


Хэвлэлийнхэн гүйцэд ирээд ажиллах бололцоо бүрдсэн үед нь Шаравдорж гишүүн Өршөөлийн хуулийн хэрэгжилтийн талаар товчхон мэдээлэл УИХ–д хийнэ. Бас Мөнгө угаах болон терроризмыг санхүүжүүлэхтэй холбогдсон хуулийн бичлэг их түвэгтэй байгаа учраас засвар хийлцсэн. Засвар хийсэн төслийг яг гараар зассан их хувьтай нь гишүүдэд тараана. Яагаад гэвэл тэр засварыг ойлгоход их хэцүү. Тэгээд энийг авсны үндсэн дээр гишүүд онцын өөр зүйл ярихгүй бол Байнгын хороонд дахиж ганц нэг зүйл авч үзээд энэ хуулийг батлах нөхцлийг бүрдүүлэх хэрэгтэй. Хуулийн бичлэг дотроо их будлиантай байгаа учраас нэлээн хэмжээний засвар хийгдсэн. Энийг гишүүдэд танилцуулахгүй бол болохгүй гэдгийг хэлье.


Үдээс хойш хавьд энэ хуулийн эцсийн хувилбар нь засвартайгаа хамт та бүхэнд очно. Тэгээд танилцчихаарай гэж хүсье. Жишээ нь энэ хуулийн төсөл дотор гадаад улсын төрийн тэргүүн, Засгийн газрын гишүүн хууль тогтоох байгууллагын гишүүний нэр дээр гүйлгээ хийгдсэн бол бүгдийг хянан гэж орсон байна. Ийм байж арай болохгүй байх. Зүгээр санхүүгийн хяналтын хувьд боловсронгуй биш орнуудын жагсаалтыг санхүүгийн хяналтын албаны дарга батална, аа Монгол банкны ерөнхийлөгч тогтооно гэсэн нэг зүйл урд талд нь явж байсан. Тэрийг гадаад улсын төрөөс албан хаагчтай нь холбочих юм бол зарим нэгэн улс орны тухай хяналтын механизм байж болохоор тийм юм байна лээ. Гэх мэтийн засварууд хийгдсэн гэдгийг гишүүдэд хэлье.


Өөр хэлэлцэх асуудалтай холбогдуулж санал хэлэх хүн байгаа юү.


За Шаравдорж гишүүн.


Ц.Шаравдорж: - Та сая мэдээллийг хэдийд сонсохыг хэлсэнгүй.


Ц.Нямдорж: - Одоо эхний асуудлаа хэлэлцчихээд манай хэвлэлийнхэн та нар 10 цагт энд ирж бай л даа. Энэ дээр ирээд камераа зоогоод авнаа даа. Тэгэнгүүт нь би бололцоо өгье.


Ц.Шаравдорж: - Манай хорихын нөхдүүд ирчихээд байгаа юм байна. Тийм учраас энэ улсуудыг жаахан хүлээлгэж байх уу л гэж байгаа юм л даа.


Ц.Нямдорж: - Удаахгүй ээ. Аль болохоор хурдан хийхийг бодъё.

Нэг. Төрийн бэлгэ тэмдгийн тухай хуульд нэмэлт, өөрчлөлт 

 оруулах тухай хуулийн төсөл /анхны хэлэлцүүлэг/


Ц.Нямдорж: - За төслийг хэлэлцье.


Төрийн байгуулалтын байнгын хорооны дүгнэлт гарсан. Дондог дарга танилцуулна.


УИХ-ын дарга, эрхэм гишүүд ээ. Төрийн байгуулалтын байнгын хороо 2006 оны 7 дугаар сарын 5-ны өдрийн хуралдаанаараа Төрийн бэлгэ тэмдгийн тухай хуульд өөрчлөлт оруулах тухай хуулийн төслийг анхны хэлэлцүүлэгт бэлтгэсэн тухай асуудлыг хэлэлцлээ.


Тус Байнгын хорооны хуралдаан дээр УИХ-ын гишүүн Д.Дэмбэрэл Монгол Улсын Төрийн дууллын эхний бадгийн Далай их дээдсийн гэгээн үйлс гэсэн З дахь мөрийг далай их гэгээн үйлсээрээ гэж өөрчлөх, Улсын Их Хурлын гишүүн Ч.Содномцэрэн сүүлийн бадгийн эхний хоёр мөрийг эрх чөлөө жаргалыг эдэлсэн эрэлхэг Монголын золтой ардууд гэж өөрчлөх саналуудыг тус тус гаргасныг Байнгын хорооны хуралдаанд оролцсон гишүүд дэмжээгүй бөгөөд УИХ–ын гишүүн Д.Дэмбэрэл цөөнх болсон болно.


Харин энэхүү хуулийн төслийг анхны хэлэлцүүлгээр батлах боломжтой гэж Байнгын хорооны хуралдаанд оролцсон гишүүд санал нэгтэйгээр үзсэн юмаа. 

УИХ-ын эрхэм гишүүд ээ. УИХ-ын Чуулганы хуралдааны дэгийн 14.3-т заасныг үндэслэн Төрийн бэлгэ тэмдгийн тухай хуульд өөрчлөлт оруулах тухай хуулийн төслийг хэлэлцэн баталж өгөхийг та бүхнээс хүсье. Анхаарал тавьсанд баярлалаа.


Ц.Нямдорж: - Дондог даргад баярлалаа. 

Хоёр санал гараад 2-уулаа дэмжигдээгүй юм байна тиймээ. Байнгын хорооны дүгнэлттэй холбогдуулан асуух гишүүн байгаа юү. За алга байна.

Би уг нь та нарыг асуух байхдаа гэж бодож байсан юм. Хаянхярваа гуай, Алтанхуяг хөгжмийн зохиолч хоёр ирсэн байна. Гишүүдийнхээ нэрийн өмнөөс та бүхэнд амжилт хүсье. За ингээд санал хураалт явуулъя.

Байнгын хороогоор дэмжигдээгүй хоёр санал байгаа юм байна. Шууд санал хураагаад явчих уу. 

Дэмбэрэл гуай наадахыг чинь яриад эхлэхээр хөгжмийнх нь нот алдагдаад, аяных нь хэмнэл алдагдаад л.

Д.Дэмбэрэл: - Би нотыг нь тааруулчихна.

Ц.Нямдорж: - Яаж хөөе.

За Дэмбэрэл гишүүн саналаа хэлье.

Д.Дэмбэрэл: - Би ийм санал хэлсэн юмаа.

 Анх Дархан манай тусгаар улс Даяар Монголын ариун голомт Дандаа энхжиж үүрд мөнхжинө гэж Дайсны хөлд хэзээ ч орохгүйгээр ингэж мөнхжинө гэсэн ийм агуулгатай байсан юм. Тэгэхээр энэ дээр ямар агуулга нэмэгдэж байгаа вэ гэхээр 

Далай их дээдсийн гэгээн үйлс бас мөнхжинө гэсэн ийм агуулга нэмэгдээд байгаа юм л даа. Би тэр Дандаа энхжиж, үүрд мөнхжинө гэдэгтэй бол энэ гэгээн үйлсээрээ мөнхжих юмаа гэсэн утгаар хуучин Ц.Дамдинсүрэн гуайн агуулганд нийцүүлээд Тусгаар улс ариун голомт маань ийм үйлсээрээ энхжин мөнхжиж байх юмаа гэсэн ийм санаагаар оруулъя гэж агуулгын тийм өөрчлөлт хийхдээ бас найрлага муутай тэгээд гэгээн дээдсүүдийн үйлс дандаа энхжиж, үүрд мөнхжиж байхын мэтээр ярих нь зохимжгүй юмаа гэж би тэгж үзээд Далай их гэгээн үйлсээрээ гэж хэлье. Тэр нь 21 үсгийн тэмдэгт болж байгаа байх. Ер нь энэ мөрөнд 21-23 үсгийн тэмдэгтүүд байгаа юм. Ингээд ая зохиох чинь ноцтой зүйл байхгүй. Харин агуулгын хувьд зөв нийцтэй болно гэж ийм санал хэлсэн юм. Тэгээд саналаа хураалгачихъя.

Ц.Нямдорж: - За баярлалаа Дэмбэрэл гишүүнээ. Гишүүн саналаа хэллээ. Нэгмөсөн Содномцэрэн гишүүний хоёрдахь саналыг сонсчихоод санал хураачихъя.

Ч.Содномцэрэн: - Би тэр сүүлийн 4 мөртийн эхний хоёр мөрийн байрыг солиод эдлэв гэснийг эдэлсэн гээд найруулчих юм бол үг хэллэгийн хувьд гайгүй болох юм болов уу, дуулахад ч гэсэн хэл ам таг түг гээд байхгүй болчих болов уу гэж санаж ийм санал гаргасан юмаа. Энэ саналыг маань ажлын хэсэг дээр ярьсан юм байна лээ. Өчигдөр Лүндээжанцан дарга хэлсэн. Манай нэртэй уран зохиолчид, Цоодол гуай энэ тэр үгийг нь сольчихоор боломжгүй гэж ярьсан гэж надад хэлсэн. Аяны хувьд ямар байдаг юм бэ гэдгийг Байнгын хороон дээр өчигдөр хөгжмийн зохиолчдоос асуусан. В-гээр төгссөн үг бол ая нь эдлэв гэх жишээлбэл В-гээр төгссөн үг аяндаа их хэцүү хаалттай байдаг юмаа гэж хэлж байна лаа. Хэрвээ эдэлсэн гэчих юм бол нээлттэй болоод дараагийнхаа мөррүү ороход их эвтэйхэн болоод явчихдаг гэж надад ойлгуулсан. Аяндаа эдэлсэн гэдэг үг нь илүү зохицож байгаа юм гэж хөгжмийн зохиолчдоос үгийг сонссондоо баяртай байгаа. Гэхдээ манай нэртэй зохиолчид энэ үгийг сольж болохгүй гэсэн учраас би хүндэтгэлтэй хандаад яахав энэ чигээр нь явуулахад саналаа өгье гэж бодож байгаа юм. Энэ саналаа албан ёсоор хэлчихье гэж бодсон юм.

Ц.Нямдорж: - За ингээд санал хураалт хийе. Төрийн байгуулалтын байнгын хорооноос дэмжигдээгүй хоёр санал байна. 

Төслийн 1 дүгээр зүйлийн Монгол Улсын төрийн дууллын эхний бадгийн З дахь мөрийг нь Далайн их дээдсийн гэгээн үйлс гэснийг Далай их гэгээн үйлсээрээ гэж өөрчилье гэсэн Дэмбэрэл гишүүний санал байна. 

Энэ саналыг дэмжих боломжгүй гэсэн санал хураалт явуулъя.

Зөвшөөрсөн

35

Татгалзсан

13

Бүгд


48



72.9 хувийн саналаар Дэмбэрэл гишүүний санал дэмжигдэхгүй байна.

Мөн зүйлийн Монгол Улсын төрийн дууллын сүүлийн бадгийн эхний хоёр мөрийг Эрх чөлөө жаргалыг эдэлсэн Эрэлхэг Монголын цогтой ардууд гэж өөрчилье гэсэн байна. Энэ саналыг дэмжих боломжгүй гэсэн санал хураалт явуулъя.

Зөвшөөрсөн

32 

Татгалзсан

15

Бүгд


48

68.1 хувийн саналаар Содномцэрэн гишүүний санал дэмжигдэхгүй байна.

Байнгын хороо анхны хэлэлцүүлгээр баталъя гэсэн горимын санал гаргасан байна. Энэ саналыг дэмжье гэсэн санал хураалт явуулъя.

Зөвшөөрсөн

45

Татгалзсан

2

Бүгд


47

95.7 хувийн саналаар горим дэмжигдэж байна.

Одоо Төрийн бэлгэ тэмдгийн тухай хуульд нэмэлт, өөрчлөлт оруулах хуулийг баталъя гэсэн санал хураалт явулъя.

Зөвшөөрсөн

42

Татгалзсан

5

Бүгд


47

89.4 хувийн саналаар Төрийн бэлгэ тэмдгийн тухай хуульд нэмэлт оруулах хууль батлагдаж байна. Ажлын хэсэгт баярлалаа.

Одоо Өршөөлийн хуулийн хэрэгжилтийн талаар Шаравдорж гишүүн мэдээлэл хийнэ.

Ажлын хэсэгт хүмүүс ирсэн байх оруулчих. Гишүүдээ энэ Төрийн бэлгэ тэмдгийн мөрдөх хугацаа өнөөдрөөр байвал яасан юм бэ. Одоо дуулж эхлэх учраас шууд заачихъя.

Индрийн микрофон өгье. Шаравдорж гишүүн Өршөөлийн хуулийн хэрэгжилтийн талаархи мэдээлэл хийнэ.

УИХ-ын дарга эрхэм гишүүд ээ. Өршөөл үзүүлэх тухай хуулийг Монгол Улсын Их Хуралд 2006 оны 6 дугаар сарын 23-ны өдөр батлан гаргаж мөн өдрөөс хүчин төгөлдөр уг хуулийг мөрдөж эхэлсэн бөгөөд уг өршөөлийн хуувийг хэрэгжүүлэх ажиллагааг 2006 оны 7 дугаар сарын 10-ны дотор дуусгахыг Өршөөл үзүүлэх тухай хуулийг хэрэгжүүлэх ажлын зохион байгуулах комисст үүрэг болгосон билээ.

Хуулийг хэрэгжүүлэх ажлыг зохион байгуулах комиссын шийдвэрээр Шүүхийн шийдвэр биелүүлэх ерөнхий газар болон шүүх прокурор, өмгөөлөх байгууллагын ажилтнуудыг оролцуулсан ажлын 12 салбар хэсэг бүрийг 9-12 хүний бүрэлдэхүүнтэй томилон Улсын дээд шүүхийн 2006 оны 6 дугаар сарын 26-ны өдрийн өршөөл үзүүлэх тухай Монгол Улсын хуулийн зарим зүйл хэсгийг хэрэглэх тухай 30 дугаар тогтоол гарснаар салбар хэсгүүд ажилдаа бүрэн орсон юм.

Салбар хэсэг бүр дунджаар 650-739, нийтдээ 7504 ялтны хувийн хэрэг материалыг нэгбүрчлэн хянан комисст саналаа оруулсан. Комисст 2006 оны 6 дугаар сарын 5-ны өдрийн байдлаар 7504 хүний тухай асуудлыг хэлэлцсэнээс хуулийн 4 дүгээр зүйлд зааснаар 1692 ялтны ялыг өршөөн хэлтрүүлж сулласан бөгөөд 609 ялтны эдлээгүй үлдсэн ялаас хуулийн 5 дугаар зүйлд зааснаар өршөөн хасч ялын хугацаа дууссан тул сулласан. Нийтдээ 2301 хүнийг хуулийн дагуу ялаас өршөөн хэлтрүүллээ.

Мөн хуулийн 5 дугаар зүйлийн 5.1.1, 5.1.2-т заасан үндэслэлээр 1502 ялтны эдлээгүй үлдсэн ялаас 2-3 жилийн хугацааны ялыг хасч үлдэх ялыг биечлэн эдлүүлэхээр шийдвэрлэсэн болно. Мөн хорихоос өөр төрлийн ялтай нийт 969 хүн өршөөлийн хуульд хамрагдаж төрийн өршөөл үзэж ялаас хэлтрүүлэгдсэн бөгөөд үүнд 32 тэрбум төгрөгийн торгуулийн ялтай 761 ялтан, 24076 цагийн албадан ажил хийх ял шийтгүүлсэн 106 ялтан, 870 мянган төгрөгийн эд хөрөнгө шийтгүүлсэн 2 ялтан, тодорхой албан тушаал эрхлэх үйл ажиллагаа явуулах эрх хасах ял шийтгүүлсэн 96 ялтны ялыг тус тус өршөөн хэлтрүүллээ.

Улсын Дээд шүүхээс гаргасан тайлбарыг баримтлан зарим ялтныг өршөөлийн хуульд хамруулах эсэх асуудлаар шүүгч прокурор болон комиссын зарим гишүүд нэг мөр ойлголтгүй байсныг онцгойлон анхаарч уг асуудлыг 2006 оны 7 дугаар сарын 3-ны өдөр комиссын өргөтгөсөн хуралдаанаар хэлэлцүүлсэн бөгөөд хуулийг хүнд ашигтайгаар нь ойлгож хэрэгжүүлэхээсээ санал нэгдсэнээр хүүхдийн хорих болон бусад хорих газарт ял эдэлж байсан 347 ялтныг өршөөлийн хуульд хамруулж ялаас өршөөн хэлтрүүлж суллах боломж олдсоныг тэмдэглэж хэлэх нь зүйтэй гэж үзэж байна.

Өөрөөр хэлбэл комисс хуульд аль болохоор аль болохоор олон хүн хамрагдаасай гэсэн байр суурьтай ажилласан гэдгийг энд хэлэх гэсэн юмаа. Өршөөлийн хуулиар 129 эмэгтэй суллагдсанаас 18 насанд хүрээгүй хүүхэдтэй 33, жирэмсэн З, групптэй 1, 55-аас дээш настай З хүн хамрагдаж өршөөгдөж суллагдлаа.

Гэмт хэрэг үйлдээд одоо 18 насанд хүрээгүй 120 хүүхэд өршөөгдөн суллагдсанаас хүүхдийн хорих ангиас 105 хүүхэд суллагдсан байна.

Монгол Улсын Эрүүгийн хуулиар ял шийтгэгдэн хориход эдэлж байсан 9, торгуулийн ялтай 2 гадаадын харьяатай иргэн өршөөлийн хуульд хамрагдаж ялаас суллагдаж өршөөгдсөн бөгөөд үүнд ОХУ-ын Тува, Украин, Вьетнам, БНХАУ-ын иргэд байна.

Их Монгол Улс байгуулагдсаны 800 жилийн ойг тохиолдуулан гэмт хэрэг үйлдсэн этгээдийг эрүүгийн хариуцлагаас, ялтан ял эдлэхээс чөлөөлөх тухай өршөөлийн хуулинд өөрийн зорилго агуулга, тухайлбал өршөөлд хамрагдсан хүний тоогоор урьдах өршөөлийн хуулиуд, тухайлбал 1981, 1984, 1987, 1991, 1996, 2000 оны хуулиудаас зарчмын нэлээд ялгаатай байсан бөгөөд ялангуяа нийт суллагдсан хүний тоо илүү хүүхэд, эмэгтэйчүүд илүү хамрагдсан нь хуулийн энэрэнгүй байдлыг харуулсан онцлог нэг шинж болж байна.

Өршөөл үзүүлэх тухай хуулийг хэрэгжүүлэх ажлыг зохион байгуулах комиссын тогтоол гармагц ялтныг суллах ажиллагааг нийслэл Улаанбаатар хотод 2006 оны 7 дугаар сарын 3-ны өдрийн 14 цагаас эхлүүлсэн бөгөөд өнөөдрийн байдлаар өршөөн хэлтрүүлж суллах, ялын зохих хувийг хасах, нэмэгдэл ялаас өршөөн хэлтрүүлэх тухай өршөөлийн хуульд Монгол Улсын аймаг, нийслэлийн, бүх аймаг нийслэлийн нутаг дэвсгэрт хэрэгжиж байгаа бөгөөд өршөөл үзүүлэх ажил хуульд заасан хугацаанд багтаж дуусгах бүрэн бололцоотой гэдгийг тэмдэглэж хэлье.

Цаашид өршөөл үзүүлэх ажлыг хэрэг бүртгэх, мөрдөн байцаах, прокурорын хяналт, шүүхийн шатанд үргэлжлүүлэн хэрэгжүүлэх болно. Өршөөл үзүүлэх тухай Монгол Улсын хуулийг хэрэгжүүлэх ажлыг зохион байгуулах комиссоос өршөөлд хамрагдаж суллагдаж байгаа хүн бүрт итгэлийн хуудсыг гардуулж их Монгол Улс байгуулагдсаны 800 жилийн ойн баярыг тохиолдуулан Өршөөл үзүүлэх тухай Монгол Улсын хуулийн дагуу танд шүүхээс оногдуулсан ялын хугацааг харгалзахгүйгээр хугацааны өмнө ялаас өршөөн хэлтрүүлэх төрийн өршөөлийг үзүүлж байна.

Цаашид төрийнхөө итгэлийг дааж өөрийн болон өрх гэрийнхээ амьдралыг өөдрөгөөр үргэлжлүүлэн эцэг эх, хань, үр хүүхдээ асран халамжлан сайн сайхан амьдрах эсэх таниас шалтгаалан болно гэдгийг онцгойлон анхааруулж захиж өглөө. Мөн аймаг, нийслэлийн Иргэдийн төлөөлөгчдийн тэргүүлэгчдийн дарга, Засаг дарга нарт хууль хэрэгжүүлэх арга хэмжээний тухай албан бичгийг хүргүүлж төрийн өршөөлөөр суллагдсан хүмүүсийг өргөн нутагт нь очиход хүлээн авч аймгийн төвөөс алслагдсан сум багт орон гэрт нь байгаа хүмүүсийг хүргэж гэр бүлийн хүмүүст нь хүлээлгэж өгөх, орон гэрийн хаяг нь тодорхойгүй нөхцөлд тодруулж өгөх, орон гэргүй хүмүүст туслалцаа үзүүлэх, суллагдсан хүмүүсийг цагдаагийн байгууллагын хяналтад авч дахин гэмт хэрэг үйлдэх, зөрчил гаргахаас урьдчилан сэргийлэх талаар анхаарч сургалтанд үргэлжлүүлэн суралцуулах, мэргэжил эзэмшүүлэх, нас биед нь тохирсон ажил хийлгэх, насанд хүрээгүй хүүхдүүдийн ар гэрийн байдлыг судалж, өнчин, эцэг эх нь байхгүй зэрэг хэцүү нөхцөлд байгаа хүүхдэд асран хамгаалагч харгалзан дэмжигч томилох зэрэг ажлыг санаачлан холбогдох байгууллагатай хамтран зохион байгуулж ажиллахыг үүрэг болгож төрийн итгэл найдвар хүлээж өршөөгдөн очиж байгаа нутгийн иргэдийнхээ засаж хүмүүжих, сурч ажиллах, амьдрахад нь тусалж дэмжихийг хүссэн болно.

Хорих ангиудад өршөөлийн хуулийг хэрэгжүүлэх, ялтныг суллах ажиллагааг явуулахдаа суллагдсан хүмүүсийг нийслэлийн дүүргүүдийн цагдаагийн хэлтсүүдэд газар дээр нь хүлээлгэн өгөх, 210 гаруй хүнийг нийслэлийн Амгалангийн хорих ангид төвлөрүүлэн улмаар орон нутагтаа 20 аймагтаа хүргэх ажлыг зохион байгуулсан бөгөөд аймаг, орон нутагт байрлах хорих анги, баривчлах ял эдлүүлэх байруудаас өршөөн суллах ажлыг энэ сарын 5-ны өдрөөс эхлүүлээд байна. Энэ ажиллагааг ажлын З хоногт багтаан хэрэгжүүлж дуусгах боломжтой гэж үзэж байна.

Өршөөл үзүүлэх ажлыг хуульд заасан хугацаанд багтааж зохион байгуулах бүрэн боломжтой гэдгийг дахин хэлэхийн ялдамд энэ ажлын төлөө бүхий л ажил, хүч бололцоог дайчлан ажиллаж Шүүхийн шийдвэр гүйцэтгэх газраас 450 албан хаагч дайчлагдан уртасгасан цагаар үнэнхүү идэвх санаачилгатай ажиллаж байгаа бөгөөд хуулийг хэрэгжүүлэх ажилд шүүх, прокурор, цагдаагийн байгууллага, үүний дотор Цагдаагийн олон нийттэй харилцах хэлтэс, хүүхдийн байцаагч нар идэвхтэй ажиллаж байгааг сайшаан тэмдэглэж байна.

Анхаарал тавьсанд баярлалаа.

Ц.Нямдорж: - За Шаравдорж гишүүнд баярлалаа.

Гишүүдээс асуулт асуух гишүүн байна уу. Гончигдорж, Очирхүү, Содномцэрэн. Гансүх гишүүнээр тасалъя.

Т.Очирхүү: - Өршөөлийн хуулийг хурдан зохион байгуулж байгаа явдалд талархаж байна. Манай хуулийн байгууллагынхан, манай ард иргэд, хоригдож байсан хүмүүс маш их баярлаж байна чухал арга хэмжээ. Гэхдээ энэ нийтэд нь ярих асуудал биш хүн болгон дээр ярьж шийдэх ёстой гэж ойлгож байна. Хүн болгоны цаана нь эх эцэг, хамаатан садан, гэр бүлийнхэн нь байж байгаа. Тэгээд нэг асуудал байна. Тэр бас шийдэгдэхгүй яваад байгаа юм байна.

Хөдөөгийн малчин тойргоор явж байхад холоос ууланд хаваржиж байгаад ирж өргөдөл өгсөн юм. Хүү нь 16 настай байхдаа 45 настай том эрэгтэй хүн хутга барьж дайраад гарлуу нь хутгалсан байна. Тэгэхээр биеэ хамгаалаад цулуугаар толгой руу нь цохьчихсон тэр нөхөр эмнэлэгт очиод нас баржээ. Тэр хүүд 10 жил 7 сарын хорих ял өгсөн байгаа юм. Тэгээд хүүхдийн чанга дэглэмжтэй хориход 2 жил болж байгаад одоо том хүний хорих ангид шилжээд байнаа. Ийм нөхцөл байдлыг харгалзаж үзээд чөлөөлчих арга байхгүй юү. Хуулийн зүйл, заалтыг ойлгож байна. Хуулийг мөрдөх ёстой. Тэгэхдээ энийг 16 настай байсан хүүхэд ахуй цаг нь, тэгээд анхны хэрэг. Энийг би Шүүхийн шийдвэр гүйцэтгэлийн газарт өргөдөл, гомдлыг нь хүргэсэн, Ерөнхийлөгчийн Тамгын газарт бас хүргэсэн.

Би өчигдөр, уржигдах лавлаад байхад энэ чөлөөлөгдөхгүй юм байна. Би тэр улсуудын ар гэрийн байдал, тэр хүү нь тэжээдэг юм байна лээ. Малын хойноос гүйдэг, ээж аав хоёртоо тусалдаг хүү байсан. Тэгээд энийг харгалзаж үзээчээ гэж хүсч байна. Ямар бололцоо байна. Сая Шаравдорж гишүүн зарим нэг зүйлийг нягталж үзэж байгаа талаар ярьж байх шиг байна. Тэрэндээ багтааж өгөөчээ гэж. Өргөдөл гомдол нь хүрчихсэн байж байгаа. Их Хурлын гишүүний бланктай байж байж байгаа учраас ойлгомжтой. Хариулт авъя.

Ц.Нямдорж: - За хариулт Шаравдорж гишүүн.

Ц.Шаравдорж: - Өршөөл үзүүлэх тухай энэ хуулийг Улсын Их Хурлын гишүүд бид өөрсдөө хэлэлцэж тал бүрээс нь нягталж байгаад баталсан. Энэ хуулинд ялаас өршөөн хэлтрүүлэх болон өршөөлд хамруулахгүй нөхцөл байдлыг маш тодорхой заасан. Бид яг энэ хуулийн заалтыг хэрэгжүүлэх комисс ажилласан. Үнэхээр 7000 гаруй ялтны хувийн хэргийг нэгбүрчлэн үзсэн. Шүүх, прокурор зэрэгцэж суугаад одоо ингээд энэ асуудлыг өршөөлд хамруулах нь зүйтэй юм, энийг болохгүй гэдэг дээр гарын үсэг зураад баталгаажуулсан. Энэ дээр эргэлзэх юм байхгүй. Ер нь ялаас өршөөж суллах ажиллагааг явуулаад ирэхээр олон хүн санал бодлоо хэлж байна. Энэ үлдэж байгаа улсуудаас аргагүй улсууд байна, өршөөн суллаачээ, арга хэмжээ аваачээ гээд.

Тэгэхээр Өршөөлийн хууль бол хатуу тодорхой заалттай учраас бид тэр хүний хүссэн хүслийг биелүүлж, хуулийн заалтыг зөрчиж хуулийг хэрэглэх ямар ч боломж байхгүй гэдгийг би энд зориуд хэлье.

Саяын Очирхүү гишүүний хэлсэнчлэн бас хүний амнаас сонсож шүү дээ. Яг хэргийнх нь материалыг үзвэл тэр хүн зүгээр нэг толгойруу нь чулуу болгоомжгүй явуулчихсан юм байна уу, үгүй юү энийг сайн бодох ёстой. Ингээд бид тэр хуулийг хэрэглэх хэмжээнд нь хэрэглэсэн. Зүгээр ер нь хуулийг хэрэглээд ялангуяа Өршөөлийн хуулийн 5.1.1, 5.1.2-т тодорхой 2-3 жилийн ялыг хасаад бага хэмжээгээр үлдсэн тохиолдол маш олон бий. Бид цаашдаа Өршөөлийн хуулийг хэрэглэх байдлаар биш магадлан хурлыг энэ онд нь багтаагаад хийнэ. Тэр хуульд нь хамрагдах үндэслэл байвал тэдгээр бага ялтай ялтнууд хугацаанаасаа өмнө суллагдах боломжтой юм. Гагцхүү тэр хүний засрал хүмүүжил сайн байх ёстой шүү гэсэн тийм шаардлага бий дээ.

Т.Очирхүү: - Ийм юм байна Нямдорж даргаа. Энэ хуулийг хэлэлцэхэд би Хууль зүйн байнгын хорооны гишүүн биш ч гэсэн орсон. Харамсалтай нь эхний асуудал байж байгаад 2 дахь асуудал руу шилжээд Эдийн засгийн байнгын хороон дээр хууль ярих байсан учраас орсон. Би тэр үед хуулийн байгууллагын ганц, нэг хүнээс асуухад нэгдүгээрт, 16 настай хэрэг үйлдсэн юм байна, хоёрдугаарт нь анх удаа юм байна. Гуравдугаарт энэнд маш өндөр ял оноосоо гэсэн ийм зүйлүүдийг хэлж байсан. Тэгэхээр 16 настай болохоор эрхбиш энэ болох байхаа. Хэрэг үйлдсэн нөхцөл, байдлыг нь үзэх хэрэгтэй юмаа гэж ингэж яриад тэгвэл би болох юм байна гэж бодоод өргөдлийг нь шилжүүлье гэж тохироод шилжүүлсэн байхгүй юү. Тэгээгүй бол би энийг Хууль зүйн байнгын хороон дээр дахин дахин ярих байсан. Одоо ийм тайлбар, би л лав эцэг эх нь сонсож байгаа бол хүлээж авах аргагүй юм байна.

Ц.Нямдорж- - За ойлголоо Очирхүү гишүүнээ. Наадах чинь 2-хон л арга бий.

Нэг бол шүүх ялыг нь хасах нэг арга бий. Зүйлийг нь өөрчлөх нэг арга бий. Эсвээс Ерөнхийлөгч уучлал үзүүлэх ийм л арга бий. Зүйл нь хаагдсан юм бол яалтчгүй байдаг юмаа.

Содномцэрэн гишүүн.

Ц.Содномцэрэн: - Тэгэхээр энэ өршөөлөөр хүн амины хэрэгтэй хэдэн хүн суллагдаж байна вэ. Сая телевизээр сонсож байхад хүн амины хэрэг хийсэн 15 жилийн ял авсан тэгээд суллагдаж байнаа гэж өөрөө ярилцлага өгч байсан л даа. Тэгэхээр сая Очирхүү гишүүн асуулаа. 10 жилийн ялтай хүүхэд чөлөөлөгдөхгүй байна. Тэгтэл 15 жилийн ялтай нь яагаад чөлөөлөгдөж байгаа юм бэ. Энэ дээр бас учир шалтгаан юу байдаг юм бэ. Ер нь өөрийгөө хамгаалах ч байдаг юмуу, аргагүй байдлаас ч болоод байдаг юмуу ийм үйлдэл хийсэн улсууд мэр сэр байдаг шиг байгаа юм. Энэ дээр манай Ажлын хэсгийнхэн тайлбар өгөхгүй юү.

Хоёрдугаарт энэ суллагдаж байгаа улсуудаас гэр оронгүй, очих газаргүй хүмүүс хэр олон байдаг юм бэ. Тэр хүмүүсийг яах юм бэ гэдэг талаар хариулт өгөөчээ. Хүлээж авах хүнгүй улсуудаа та нар яах юм бэ.

Гуравдугаарт суллагдсанаас хойш хэд хонож байна. Энэ хугацааны нөхцөл байдал ямар байна вэ. Буцааж яригдаж байгаа, буцааж эрүүлжүүлэх янз бүрийн юмаар гарч ирж байгаа юм байна уу. Уг нь цагдаагийнхан ажлын хэсгийнхэн байсан бол зүгээр байсан юм. Асуулт хариултанд хариулахад. Өөр нэг асуулт бол Вьетнам иргэн гэж байна. Өнгөрсөн жилийн вьетнам иргэн мөн үү, биш үү. Элчин сайдынхаа яаман дотор асуудал гарч яригдаад байсан тэр иргэн мөн үү, биш үү. Ийм 4 асуулт байна.

Ц.Нямдорж: - Шаравдорж гишүүн хариул. 

Ц.Шаравдорж: - Содномцэрэн гишүүний асуултанд хариулъя. Тэр 15 жилийн ялтай гэж 2 хүүхэд бий. Бага насанд, насанд хүрээгүй байхдаа гэмт хэрэг үйлдээд одоо насанд хүрээгүй байгаа. Тэгээд яг хуулийнхаа заалтын дагуу өршөөн хэлтрүүлэгдсэн 2 хүүхдийн л асуудал бий. Том хүн байхгүй гэдгийг хэлэх ёстой.

Би түрүүн хэлсэн. Комисс бүх аймаг, нийслэлийн Засаг дарга, Иргэдийн төлөөлөгчдийн хурлын тэргүүлэгчдийн дарга нарт үүрэг комиссын нэрийн өмнөөс өгсөн. Би сая уншсан. Тодорхой гэр оронгүй бол гэр орон олгох, ер нь тэр хүнийг хүлээж авах, нийгмийн дунд аятай тохитой амьдрах нөхцлийг нь бүрдүүлэхийн төлөө ажиллаачээ гэдгийг тодорхой хэлсэн. Нөхцөл, байдлыг хянаж байна. Үнэхээр ихээхэн хүч тавьсан. Бид улс хориход энэ өршөөлийн хуулийг хэрэгжүүлэх ажиллагаа эхлэхэд цагдаагийн байгууллага манай шүүхийн шийдвэр биелүүлэх байгууллага өндөржүүлсэн бэлэн байдалтай ажиллаж, шууд орон нутагт нь ачихад хуягласан хамгаалалттай хүргүүлж байгаа. Нөхцөл байдлыг хянаж байна гэж хэлмээр байна. Одоогийн байдлаар бидэнд, одоо үргэлжлээд явж байгаа шүү дээ. Дахин хэрэг зөрчилд орсон гэдэг мэдээ ирээгүй байна. Ирэхгүй болов уу гэж найдаж байгаа. Энийгээ ч бид өршөөл үзүүлэхдээ маш тодорхой хэлсэн. Ер нь 2 хүнийг гэр орон нь хүлээж авахгүй гэж нөгөө цагдаагийн ажилтан дагуулаад очдог юм л даа. 2 хүний хувьд хүлээж авахгүй гээд буцааж аваад ирсэн. Орон гэртэй нь ярих, нэгэнт эрх чөлөөтэй иргэн болсон учраас болохгүй шүү дээ. Тэгээд зохих арга хэмжээ авч байгаа гэж хэлэх байна.

Вьетнамын хүний хувьд бол ямар хүн байна вэ, хэн хэлэх вэ.

Хуулийн заалтад хамаарагдсан л юм байна. Тэр Вьетнамын иргэн мөн байна.

Ц.Нямдорж: - Ямар зүйл ангиар шийтгүүлсэн байсан юм бэ. Нөгөө Элчин сайдын яаманд хөөж орж хүн хутгалдаг хүн мөн үү. Хүн амины хэрэг чинь санаатай хүн амины хэрэг, санамсар болгоомжгүй, цочин давчидсанаас гээд олон зүйл ангитай.

Ямар зүйл ангитай байсан юм бэ. Батжаргал хэлчихээ. Алиар нь явсан юм бол.

Д.Батжаргал: - Цочин давчидсаны улмаас бусдад гэмтэл учруулсан гэдгээр.

Ц.Нямдорж: - Санаа сэтгэл нь цочирон давчигдсаны улмаас буюу хэддүгээр зүйл вэ.

Д.Батжаргал: - Таслагдсан зүйл анги нь 99-ийн 2, 93.1.

Ц.Нямдорж: - За хаагдаагүй зүйл байна.

Батжаргал: - Хаагдаагүй учраас аргагүй хэрэглэхээс өөр арга байхгүй шүү дээ.

Ц.Шаравдорж: - Санаа сэтгэл нь цочирон давчигдсаны улмаас гэдэг бол хүн амины хэргийн зүйл анги биш шүү. Ийм учраас мэргэжлийнхээ хүмүүсийн үгийг та нар яагаарай. Сэтгэлийн хөөрлөөр заавал энэ хүн гарах ёсгүй гэдэг юмуу, аа ер ингэлээ, тэглээ гэж үнэхээ хэлэхэд УИХ-ын эрхэм гишүүдээ хүсмээр байна.

Ц.Нямдорж: - Санжмятав гишүүнээс асууя.

Я.Санжмятав: - Үнэхээрийн амжихгүй шахуу өгсөн үүрэг даалгаврыг Шаравдорж гишүүнээр ахлуулсан ажлын хэсэг, манай шүүхийн шийдвэрийн байгууллагынхан нэлээд сайн ажиллаж шийдлээ. Хамгийн гол зүйл дийлэнх асуудал шийдсэн ч гэсэн ганц нэг хүн хэн нэгэн хүний болгоомжгүй гэдэг юмуу дутуу хянаснаас болоод хоцрочихоогүй байгаа даа гэдэгт сэтгэл эмзэглэж байна. Хугацаа байгаа учраас дахин нягталж үзэх асуудал энэнд хэрэгтэй болов уу гэсэн бодол байгаа юм.

Дараагийн асуудал УИХ-ын гишүүдийн хувьд тойрог гэдэг юмуу аймаг, дүүргүүдтэйгээ холбогдолтой нэлээд асуудлууд байдаг юм. Ялангуяа ял эдэлж байгаа хоригдлуудтай холбогдолтой мэдээлэл бидэнд байдаггүй учраас саяын ажилласан ажлын хэсгийн хэдэн хоригдол шоронд хоригдож байгаа юм бэ тухайн аймгаас, эсвэл дүүргээс, хэд нь чөлөөлөгдөв, хэд нь хэдэн жилээр ялаа хөнгөлөв гэдэг асуудлаар гишүүн болгонд мэдээлэл, юм өгвөл зүгээр байна. Бид уг нь иргэд, сонгогчдод олон асуудлууд тавьдаг. Тэр асуудлаар Ерөнхийлөгчид болон бусад холбогдох байгууллагууд, шүүхэд бид нар нэлээд хэдэн бичгүүд явуулчихсан байж байгаа. Тэдний хариуг үндсэндээ нэгтгээд эндээс авчих боломжууд байна уу гэсэн ийм бодол байна. Тийм учраас энэ асуудал дээр анхаарч өгөөчээ гэсэн ийм санал хүсэлт байгаа юм.

Хоёрдугаарх асуудал бол чөлөө өршөөлөөр чөлөөлөгдөж байгаа хүмүүсийг түрүүн хэллээ, хүмүүс нь 2 айл хүлээж авахгүй байгаа гэдэг шиг далд байга нэлээд олон зүйлүүд нийгэмд байгаа. Хэн нэгэндээ өмнөх гомдол нь барагдаагүй, буруу зөрүү байдлаас хохирсон гэсэн ийм байдлууд хөдөө орон нутгаар явж байхад ажиглагдаж байна билээ. Тийм учраас энэ асуудлыг урьдчилан сэргийлэх, засан хүмүүжигдээд ирлээ гэдэг байдлаар нь сум, орон нутаг иргэд хүлээж авч, ялангуяа бусад байгууллагуудын хувьд тэр хүмүүсийг орчинд оруулахын тулд ажлын байр бий болгох чиглэлийн асуудлаар тухайн орон нутаг, хувийн хэвшлийнхэнд манай төрийн байгууллагууд хандаж анхааруулж өгөх нь зүйтэй байхаа гэсэн хэдэн зүйл байна.

Ц.Нямдорж: - Энхсайхан гишүүн асууя.

Ц.Шаравдорж: - Санжмятав гишүүний асуусан санал ч байна, асуулт ч байна. Ер нь комисс хариуцлагатай ажилласан даа. Энийг харин хэлчихье. Ёстой хүн болгоныг тэр хувийн хэрэг материалыг тулгасан. Би энэ жилийн хувьд бүр итгэлтэй байгаа Шүүгч, прокурор бол ёстой хэрэг материалтай нь суугаад тэгээд комисс дахиж хянаад гарын үсэг зурж байгаа учраас энэ дээр ямар нэгэн байдлаар үлдсэн юм бол байхгүй. Ганц, хоёрын зэрэг матриал бүрдээгүй, өөрөөр хэлбэл өөрийнхөө асрамжинд хүүхэдтэй гэдэг юмуу, 18 насанд хүрээгүй хүүхэдтэй гэдэг юмуу тийм материалд дутуу байсан зарим хүний асуудлыг түр хойшлуулж асуудлыг шалгаж байна.

Жишээ нь өчигдөр эмэгтэйчүүдийн хорих газраас хүсэлт ирсэн. Гэтэл хуулинд төрсний гэрчилгээ нь байх ёстой гэж хүүхдийн хувьд шаардлага тавьж байгаа. Гэтэл Иргэний бүртгэл мэдээллийн төвөөр төрсний гэрчилгээ орлохгүй баримт бичиг бүрдүүлээд ирсэн учраас бид хойшлуулчихаад байгаа. Энэ мэтийн юмнууд байгаа болохоос биш ер нь болгоомжгүй гэдэг юмуу орхисон юм байхгүй гэдгийг баталгаатай хэлчихье.

Тухайн аймаг, жишээ нь Хөвсгөл аймгаас төдөн хүн ирсэн, төд ял эдэлж байна. Төд суллагдсан гэж хэлбэл одоо комисс хэлэх боломж байхгүй.

Үнэхээр асар их ачаалалтай ажил. Одоо бид эргээд тэр хувийн хэргүүдийг дахиж авчруулаад тэгээд Их Хурлын гишүүдэд аймаг болгоноор нь нарийвчилсан судалгаа өгнө гэвэл их хэцүү. Би УИХ-ынхаа эрхэм гишүүдэд хүсэлт болгоход хэрвээ манай Шүүхийн шийдвэр биелүүлэх ерөнхий газар дээр хүний бүртгэлийн асуудал хариуцсан бүхэл бүтэн тасаг, алба ажиллаж байгаа. Гишүүн өөрөө саналаа тавиад асуувал хариулуулах юм. Гэхдээ энэ хорих ялыг эдлүүлж байгаа энэ бүх процесс нууцын зэрэглэлтэй байдаг учраас эрхэм гишүүд маань авсан тоо баримтыг авбал цааш нь битгий дэлгэрүүлж олон түмний өмнө яриарай.

Ц.Нямдорж: - За баярлалаа. Энхсайхан гишүүн асууя.

М.Энхсайхан: - За баярлалаа. Өршөөлийн хууль гарч Монгол төр бас шийтгэх цагтаа шийтгэж өршөөх цагтаа өршөөдөг гэдгийг харуулж байгаа маш чухал ач холбогдолтой зүйл гарсан гэдгийг би энд хэлмээр байна.

Юуны өмнө Их Хурлын гишүүдэд талархал илэрхийлмээр байна. Тэрнээс гадна Шаравдорж даргатай комисс маш сайн ажилласан. Ялангуяа хүүхдийн хорих ангиудад байгаа хүүхдүүдийг өршөөлд хамруулах асуудлаар би маш сайн ажил хийсэн гэдгийг энд зориуд тэмдэглэж хэлмээр байна. Тэгсэн хэдий ч хүүхдийн хориход 5 хүүхэд үлдчихсэн. Уул нь 800 жилийн ойгоор хүүхдийн хориход хүүхэдгүй л баймаар байна. Тэгээд энэ 5 хүүхдийн асуудлыг тусад нь жич авч хэлэлцэж үзээчээ гэж би та бүгдээс хүсэх гэсэн юм. 2 хүүхэд нь анх удаа хэрэг хийсэн. Харамсалтай нь төрсөн он нь хэдхэн хоногоор зөрөөд тэгээд өршөөлийн хуульд хамрагдаж чадахгүй байгаа юм.

Нэг хүүхэд нь Жамбалдагва гэдэг хүүхэд 6 дугаар сарын 10-нд төрсөн өдөр нь 18 хүрсэн, нөгөөдөх нь Нарангэрэл гэдэг хүүхэд 6 дугаар сарын 22-нд 18 нас хүрээд хэдхэн хоногоор зөрөөд өршөөлийн хуульд орж чадсангүй. Энийг эргэж харж үзэж болохгүй юү гээд. Нөгөө З хүүхэд нь хулгайн давтан хэрэгтэй гээд ингээд давтан гэдэг ойлголтоор үлдчихлээ. Хүүхэд 800 жилийн ойгоор хорих ангид байлгамааргүй байна. Энийг Шаравдорж гишүүн ахин нягтлах юман дотроо багтааж хайрлана уу гэж хүсч байна. Тэгээд бүр болохгүй бол Ерөнхийлөгчийн уучлалд хамруулах асуудлыг авч үзэж болохгүй юү гэж.

Ц.Нямдорж: - Их Хурал болон комисс хүний нас нэмж хасч чадахгүй. Одоо асуудал бол Ерөнхийлөгчийн дайнд уучлалын журмаар л яригдах ёстой. Комиссын нөхдүүд Ерөнхийлөгчтэй 5 хүүхдийн талаар санал бодлоо солилцвол яасан юм бэ Шаравдорж гишүүнээ.

Ц.Шаравдорж: - Би ганцхан зүйл хэлье. Яг одоо Энхсайхан гишүүний ярьдагчлан олон хүн энэ асуудлыг сэтгэл хөдөлж ярьж байгаа. Үнэнийг хэлэхэд хүүхдийн хорих газар дээр яг өршөөлийн үйл ажиллагааг эхлүүлээд суллаж байхад 5 хүүхэд л үлдсэн л дээ. Бусад бүх хүүхэд инээгээд уйлаад гарч байхад 5 хүүхэд тэндээ үлдсэн. Манай эрхэм гишүүд зөв ойлголттой байхын тулд энэ 5 хүүхдийн аргагүй энэ хуулиараа хаалттай. Хууль бол хууль шүү дээ. Үнэхээр болохгүй байна. Энэ 5 хүүхдийн З нь тус бүр гурав гурван удаа шийтгэгдсэн. Түрүүнд нь хүн амины хэрэгтэй байж байгаад дахиад ороод ирчихсэн. Шүүхийн журмаараа магадлангаар суллагдаад мөн дороо эргээд ороод ирчихсэн ийм хүүхдүүд байгаа юм. 2 хүүхэд нь яг анхны ял шийтгэлтэй. Тэгээд үнэхээр хууль бол хууль юм гэдэг дээр л жишээ нь 1 хоног нь дутуу байхад өмнө нь Өршөөлийн хуульд хамрагдаад гарч л байна. З хоног нь илүү гарчихсан насанд хүрчихсэн учраас өршөөлийн хуулиар хамрагдахгүй үлдэж л байна. Тэгэхээр хууль гэдэг юм бол ийм их хариуцлагатай юм байдаг юмаа. Бидний гаргасан хууль ийм хариуцлагатай гэдгийг эрхэм гишүүд болгоогоорой.

Сая Их Хурлын дарга хэллээ. Одоо комиссын эрх хэмжээнээс хэтэрсэн. Бид эрх хэмжээгээ хэтрүүлж болохгүй шүү дээ.

Тэгэхээр энэ байдлыг тэр үлдсэн 5 хүүхдийг аль болохоор бас манай шүүхийн шийдвэр гүйцэтгэлийн нөхдүүд халамж анхаарч байгаа. Дахин сэтгэл санааг нь хөдөлгөхгүй байх талаар. Бид жичдээ ярьж байгаа юм бий. Гэхдээ өнөөдөр энд суллах тухай асуудал яригдаж болохгүй байна.

Ц.Нямдорж: - Гончигдорж гишүүн асууя.

Р.Гончигдорж: - Энэ сэжигтэн, яллагдагчдын талаархи энэ хуулийн хэрэгжилт яаж явж байгаа вэ гэдгийг тодруулах гэсэн юм. Өөрөөр хэлбэл хэрэг бүртгэх, мөрдөн байцаагчид нь байгаа, мөн шүүн таслах үйл ажиллагааны шатанд байгаа хүмүүсийн хувьд.

Ц.Нямдорж: - За Шаравдорж гишүүн. 

Ц.Шаравдорж: -Энэ комисс бол ял шийтгэгдсэн ялтны хувьд шууд үзүүлэх асуудлыг хариуцаж үндсэндээ амжилттай хэрэгжүүлээд дуусч байнаа. Хэрэг бүртгэх, мөрдөн байцаах прокурорын хяналт шүүхийн шатанд байгаа бүх хэргүүдэд өршөөлийн хуулийн дагуу өршөөл үзүүлэх эсэх тухай асуудлыг холбогдох хуулийн байгууллагад анхааралдаа аваад ажиллаж байгаа. Би ингэж л хэлье. Ер нь 24-ний өдрөөс эхлэн Шүүх өршөөл үзүүлэх ажлаа эхэлчихсэн. Өөрийнх нь шатанд байгааг. 23-нд хууль хүчин төгөлдөр болсон, 24-нд анхны хүнээ суллаад эхэллээ, хууль хэрэгжүүлээд эхлээ гэж шүүхийн нөхдүүд надад хэлж байсан. Одоо тэр ажил яг өөрөө өөрийнхөө шатанд явж байгаа. Үнэхээр энэ ажил бол цаашдаа жилийн хугацаатай, 2 жилийн хугацаатай ч явагдаж магадгүй. Тэгэхээр энэ нь үргэлжилсэн процесс шүү дээ.

Өнөөдөр төд, өд гэж хэлэх ямар ч үндэс байхгүй.

Р.Гончигдорж: - Тэгвэл энийг өөр эх үүсвэрээс мэдээлэл авах ёстой юм байна. Тиймээ.

Ц.Шаравдорж: - Жич жичдээ цагдаагаас өөрийнхөө шатанд хэдийг хээргжихгүй болгов, Прокурор хэдийг гээд жичдээ бид ер нь 9, 10 сардаа Их Хурал мэдээллийг авчих боломжтой болов уу гэж бодож байгаа.

Р.Гончигдорж: - Одоо ялын утгаараа торгуультай, торгуулийн шийдэлтэй тийм улсууд өршөөгдөж байна. Төлбөр төлөх ёстой, төлбөрөө төлж чадаагүй байгаа тэр хүмүүсийн төлбөртэй холбогдсон асуудал, тэрний төлбөрөө төлөхгүйгээс эргээд буцаж тэр нь эргэж хэрэгтэн болох. Өөрөөр хэлбэл төлөх ёстой төлбөрөө тодорхой хугацаанд төлөөгүйгээс эргээд тодорхой зүйл ангиудаар дахиж яллагдах ийм нөхцөл байдлууд руу орох ийм тал дээр ямархуу байдал байгаа вэ.

Ц.Нямдорж: - Тийм юм байхгүй ээ Гончигдорж гишүүнээ. Суллагдсан хүмүүс төлбөрөө төлдгөөрөө төлөөд л явна. Төлөөгүйн төлөө эргээд эрүүгийн хариуцлага татах тухай асуудал байхгүй.

Мөрдөн байцаалт хэрэг бүртгэлтэнд байгаа хэргүүдийн тухайд шалгалт нь хийгдэж дуусаад эцсийн бүх баримт нь нотлогдоод өршөөл үзүүлэх асуудлаа шийдэцгээдэг юм.

За Гансүх гишүүн.

Л.Гансүх: - За баярлалаа. Гончигдорж даргын асуусан тэрийг л хэлэх гээд байна л даа. 32 тэрбум төгрөгийн хохирол учруулсан хүмүүс 700 орчим хүн суллагдлаа гэж байгаа юм. Тэгэхээр энэ хүмүүс суллагдсанаар энэ хохирол барагдахгүй болох уу. Дээр нь мөрдөн байцаах шатанд яваа өчнөөн хохирлыг яах вэ. Бид нар зүйл, заалтаар нь хийж өгсөн л дөө. Тэгэхээр дундуур нь хийдчихээр тийм, ялангуяа өнөөдрийн эдийн засгийн нөхцөл, хохирлууд өндөр түвшинд гарч ирж байгаа энэ нөхцөлд дундуур нь хийдээд гарчихаад юмнууд харагдав уу, үгүй юү. Та нар мөрдөн байцаах шатан дахь өршөөлийн асуудлууд дээр хэр зэрэг судалгаа хийсэн бэ. 

Хоёрдугаарт энэ компьютерын тооцооллын одоо нөгөө нэг хэлж байна шүү дээ. Түрүүн Санжмятав гишүүнээс асуухад одоо хэлж мэдэхгүй байнаа. Аль аймгаас нь тэд, тэндээс нь тэд энээ тэрээ гээд тооцоолж мэдэхгүй байна гэж хэлж байна л даа. Тэгэхээр нэгдсэн техник хангамж, программ хангамж, эсвэл боловсон хүчний хангамж юм байдаггүй юмуу хаашаа юм бэ. Миний ойлгож байгаагаар бүхэл бүтэн хүн судалж байгаа юм чинь тэрний чинь ард программ юм ороод төд нь суллагдлаа, өнөөдөр тэд нь гарлаа гээд маргааш өглөө нь юмуу, орой нь 6 цагт нэгтгэл хийгдэхэд л бэлэн харж байж ёстой. Энэ чинь ямар өнөөдөр хоёр, гурван бараа зарагдаад үлдэгдэл нь төд үлдлээ гэж байгаа биш. Уулын мухарт байгаа малчны мал тоолж байгаа биш. Тэгэхээр энэ дээр та нар ямархуу байдаг юм бэ. 

Ц.Нямдорж: - За Батжаргал хариул. За Шаравдорж.

Ц.Шаравдорж: - Юуны түрүүнд сүүлчийн асуудал шүүхийн шийдвэр гүйцэтгэлд байгаа тоо баримт бол Улсын нууцтай холбоотой учраас би энд шууд хэлэх боломжгүй гэдгийг шууд хэлье. Ер нь Улсын Их Хурлын гишүүд, бид асуудалд жаахан мэдлэгтэй бөгөөд жаахан соёлтой хандахгүй бол болохгүй.

- Би хэлсэн 3.2 тэрбум төгрөгийн торгуулийн ялтай 761 ялтан суллагдлаа гэсэн. Энэ бол хохирол биш. Энэ бол улсын нэрийн өмнөөс оногдуулсан ял. Тэр ялыг өршөөж байгаа юм. Тэрнээс биш тэр ялтнуудын улсад учруулсан хохирол биш. Энэ бол тусдаа шүү Гансүх гишүүнээ. Тэрний улмаас учруулсан хохирол, шүүхээс оногдуулж байгаа ял гэдэг бол тусдаа шүү. Тийм учраас эрхэм гишүүнүүд цаашаа ярихдаа 3.2 тэрбум төгрөгийн хохирол барагдахгүй нь гэж ярьж болохгүй шүү. 

Л.Гансүх: - Тийм учраас л асууж байна шүү дээ.

Ц.Шаравдорж: - Зөв.

Ц.Нямдорж: - За Батжаргалаа компьютерын сүлжээгээ хэлчих. Та нар аймаг аймаг луу ачиж байгаа хүний тоогоороо л багцаа тоогий л өгчих л дөө.

Л.Гансүх: - Би тоо асуугаагүй. Тийм нарийн юм байдаггүй юмуу, үгүй юү гэж л асууж байна. 

Д.Батжаргал: - Компьютер хангамжийн асуудал тодорхой хэмжээнд байгаа. Манайх сая нэгдсэн тоо бүртгэлийг архив дээр ажиллахын тулд орон нутагт байдаг бүх компьютеруудаа татаж авчирсан. Тийм учраас сүлжээнээсээ салж нэг ёсондоо орж ирсэн. 

Хоёрдугаар зүйл юу вэ гэвэл яг одоогийн байдлаар гэхэд зарим орон нутгийн маань хүмүүс тарж яваа. Зарим нь Улаанбаатарт ирчихээд хаяг нь өөрчлөгдчихсөн байдаг байна. Энэ хаягуудад хүртэл өөрчлөлт орж байгаа тэр болгон дээр бид нар ажиллагаа явуулж байгаа. Тийм учраас нэгдсэн эцсийн дүн аймаг, орон нутгаараа одоохондоо гараагүй боломжгүй байгаа.

Л.Гансүх: - Ерөнхийдөө техник хангамж, программ хангамж, боловсон хүчний чадавхи энэ тэр тэр талаараа боломжтой гэж үзэж байгаа юмуу. 

Д.Батжаргал: -Тодорхой хэмжээнд байгаа. Гэхдээ сайжруулах зүйл бий.

Ц.Нямдорж: - Одоо ингээд асуудлаа дуусгая. Яг 2301 хүн суллагдах юм байна гэж түрүүн тоо хэлсэн. Өнөөдрийн байдлаар яг хэдийг аччихаад байна орон нутаг руу нь. Хэд үлдчихээд байна одоо. Энийгээ хэлээд дуусга.

Д.Батжаргал: - Бид өнөөдрийн байдлаар энэ нийт ажиллагааны 60 хувьтай явж байна гэж ойлгож болно.

Ц.Нямдорж: - Хэзээ ачиж дуусгах юм бэ. 

Д.Батжаргал: -Маргааш гэхэд бид нар дуусгах зорилт тавиад явж байгаа. Тэгээд алс холын хөдөө орон нутгаас, тухайлбал Баян-Өлгийгөөс ч юмуу ийм орон нутгийнхан одоохондоо ирж амжаагүй замдаа явж байна.

Ц.Нямдорж: - Ламбаа гишүүн одоо санал хэлэх юм байхгүй шүү дээ. Асуулттай гишүүн байна уу гэхэд нэрээ өгөөгүй шүү дээ.

С.Ламбаа: - Би Өршөөлийн хуультай холбогдуулаад хэрэгжүүлэх ажлыг нь хэвлэл, мэдээллийн хэрэгслээр сонсоод ажлын хэсгийнхэнд талархаж байгаа л даа. Маш богино хугацаанд маш сайн ажиллаж байгаа юм шиг байгаа юм. Гэхдээ би нэг зүйлийг ажлын хэсэг нийт ард түмэндээ, манай цагдаагийн байгууллага, төрийн захиргааны байгууллагууд бас нэг уриалга гаргамаар юм шиг байгаа юм. Яагаад гэвэл Олон нийтийн радио телевизээр гэхэд үзэл бодол гээд нэвтрүүлгээр энийг өршөөх ёсгүй байсан, хийсэн хэргээ хүлээж дуусгах ёстой байсан. Одоо буцаад орно, одоо бид нар наадмаар ч юм үзэж чадахаа байх нь шиг байна гэх шиг ийм сөрөг маягийн юм явна гэдэг бол нийгэм бас ихээхэн эмзэг байгаа юм. Би үүнтэй холбогдуулаад энэ ажлын хэсэг нэгэнт УИХ-ын даргын захирамжаар хэрэгжүүлж байгаагийн хувьд энэ 800 жилийн ойн өмнө энэ суллагдсан улсуудынхаа талаар мэдээлэл, мэдээллийнхээ хажуугаар нийт ард түмэнд уриалсан, Засаг захиргааны нэгжүүдэд энэ улсуудыг ажил төрөлтэй болгох, амьдрал ахуйг нь харах, энэ улсуудад байнгын анхаарал тавьж байх талаар нэлээд тодорхой чиглэл маягийн юм өгч байхгүй бол ер нь хүүхдээ орой гаргахгүй ч гэх шиг сонин юм ярьлаа шүү дээ. Өчигдөр, уржигдар телевизээр орой. Тэгэхээр ийм сөрөг байдал чинь эргээд тэр хүмүүсийн сэтгэл санаанд буруугаар нөлөөлнө, нийгэмд ч гэсэн бас тодорхой хэмжээний бухимдал үүсгэнэ. Тийм учраас төрөөс хүний эрхийг дээдэлж өршөөл үзүүлж байгааг зөвөөр тайлбарласан ийм зүйлүүдийг хийхгүй бол болохгүй нээ. 

Хоёрдугаар горимын санал бол холбогдох байгууллагуудын улсууд байна. Өчигдөр мэдээллийн хэрэгслүүдээр яваад ганц худгийн эргэж тойрдог улсууд гадна талдаа суудаг юм байдаггүй, наранд шарагдаад гомдол санал, өчигдөржин хэрүүл болж байх шиг байна лээ. Харгалзагч нар нь операторынх нь аппаратыг авч хаагаад ноцолдоод ингэж болохгүй шүү дээ.

Одоо 800 жилийн ойтой холбогдуулаад хэдийгээр хорих ял эдлээд байж байгаа ч гэсэн хүний эрхийг нь дээдлээд эргэж тойрдог ажлыг нь нэлээд тодорхой өргөн хэмжээнд болгож өгөх, эргэж тойрч байгаа улсуудад нь тэр улсууд чинь иргэнийхээ эрхийг эдлээд явж байгаа улсуудтай хоригдож байгаа хүмүүстэй адилхан харьцаж болохгүй шүү. Энэ талаас нь манай холбогдох байгууллагууд ойн баярын 6 хоног амрах гэж байна шүү дээ. Энэ үеэр тусгай хөтөлбөр гараад шийдвэр гаргаад нэлээд зохион байгуулалттай ажил зохион байгуулчих юм бол бас хэрэгтэй болов уу гэсэн ийм горимын санал хэлэх гэсэн юм.

Ц.Нямдорж: - За Буд гишүүн.

Р.Буд: - За баярлалаа. Би ганцхан зүйл тодруулъя гэж бодсон юмаа. Түрүүн сая суллагдаж байгаа вьетнамын иргэний тухай ярилаа. Зүгээр тэр хохирогч нь миний тойргийн сонгогдсон тойргийн айлын хүүхэд байгаа юм. Тэр бол цагдаагийн ажилтан байсан юм шүү дээ. Тэгээд вьетнамын нөхөр дэндүү хэрций амийг нь бүрэлгэсэн юм шиг л ярьдаг юм шүү дээ. Тэгээд яагаад жил хүрэхгүй хугацаанд суллагдах болов. Үнэхээр тийм үндэслэл байсан юмуу энийг тодруулж өгөөчээ гэсэн ийм асуулт байна.

Ц.Шаравдорж: - Эрхэм гишүүд ээ. Тойргийн гэнэ үү тийм танд ярьсан хэлсэн юм байж болно л доо. Бидэнд бүгдэд нь юм ярьдаг л даа. Гэхдээ ярьсан, сонссон зүйлээр баримжаа барьж энд ярьмааргүй байна. УИХ-ын танхим бол хариуцлагатай танхим. Сая бид ярилаа шүү дээ. Яг хуулиндаа хамрагдах зүйл анги байгаа учраас л хэрэглэсэн. Тэрнээс биш байх ёстой хүнийг нь бид гаргачихаагүй. Үнэхээр санаа сэтгэл цочин давчидна гэдэг бол санаатай хүн амины хэргээс шал өөр зүйлчлэлтэй шүү дээ. Тэгэхээр өөр ч олон хэргүүд энийг яагаад суллаж байгаа юм бэ гэсэн асуулт байгаа. Гэхдээ одоо яахав хууль бол хууль, бид төрийн өршөөлийг үзүүлж байгаа бол үзүүлэхээс өөр арга байхгүй гэдгийг хэлэх ёстой шүү. Эрхэм гишүүнээ нэгд тэгж ойлгооч.

Хоёрдугаарт би түрүүн хэллээ. Ер нь нэг ажиглагдсан юм бол өнөөдөр манай шүүхийн шийдвэр биелүүлэх газрын энэ хүмүүс бол ёстой тэр хоригдолтой хамт бүх л ажил амьдралаа үрж байгаа улсууд. Энэ улсууд төрийн хуулийг хэрэгжүүлж байгаа. Гэтэл Шүүхийн шийдвэр гүйцэтгэлийн ажилд саад болж байна. Тэр харуул хамгаалалтад элдэв янзаар нөлөөлдөг, гаднаас энгийн иргэд янз бүрийн байдлаар нөлөөлөх гэж оролддог тийм юмнууд байна. Ийм учраас Их Хурлын гишүүд бид цаашдаа төрийн ажлыг хийж байгаа улсуудын ажилд саад болохгүй байх. Эдний буруу биш шүү дээ. Тэгээд л хүний эрх гээд л би сул чөлөөтэй хүний эрхийг эдэлдэг хүн гээд тэр хорих газрын дотоод дүрэм, журмыг зөрчиж болохгүй. Энийг би зориуд хэлмээр байна.

Түрүүн би мэдээлэлдээ ярьсан даа. Ламбаа гишүүн байгаагүй байх. Бүх шатны Аймгийн засаг дарга, Иргэдийн төлөөлөгчдийн хурлын дарга нарт бол бид хандаад яг таны хэлсэнчлэн тэр хүнийг угтаж аваад нийгэмд нь аятай тохитой амьдрах талаар нөхцөл бололцоог хангах талаар нэлээд тодорхой заалттай тийм шаардлага, албан бичиг хүргүүлчихээд байгаа. Тэгэхээр энэ дагуу манай бүх шатны иргэдийн өөрөө удирдах ёсны байгууллага, төрийн байгууллага тодорхой арга хэмжээ авч байгаа гэж бид нар ойлгож байгаа. Мэдээллийн хэрэгслүүдэд ч бид нэлээд сайн ярьж байгаа шүү дээ. Ер нь тусдаа том арга хэмжээ болгоод энэ өршөөлийн хуулийг ярих нь зарим талаар зохимжгүй байна.

Ц.Нямдорж: - За ингээд мэдээлэл өгсөнд баярлалаа. Шаравдорж гишүүн ажлын хэсэгт. Гайгүй ажилласан байна. Наадмын өмнө хууль хэрэгжиж суллагдах тухайд дуусах юм байна гэж ойлголоо. Засгийн газар шаардлагатай нэмэлт зардлыг нь гаргаж өгсөн байна лээ.

Ц.Шаравдорж: - Даргаа би ганцхан юм хэлэх үү. Тэр өшөөл үзүүлэх ажлыг зохион байгуулахад шаардлагатай 64 сая төгрөгийг Улсын нөөцөөс гаргаж өгөхийг Засгийн газарт үүрэг болгосон шүү дээ. Үнэнийг хэлэхэд маш хүндрэлтэй байсан. Асуудал эцэст нь шийдвэрлэгдээгүй л байгаа шүү дээ. Сая Засгийн газрын хуралдаанаар ороод эхний ээлжинд нөөцөөс гаргая. Дараа нь Хууль зүй дотоод хэргийн сайдын багцаас авах нь зүйтэй гэж хандсан хандлага байгаа шүү. Тэр болохгүй. Урьдах бүх өршөөлийн хуулийг хэрэгжүүлэхэд улсын нөөцөөс гаргаж байсан. Энэ бол зүгээр нэг яамны дур хүслийн хийгдэж байгаа ажил биш шүү.

Ингээд энэ асуудлыг дуусгая. Гишүүдэд нэг буруу ойлголт яваад байх шиг байна. Иргэний журмаар хохирол учруулсан хүмүүс энэ суллагдаж байгаа хүмүүсийн дотор бий. Тэр материалууд нь суллагдаж очсон газрынхаа Шүүхийн шийдвэр гүйцэтгэх албанд очно. Тэгээд тэндээс нь албадаж биелүүлэх ажиллагаанууд төлж дуустал нь хийгдэнэ. Ямар нэгэн иргэний хариуцлагаас чөлөөлөх тухай асуудал Өршөөлийн хуульд байхгүй гэдгийг нэгдүгээрт ойлгох хэрэгтэй.

Хоёрдугаарт Энэ суллагдсан хүмүүс хэрэг түвэг хийгээд эхэллээ гээд өнөөдрийн сонин дээрээс эхлээд бичээд эхэллээ. Ийм юм байвал Одбаяр сайдаа цагдаагийнхаа хүмүүстэй яриулаад төр бас яаж хатуу байж чаддагийг дээд зэргээр үзүүл гэж хэлээрэй. Өчигдөр орой таксийнд дээрэм хийсэн юм гараад явчихна лээ. Тэгээд энэ суллагдаж байгаа хүмүүстээ дахин хэрэг түвэг хийж энэ нийгэм, иргэдийг чирэгдүүлэхгүй байгаач гэдгийг их хатуу анхааруулж дахин дахин сануулж ажилламаар байна. Энэ асуудлыг нэг саяхан юм гээд сурталчлаад байх бас сонин биш байна.

Энэ суллагдаж байгаа хүмүүсийн цаад талд хохирсон иргэд бий, хохирсон нийгмийн эрх ашиг бий. Энийг давхар бодолцож хэвлэл мэдээллээр гаргадаг юмаа гаргахгүй бол болохгүй. Гавъяа байгуулчихаад суллагдаж байгаа юм биш шүү дээ. Нэг удаа 800 жилээр төр өршөөлөө. Энийг дааж чадвал аз нь, дааж чадахгүй бол яана гэхэв гэдэг асуудлыг хатуу ярих ёстой шүү. Энийг энэ суллагдаж байгаа хүмүүстээ сайн хэлээрэй. Зүгээр энэ манай Өршөөлийн комисс бол хэргийн зүйлчлэлийн тухайд энд ярих ямар ч эрх байхгүй шүү дээ. 90-тэй бол 90-ээр л явна, 99 бол 99-өөр л явна. Энд ямар нэгэн хяналт байхгүй. Зүгээр 5 хүүхдийн асуудлыг дахиад комисс дээрээ ярина биз.

Ингээд энэ ажлыг зохион байгуулж байгаа Шаравдорж гишүүндээ, комисст баярлалаа. Та бүхэнд амжилт хүсье.

Ер нь уучлалын асуудлаар журамласан хууль цаашдаа гаргамаар байгаа юм. Одбаяр сайд анхааралдаа аваадахаач. Энэ уучлалыг хэрэгжүүлэх талаар ямар хэмжээ хязгаар байх юм бэ, яаж энэ ажил нь цаашаа явах юм бэ гэдэг асуудлаар хуулийн төсөл санаачлаад оруулж ирээд энэ асуудлыг нэг тийшээ болгох, хуулийн хүрээнд зохицуулах шаардлагатай байгаа юм байна лээ.

За ингээд энэ асуудлаа дуусгая.

Уг асуудлыг 11.20 минутад хэлэлцэж дуусав.

2. Төсвийн хүрээний мэдэгдлийг зөвшөөрөх тухай УИХ-ын тогтоолын төсөл /анхны хэлэлцүүлэг/


Ц.Нямдорж: -Төсвийн байнгын хорооны санал дүгнэлт гарсан. Очирхүү гишүүн танилцуулна.


УИХ-ын эрхэм гишүүд ээ. Монгол Улсын 2007 оны Төсвийн хүрээний мэдэгдлийн төсөл батлах тухай
УИХ-ын тогтоолын төслийг Засгийн газраас 2006 оны 4 дүгээр сарын 28-ны өдөр өргөн мэдүүлсэн билээ. Монгол Улсын 2007 оны төсвийн хүрээний мэдгдлийн төслийг хэлэлцэх эсэх тухай асуудлыг 2006 оны 5 дугаар сарын 16-ны өдрийн УИХ-ын чуулганы нэгдсэн хуралдаанаар хэлэлцээд анхны хэлэлцүүлэг хэлэлцүүлэхээр төслийн байнгын хороонд шилжүүлсэн юм. Төсвийн байнгын хороо 2006 оны 7 дугаар сарын 5-ны өдрийн хуралдаанаар 2007 оны төсвийн хүрээний мэдэгдлийн төслийн анхны хэлэлцүүлгийг хийж дараахь санал дүгнэлтийг УИХ-ын гишүүдэд хүргэж байна. Засгийн газар Монгол Улсын 2007 оны Төсвийн хүрээний мэдэглийн төслийг боловсруулахдаа одоо мөрдөж байгаа хууль тогтоомжийн хүрээнд авч үзсэн байна. Төсвийн хүрээний мэдэгдлийн төслийг Улсын Их Хуралд өргөн мэдүүлснээс хойшхи хугацаанд төсөв, санхүү, татварын эрх зүйн орчинд нэлээд өөрчлөлт ороод байгаа билээ. Хүн амын орлогын татварыг нэг шатлалтай болгож татварын хувь хэмжээг бууруулах, аж ахуйн нэгжийн орлогын албан татварын шатлалыг бууруулж 2 шатлалтай болгож албан татварын хувь хэмжээг бууруулсан, Нэмэгдсэн өртгийн албан татварын тухай хуулийн татвар ногдуулах хувийг бууруулсан, Онцгой албан татварын тухай хуулийн зарим зүйл заалтад өөрчлөлт оруулан бооцоот тогтоомын газраас авах онцгой татварын хэмжээг нэмэгдүүлсэн зэрэг арга хэмжээг авсан.


Мөн зарим бүтээгдэхүүний үнийн өсөлтийн албан татварын тухай болон Засгийн газрын Тусгай сангийн тухай хуулиуд батлагдаж Монгол Улсын хөгжлийн санд хуулиар хөрөнгө хуримтлагдаж тусгай зориулалтын дагуу зарцуулагдахаар болж байна.


Эдгээр өөрчлөлт нь Монгол Улсын 2007 оны төсвийн орлого бүрдүүлэлт, зарлага санхүүжилтэд зохих өөрчлөлтийг оруулахаар байна. Татварын хуулиудын дээрх өөрчлөлтөөр төсвийн орлого 140.1 тэрбум төгрөгөөр, төгрөгийн ам.доллартай харьцах дундаж ханш Төсвийн хүрээний мэдэгдэлд тооцсоноос дуусч байгаа нь импортын барааны нэмэгдсэн өртгийн орлогын албан татварын нийт орлогод нөлөөлж нийт дүнгээрээ 21.1 тэрбум төгрөгөөр буурахаар байна. Мөн алт, зэсийн үнийн өсөлтийн татвараас Монгол Улсын хөгжлийн санд 123.3 тэрбум төгрөг хуримтлагдаж хуулийн дагуу зарцуулагдана гэж үзэж байна. Ингэснээр төсвийн нийт тэнцлийн алдагдал 2007 онд дотоодын нийт бүтээгдэхүүний 4 хувьтай, урсгал тэнцлийн ашиг дотоодын нийт бүтээгдэхүүний 7 хувьтай тус тус тэнцэхээр тооцоо гарч байна. Засгийн газраас өргөн мэдүүлсэн Монгол Улсын 2007 оны төсвийн хүрээний мэдэгдлийн төсвийн зарим үзүүлэлтэд өөрчлөлт орохоор байна.


2007 онд ДНБ-ний бодит өсөлтийг 1 функтээр өсгөж 8.6 хувь болгох, Монгол Улсын төсвийн нийт орлогын дотоодын нийт бүтээгдэхүүнд эзлэх дээд хэмжээг 0.5 функтээр нэмэгдүүлж 38.4 хувь болгох, төсвийн нийт зарлагын дотоодын нийт бүтээгдэхүүнд эзлэх дээд хэмжээг 1.6 функтээр нэмэгдүүлж 42.4 хувь болгох, төсвийн урсгал тэнцлийн ДНБ-нд эзлэх доод хэмжээг 0.7 функтээр бууруулж 7.7 хувь болгох, төсвийн алдагдлын дотоодын нийт бүтээгдэхүүн эзлэх дээд хэмжээг 1 функтээр нэмэгдүүлж 4 хувь болгох саналыг Байнгын хорооны хуралдаанд оролцогчдын олонхи нь дэмжсэн болно.


УИХ-ын гишүүн З.Энхболд Төсвийн орлогын өсөлтөөс зарлагын өсөлтийг түрүүлүүлэхээр тооцоо хийж байгаа нь буруу бөгөөд төсвийн алдагдлыг З хувь байлгах нь зүйтэй гэсэн санал гаргаж уг асуудлаар цөөнх болсон. УИХ-ын гишүүн Занданшатар, Эрдэнэсүрэн, Раднаа, Очирхүү нарын гаргасан саналын дагуу татварын хууль тогтоомжид орсон дээрх өөрчлөлтүүдээр төсвийн орлого буурч байгаа боловч татварын татлал цөөрч татварын хувь хэмжээ буурч байгаа нь татвар төлөгчдөд таатай нөхцөл бүрдүүлж далд эдийн засгийг бууруулах нэг нөхцөл болох ёстой.


Энэ дагуу Засгийн газраас бизнесийн байгууллага, хувийн хэвшлийнхэнтэй хамтран итгэлцлийн эерэг нөхцөл бүрдүүлэх, шинээр гарсан хууль тогтоомжийг хэрэгжүүлэх талаар онцгой анхаарч ажиллахын зэрэгцээ татварын албаны бүтэц, зохион байгуулалтыг боловсронгуй болгох, татвар хураалтын үйл ажиллагааг сайжруулан түүнд тавих хяналтын чанар, үр өгөөжийг дээшлүүлж ажиллах шаардлагатай байна.


Нөгөө талаас төсвийн зарлагыг бууруулах чиглэлээр эрх зүйн орчин бүрдүүлэх, зарлага, санхүүжилтийг бууруулах ажлыг төр, засгийн байгууллагын бүх шатанд хэрэгжүүлэх ажлыг зохион байгуулах талаар Засгийн газар, Улсын Их Хурлын холбогдох байнгын болон дэд хороотой хамтран ажиллаж Монгол Улсын 2007 оны төсвийн хуулийн төслийг УИХ-д өргөн мэдүүлэхдээ тодорхой санал оруулж ирэх хэрэгтэй гэж Төсвийн байнгын хороо үзсэн болно.


Улсын Их Хурлын эрхэм гишүүд ээ. Монгол Улсын 2007 оны Төсвийн хүрээний мэдэгдлийн төсөлд оруулах өөрчлөлтийн талаар зарчмын зөрүүтэй саналын томъёоллыг та бүхэндээ тараасан болно.


2007 оны Төсвийн хүрээний мэдэгдлийн төслийн талаар Төсвийн байнгын хорооны санал дүгнэлтийг хэлэлцэж төслийг анхны хэлэлцүүлгээр нь баталж өгөхийг хүсье.


Анхаарал тавьсан явдалд баярлалаа.


Хуралдааныг Улсын Их Хурлын дэд дарга Д.Лүндээжанцан даргалав.


Д.Лүндээжанцан: - За Очирхүү гишүүнд баярлалаа. Одоо Байнгын хорооны санал дүгнэлттэй холбогдуулан асуулт асуух Их Хурлын гишүүд асуултаа асууя.


За ингээд Занданшатар, Раднаа гишүүнээр асуулт асуух гишүүнийг тасаллаа. Буд гишүүн асуултаа асууя.


Р.Буд: - За баярлалаа. Над хоёр асуулт байнаа. Нэгдүгээрт 2007-2009 оны Төсвийн хүрээний мэдэгдлийн үзүүлэлтүүдийг бид нар батлах юм байна. Энэ үзүүлэлт дотор 2008 оныхыг 2007 оныхоос бууруулж төлөвлөсөн байх юм. ДНБ-ний бодит өсөлтийн доод хэмжээг. Энэ ямар учир шалтгаантай байна вэ. 2007 онд 8.6, 2008 онд 8.2 гэсэн байна. Тэгэхээр өсөлт гарахгүй буурна гэж үзэж байгаа юмуу. Энийг тодруулмаар байна.


Хоёрдугаарт 2007 онд цалин, тэтгэвэр, тэтгэмжийг хэдэн хувиар өсгөхөөр тооцсон байгаа вэ. Гуравдугаарт ер нь хөрөнгө оргуулалтын хэмжээ текстэнд өснө гэж бичсэн байна. Ер нь хөрөнгө оруулалтын хэмжээг хэдэн хувиар өсгөхөөр тооцсон байгаа вэ нэгдүгээрт. Хоёрдугаарт гадаадын ялангуяа Скандинавын орнуудад түлхүүр авах аргаар дэд бүтцийн салбарын томоохон төсөл, арга хэмжээнүүдийг санхүүжүүлдэг журамд шилжээд нэлээд хэдэн жил болж байна. Энийг хэрэгжүүлэх тал дээр анхаарч байгаа зүйл байна уу. Тухайлбал зам, эрчим хүчийг барихдаа томсгосон норм үнэлгээ хэрэглээд эхний гэрээ хийгээд тэгээд хөрөнгө оруулалтын зардлыг шууд олгодог, эцэст нь түлхүүр, барилгаа л авдаг ийм систем рүү шилжсэн байгаа. Тэгэхээр энэнтэй холбогдсон шинэ арга туршлага нэвтрүүлэх тал дээр энэ хөрөнгө оруулалтын төлөвлөгөөнд тусгаж тооцсон юм байна уу. Ийм гурван асуулт байна.


За асуултанд хариулъя. Ажлын хэсэг.Баяртсайхан сайд.


Н.Баяртсайхан: - ДНБ-ний өсөлтийг 2007 онд 7.6-гаар 2008 онд 8.2-оор, 2009 онд 8.9 хувь өсгөж нэмэгдүүлж төлөвлөж Их Хуралд Төсвийн хүрээний мэдэгдлийг өргөн барьсан юм.


2007 оны Төсвийн хүрээний мэдэгдлийн үзүүлэлтүүдийг хэлэлцэх явцад УИХ дээр 7.6-г нэг функтээр нэмэгдүүлж 8.6 болгосон байгаа. 2008, 2009 оны үзүүлэлтүүд өөрчлөлтгүй хэвээр үлдчихсэн учраас 2007 онтойгоо харьцуулахад ДНБ-ний өсөлт 0.4 функтээр бага байгаа мэт харагдаж байна. Үүнийг 2008 оных бол төсөөлөл юм байгаа юм. 2007 онд дараа жилийн төсвийгөө боловсруулахад баримтлах суурь юм байгаа юм. Тэр үүднээсээ бид 2007 оны төсвийг боловсруулахдаа өнөөдөр Их Хурлаар батлуулсан үзүүлэлтүүдээ барих болно. 2008, 2009 оны тухайд дараа дахин Төсвийн хүрээний мэдэгдэл, төсөв хэлэлцэх үед эдгээр үзүүлэлтүүд нэлээд тодорхой болж тодотгогдож явах юмаа гэж нэгдэх асуултанд хариулъя.


Хоёрдахь асуултын тухайд 2007 оны Төсвийн хүрээний мэдэгдлийг Засгийн газраас өргөн барихдаа цалин тэтгэвэр, тэтгэмжийг 20 орчим хувиар нэмэгдүүлнэ гэсэн тооцоо хийж холбогдох хөрөнгө, эх үүсвэрийг тусгасан байгаа болно. Хөрөнгө оруулалтын тухайд бас 2007 онд өсч байгаа. 2006 оны гүйцэтгэлээр хөрөнгө оруулалтын хэмжээ 156 тэрбум төгрөг байгаа. ДНБ-ний 7 хувь гэж тооцоод 2007 оны хөрөнгө оруулалтыг авч үзвэл энэ 200 орчим тэрбум төгрөг болж байгаа. 200 гаруй тэрбум төгрөг. Ингээд 2006 онтой харьцуулахад 50 гаруй тэрбум төгрөгөөр хөрөнгө оруулалтын хэмжээ өсөхөөр төсвийн хүрээний мэдэгдэл тооцогдсон байна. 


Зам, эрчим хүчний салбарт томсгосон норм үнэлгээ хэрэглэдэг туршлага байна гэж таны ярьсныг би өчигдөр Цэнгэл сайдтай санал бодлоо солилцсон. Манай Зам тээвэр, аялал жуулчлалын яам энэ асуудлаар тодорхой санал бэлдэж байгаа юм байна лээ. Тэгээд хэрэгжих байхаа гэж би найдаж байна.


Д.Лүндээжанцан: - Гансүх гишүүн асуултаа асууя.
Баяртсайхан сайдын микрофоныг нээлттэй байлгаарай.


Л.Гансүх: - Энэ Төсвийн хүрээний мэдэгдэлд бид нар батлагдан гарах гэж байгаа ашигт малтмалын хууль байгаа шүү дээ. Эндээс орох хөрөнгийн асуудлыг яаж тусгах гэж байгаа юм бэ. Энэ асуудлыг энэ дээр тусгасан байна уу. Энэ талаар нэгдүгээрт мэдмээр байна.


Хоёрдугаарт энэ төсвийн алдагдал Энхболд цөөнх болсон гээд байгаа шүү дээ. Энэ үнэхээр үнэн. 


Н.Баяртсайхан: -Яасан гэнээ.

Л.Гансүх: - Энхболд цөөнх болсон гээд дүгнэлтэн дээр гарсан байгаа шүү дээ. Төсвийн орлогын өсөлтөөс зарлагын өсөлтийг түрүүлэхээр тооцоо хийсэн байна гээд. Энэ дээр заавал ингэж, бид нар төсвийн хүрээнийхээ мэдэгдлийнхээ түвшинд та бүхэн тооцсон аргачлал байгаа л байх л даа. Тэгэхээр энэ дээр яам эргээд Байнгын хороо хуралдсаны дараа энэ дээр эргэж тооцсон барьсан зүйл байна уу, үгүй юү. Энэ хоёр асуултанд хариулж өгнө үү.

Н.Баяртсайхан: -
Улсын Их Хурлаар хэлэлцэгдэж байгаа төсвийн хүрээний мэдэгдэл бол өнөөдөр үйлчилж байгаа хүчин төгөлдөр хуулийн хүрээнд боловсрогдох ёстой. Бид ингэж тооцож Төсвийн хүрээний мэдэгдлийг оруулж ирсэн. Төсвийн хүрээний мэдэгдлийг хэлэлцэж байх явцад УИХ-аар татварын багц хуулиуд хэлэлцэгдэж гарсан учраас шинэ татварын багц хуулин дээр бид нар тулгуурлаж төсвийн хүрээнийхээ өөрчлөлтүүдийг дахин шинэчилж байгаа юм.

Ашигт малтмалын хуулиар өнөөдөр үйлчилж байгаа хуулийнхаа хүрээнд л бид асуудлыг авч үзсэн. Энэ хаврын чуулганаар ашигт малтмалын тухай хууль шинээр хэлэлцэгдэн батлагдаж ашигт малтмалын нөөцийн төлбөр өөрчлөгдөх юм бол бид намар УИХ-д 2007 оны төслийг өргөн барих явцдаа холбогдох өөрчлөлтүүдийг хийж оруулж ирье гэсэн байр суурьтай байгаа.

Хоёрдахь асуудлын тухайд бол, үнэхээр энэ жилийн тухайд төсвийн зарлага бол орлогоосоо түрүүлж өсч байгаа ийм хандлага гарч байгаа. Үүнээс өөр арга үнэхээр алгаа. Манай Их Хурлын гишүүд үүнийг ойлгож байгаа байх гэж бодож байна. Бид төсвийнхөө орлогыг Татварын шинэ хууль гаргаж 150 орчим тэрбум төгрөгөөр бууруулаад нөгөө талд нь нийгмийн хамгааллын шинжтэй нэлээд олон арга хэмжээнүүдийг авч төсвийнхээ зарлага талд 113 тэрбум төгрөгийн нэмэлт зардал гаргачихсан ийм нөхцөл байдал үүсээд байгаа юмаа. Ийм учраас 2007 оны тухайд үнэхээр төсвийн зарлагын өсөлт нь орлогын өсөлтөөс давж түрүүлсэн ийм нөхцөл байдал байна. Энэ бол үнэхээр Монгол Улсын өнөөгийн онцлог, ийм байдал гэж ойлгож, хэлэхээс өөр арга алга.

Гэхдээ 2007 оны төсвийн төслийг УИХ-д 10 дугаар сарын 1-ний дотор Засгийн газраас өргөн барих ёстой. Ерөнхийдөө З сарын хугацаа байна. Энэ З сарын хугацаанд бид төсвийн зарлагыг бууруулах ямар боломж, бололцоо байна вэ гэдгийг авч үзэж холбогдох тодорхой саналын хамт УИХ-д өргөн барина гэж бодож байгаа. Энэ чиглэлээр ч гэсэн Байнгын хорооны санал дүгнэлтэнд тодорхой заалт орсон байна.

Төсвийн зарлагыг бууруулах чиглэлээр эрх зүйн орчин бүрдүүлэх, зарлага, санхүүжилтийг бууруулах ажлыг төр, засгийн байгууллагын бүх шатанд хэрэгжүүлэх ажлыг зохион байгуул гэж Их Хурлаас Засгийн газарт ийм чиглэл өглөө гэж ойлгож байгаа. Энэ бол Байнгын хорооны дүгнэлтэнд туссаныг бид хүндэтгэн хүлээн авч байна.




Ц.Нямдорж: - Гантөмөр даргаа Санхүүгийн лизенгийн хуулийн 16.З дахь заалт болохгүй байна. Энийгээ дахин авч үзээд яаж редакцийн гишүүдэд одоо ингээд тараана. 16.3-ыг дахиад Байнгын хороон дээр, ажлын хэсэг дээр авч үзээд хүнд ойлгомжтой юм хийгээд орхиорой гэж хэлье. Ингээд энэ хуулийн төслийг та бүхэнд тараана.

Одоо зөвхөн асуулт, дараа нь саналтай гишүүд саналаа хэлнэ. Ламбаа гишүүн асуулттай юу.

С.Ламбаа: - 2 асуулт байгаа юмаа. Алт, зэсийн үнийн өсөлтийн татвараас улсын төсвийн санд, нөгөө хөгжлийн санд орох мөнгөний хэмжээг 123,3 тэрбум төгрөг хуримтлагдана гэж тооцож байгаа гэж дүгнэлтэнд орсон байна л даа. Энийг ямар тооцоогоор гаргасан юм бэ. Энэнээс өсөх үү, буурах уу, ер нь тооцооны хувьд ямар тооцооллоор авч үзсэн юм бэ гэдэг нэгдүгээр асуудал байгаа юм.

Хоёрдугаарт энэ дүгнэлтэн дотор төсвийн зарлага, дотоодын нийт бүтээгдэхүүнд эзлэх хэмжээг нь 1.6 функтээр нэмэгдүүлээд 42.4 хувь болгох гэж оруулсан байх юм. Тэгэхээр зарлагаа яагаад, ямар үндэслэлээр энэ зарлага талаа нэмэгдүүлж байгаа юм бэ. 1.6 тэрбум, 1.6 функтээр. Тэгэхлээр бид татварын хууль батлагдсантай холбогдуулаад 120, 130 тэрбум төгрөгийн орлого буурна гэж яриад байдаг. Тэгсэн мөртлөө төсвийн хүрээнийхээ мэдэгдэлд зарлагаа 1.6 тэрбум, 1.6 функтээр нэмэгдээд 42.4 болгоно гэж санал оруулж ирж байгаа нь ямар учиртай юм болоо. Ямар зарлагын талд нэмэгдэж байгаа юм бэ гэсэн 2 асуудлыг тодруулах гэсэн юм.

Ц.Нямдорж: - Бид олон улсын банк, санхүүгийн байгууллагуудын судалгаа, эдийн засгийн эрдэм шинжилгээний байгууллагуудын судалгаан дээр үндэслэж 2007 онд зэсийн үнийг дунджаар 5000 ам.доллар байна гэж тооцсон. Ингээд 5000 ам.доллараас алтны нэг унцын үнийг 590 доллар гэж тооцож байгаа. Ингээд тооцоход зэсийн үнийн өсөлтөөс албан татвараар 92.3 тэрбум, алтны үнийн өсөлтийн албан татвараар 31 тэрбум, ингээд нийлбэр дүнгээрээ 123 тэрбум төгрөг орж ирнээ гэж тооцоолж байгаа юм.

Төсөв гэдэг чинь цаанаа хариуцлагатай ажил, бас нэлээд консерватив хандахгүй бол болохгүй байна.Хэтэрхий өндрөөр орлогоо тооцоод тавьчих юм бол зарлага талд нь нөгөө санхүүжүүлэх эх үүсвэрүүд байдаг, хэтэрхий өндрөөр тавьчих юм бол хэрвээ зэсийн үнэ уначихвал тэр зардлаа санхүүжүүлж чадахгүй ийм нөхцөл байдал үүсдэг. Тийм учраас ерөнхийдөө нэлээд болгоомжтой байдлаар хандсан. Тэгэхдээ Олон улсын байгууллагуудын тооцоо, судалгааг харгалзаж үзсэн ийм хэрэгээ. Гэхдээ бид 123 тэрбум төгрөгөөс давж мөнгө олж ирж магадгүй гэсэн найдлага тавьж байгаа эхний асуултын тухай.

Хоёрдахь зүйлийн тухайд бол Ламбаа гишүүнээ бид сая төсвийн тодотгол хийгээд 2006 оны 7 дугаар сарын 1-нээс эхлээд ийм ийм арга хэмжээнүүдийг авна гээд баахан зардал тавьчихлаа шүү дээ. Тэр чинь 2007 ондоо очиж сууж байгаа юмаа. Зөвхөн 7 дугаар сарын 1-нээс эхлээд нийтдээ 113 тэрбум төгрөгийг Монгол Улсын 810 мянган иргэд хүртэхээр ийм төсвийн тодотгол болгоё гэсэн. Тэрэн дотор хүүхдийн мөнгө олсон, төрийн албан хаагчдын цалин хөлс орсон, тэтгэврийн зөрөөг арилгах арга хэмжээ орсон, хөдөлмөрийн баатрууд, гавьяатууд, ахмадууд, алдарт эхийн 1, 2 дугаар зэргийн одонтой гээд тооцохоор тэр чинь нийтдээ 810 мянган хүний эрх ашгийг хөндсөн тэдгээрийн гар дээр тодорхой хэмжээний дэмжлэг, туслалцаа очих ийм төсвийн тодотгол бид нар баталсан. Түүнийгээ бид нар зөвхөн 2006 онд хэрэгжүүлнэ, 2007 онд хэрэгжүүлэхгүй бол орхиж болохгүй шүү дээ. Түүнийгээ аваачиад 2007 онд тавихаар төсвийн зарлага ингээд өсчихөж байгаа юм. Энэ үүднээсээ бид нар энэ 2007 оны тухайд төсвийн зардлыг дотоодын нийт бүтээгдэхүүнд эзлэх хэмжээг 01.6 функтээр нэмэгдүүлэх нь зүйтэй гэж байнгын хороон дээр хэлэлцэж тооцсоныг бид дэмжиж байгаа ингэхээс өөр арга үнэхээр алга.

С.Ламбаа: - Хүүхдийн мөнгөний хэмжээ өөр болж нэмэгдэж байгаа юмуу?

Н.Баяртсайхан: - Үгүй хүүхдийн мөнгө 3000-аараа нэмэгдэх эсэх нь Монгол улсыг хөгжүүлэх сангаас хамаарна шүү дээ.

Ц.Нямдорж: - Содномцэрэн гишүүн асууя.

Ч.Содномцэрэн: - Намрын чуулганд өргөн баригдаж хэлэлцэгддэг. Төсвийн хүрээний мэдэгдэл бол хариуцлагатай асуудал л даа. Урьд нь ийм товчхон биш нэлээд дэлгэрэнгүй төсөв маягтай ингэж орж ирдэг байсан. Тэр үед төсөв завсарлахаасаа өмнө Төсвийн хүрээний мэдэгдлийг яриад барагцаа аваад хөдөө орон нутагт тойрогтоо очиод ийм барагцаа байна гэдгээ хэлдэг байсан. Тэндээсээ ард иргэд , орон нутгийн саналыг авч ирээд намар хэлэлцдэг байсан. Энэ орж ирж байгаа төсвийн хүрээний мэдэгдлээс ерөнхий юм орж ирж байгаа учраас ерөөсөө барагцаа баримжаа авах юм харагдахгүй байна л даа. Тэгэхдээ манай Сангийн яам цаанаа тооцоо, судалгаа, задаргаа хийж байгаа байх гэж найдаж байна. 

Өмнө нь байнга хэлдэг байсан юмаа л хэлэх гээд байна. Энэ эрчим хүчний асуудал. Энэ дээр төсвийн хүрээний мэдэгдэл дээрээ тэргүүлэх чиглэл гээд ороод ирчихсэн байж байна. Сэргээгдэх эрчим хүчийг хөгжүүлж эрчим хүчний хомсдол бүхий айл өрхийн тоог эрс бууруулна гээд. Энэ бол маш том чухал арга хэмжээ. Энэ эрс бууруулах арга хэмжээг авах юм бол бас их том дэвшил болно л доо. Гэхдээ ийм юм хэлээд байдаг болсон. Завхан аймгийн Улиастайд байгаа усан цахилгаан станцын дамжуулах шугам зам дагуу байгаа 4 сумын асуудлыг нэгмөсөн шийдэж өгөөчээ. Тэр дамжуулах шугам одоо баригдаад энэ оны эцэст ондоо багтаад ашиглалтад орно. Замд нь байгаа 4 сум хаягдчихаад байгаа юмаа гэдгийг би өнгөрсөн өвөл хэлж байсан, хаврын төсвийн тодотгол дээр хэлж байсан. Манай нөхдүүд болохоор Төсвийн хүрээний мэдэгдэл, 2007 оны төсөв ярих үед энэ асуудлыг авч үзье гэж байсан. Энийгээ нэгдүгээрт авч үзэх бололцоо байна уу, үгүй юү гэдэг ийм асуулт байна.

Хоёрдугаарт Төсвийн хүрээний мэдэгдэлд орж ирсэн байна. Өндөр настан, хөгжлийн бэрхшээлтэй иргэд, жирэмсэн, тэгээд халамжийн тэтгэмж 18 нас хүртэл хүүхдэд олгох тэтгэмжийг УИХ-аас гаргасан шийдвэрийн дагуу бүрэн олгоно гээд. Энэ дээр хүүхдийн мөнгийг Хөгжлийн санд хуримтлагдах мөнгөний 3/1-ийг зориулна гэсэн байгаа. Сая сайд юунаас 126 тэрбум орчим төгрөг хуримтлагдсан юм байна. Энэ мөнгийг хэдийгээс эхлүүлэх бололцоотой байна вэ гэдэг асуулт байна.

Ц.Нямдорж: - За хариулъя.

Н.Баяртсайхан: - Гэрэл цахилгаангүй байгаа айл өрхүүдийн тоог хязгаарлах явдал бол үнэхээр маш чухал арга хэмжээ гэж Засгийн газар үзэж байгаа. 21 дүгээр зуун гарчихаад байхад шинжлэх ухаан технологийн асар их хөгжлийн эрин үед лаа асаачихаад сууж байдаг энэ үнэхээр болохгүй юмаа гэсэн байр суурьтай байгаа.

Тийм учраас Монголын малчин айл өрхийг гэрэл, цахилгаанаар хангах чиглэлээр Дэлхийн банкинд Засгийн газраас хүсэлт тавьж 14 сая ам.доллартай тэмцэх хэмжээний буцалтгүй тусламж авч байгаа. Малчин айл өрхийг гэрэл цахилгаанаар хангах.

Монгол Улсын Засгийн газар нийтдээ 8 орчим тэрбум төгрөг гаргаж байгаа. Засгийн газар ч гаргаж байгаа юм биш, энэ 2006 оны төсөв хэлэлцэх үед УИХ-ын гишүүн Т.Очирхүү санал гаргаад санал хураагдаж дэмжигдсэн ийм зүйл. Ингээд Монголын төсвөөс 8 тэрбум, Дэлхийн банкнаас 14 сая ам.доллар. Ийм хэмжээний хөрөнгө мөнгөөр хөдөөгийн малчин айл өрхийг гэрэл, цахилгаангүй байгаа малчин айл өрхийг нарны эрчим хүчээр хангах ийм төсөл, тендерийг ойрын үед гардаж хэрэгжүүлэх гэж байна. Түлш, эрчим хүчний яам хариуцаж энэ ажлыг хийх гэж байгаа. Гэхдээ бидний барьж байгаа байр суурь бол тэр нарны эрчим хүчээр ажиллах гэрэл цахилгааныг 50 хувийг нь үнэ төлбөргүйгээр олгоё, 50 хувийг нь малчин айл өрхөөс авъя. Тэгээд 50 хувьд нь цуглагдаж орж ирэх хөрөнгө мөнгөөр тодорхой сан байгуулж түүнийг дахин дахин эргэлтэнд оруулах замаар хөдөөгийн малчдын гэрэл цахилгааны асуудлыг шийдвэрлэе гэсэн ийм байр суурьтай байгаа. Энэ бол 2007, 2008 онд хийгдэх томоохон арга хэмжээ болох ёстой гэж үзэж байгаа. Нийтдээ 20 гаруй сая долларын том төсөл, хөтөлбөр хэрэгжих гэж байна.

Содномцэрэн гишүүний яриад байгаа цахилгааны шугам толгой дээгүүр нь өнгөрч байгаа 4 сум байна гээд яриад байгаа л даа. Тэдгээрийг гэрэлтэй цахилгаантай болгоё гэж. Тэгэхээр миний хувийн байр суурь юу байна вэ гэвэл үнэхээр толгой дээгүүр нь тэр цахилгааны шугам өнгөрөөд байгаа бол тэр сумын айл өрхүүд харанхуй сууж байж болохгүй. Энэ чиглэлээр холбогдох саналууд Завхан аймгийн Засаг даргаас ч ирсэн байна лээ. Таны гарын үсэгтэй бичиг ч ирсэн байна лээ. Манай яаман дээр холбогдох хүсэлтүүд ирчихсэн байгаа. Гэхдээ энэ асуудлыг түлш, эрчим хүчний асуудал хариуцсан төрийн захиргааны байгууллага, яам, Түлш, эрчим хүчний сайдаараа дамжиж санал нь Сангийн яаманд, тэгээд Засгийн газар хэлэлцдэг юмаа. Тийм учраас өөрсдийнхөө саналыг та бүгд холбогдох байгууллагууд, тэр аймгаараа дамжуулж, Түлш, эрчим хүчний яамаар дамжуулж энэ асуудлаа Засгийн газарт уламжлах нь зүйтэй шүү гэж зөвлөх байна. 

Хүүхдийн мөнгөний тухайд хууль гарчихсан. Монгол Улсыг хөгжүүлэх санд орж ирэх хөрөнгө, мөнгөний 3/1-ийг хүүхэд гэр бүлийг дэмжих зориулалтаар ашиглана гэж байгаа. Тэр байдлаараа л одоо цаашаа явах байх гэж бодож байна. Энэ оны тухайд бид анхны саналаа Намрын чуулганд өргөн барих болно. Тэр үедээ холбогдох Байнгын хороодтой хэлэлцэж зөвшилцөөд хэдий хэмжээний хөрөнгө мөнгө орж ирэх нь вэ тэрэндээ багтаасан саналаа УИХ-д танилцуулна.

Ц.Нямдорж: - За Мөнхтуяа гишүүн асууя.

Ц.Мөнхтуяа: - Надад нэг асуулт байна. Бидэнд тараасан материалаас харахад ДНБ-ний бодит өсөлтийн хувь хэмжээ 2007 онд 8.6, 2008 онд 8.2 хувь буурсан байдалтай харагдаж байна л даа. Энэний зөрүү нь 5 орчим хувиар буурч байгаа юм шиг байна. Төсвийн алдагдлыг үүнтэй харьцуулаад үзэхэд, бодоход ДНБ-ний бодит өсөлт тодорхой хэмжээнд байхад түүнтэйгээ уялдаад алдагдал нь тэр хэмжээгээр бага байх ёстой юм болов уу гэж бодох юмаа. Тэгэхээр энэ хүснэгтээс харахад ДНБ-ний бодит өсөлт 207, 2008 онд буурсан байна. Төсвийн алдагдал их хэмжээгээр нэмэгдсэн байх юм. Бараг 60 орчим хувиар нэмэгдчихэж байгаа юмуу. 4 хувь байсан бол 6.5 хувь нэмэгдчихэж байна л даа. Энэ юутай холбоотойгоор төсвийн алдагдлыг ингэж өснө гэж тооцсон юм бэ. Саяын бидний баталсан Татварын багц хуулиудаас нөлөөлж байна уу, ямар учраас төсвийн алдагдал нэмэгдээд явчихаж байгаа харагдах юм бэ. 

Би бодохдоо татварын таатай хувь хэмжээ бий болсноор бизнес хөгжинө, улс орны ДНБ-ний хэмжээ нэмэгдэнэ гэж төсөөлж байна л даа. Гэтэл тоон үзүүлэлтээс харахад бүх юм уруугаа явж байгаа юм шиг харагдах юм.

Ер нь эдийн засагт төсвийн алдагдал 6- 7 хувьтай байхад эдийн засагт ямар бэрхшээл учрах вэ. Ноцтой бэрхшээл үзүүлэхээр ийм байдал үүсч байгаа юм биш үү. Энэ дээр тайлбар хэлж өгөөчээ.

Ц.Нямдорж: - За Баяртсайхан сайд хариулъя.

Н.Баяртсайхан: - Мөнхтуяа гишүүнээ. Төсвийн хүрээний мэдэгдлийг Засгийн газраас тооцож УИХ-д оруулж ирэхдээ, би хариулсан чинь сонсохгүй байна шүү дээ. Их Хурлын даргаа, хариулах хэрэг байгаа юмуу. Тэгээд.

Ц.Нямдорж: - Ямар байсан хариулчих.

Н.Баяртсайхан: - Яриад явчих уу. Одоо байгаа хууль тогтоомж дээрээ бид тулгуурлаж тооцоогоо хийсэн. Тэгэхээр одоо бид татварын багц хууль батлагдсанаар үнэхээр манай эдийн засагт сэргэлт гарч бас сүүдрийн эдийн засгийн хэмжээ багасч, татвар төлөгчид сүүдрээсээ наранд гарч татвараа төлж эхлэнэ гэж бид найдаж байна л даа. Гэхдээ найдвар дээр үндэслэж тооцоо хийж болдоггүй юм байна аа. Өнөөдөр үйлчилж байгаа татварын хууль, тогтоомж дээрээ үндэслэх юм бол үнэхээр ийм л байдал үүсээд байгаа. Холбогдох тооцоог манай газрынхан та нар танилцуулаад өг дөө.

Ц.Нямдорж: - За Ганзориг сайд.

Ч.Ганзориг: - Зарим тоон үзүүлэлтүүдийг гишүүний асуултанд тодотгоод хэлчихье гэж бодогдож байна.

Засгийн газраас оруулж ирсэн төсвийн алдагдлын хэмжээг 8.6 функтээр гэж оруулж ирсэн юм. 8.6 функтыг ажлын хэсэг дээр хэлэлцээд ингэж их өндөр алдагдлын хэмжээг байлгаж болохгүй гээд ингээд 4 функтэд хүргэчихээд байж байгаа юм. Тэгэхээр 1 функтээр буулгана гэдэг энэ хэмжээ бол 28 тэрбум төгрөг байгаа юм. Тэгэхээр 4.6 функтээр бууж байна гэдэг бол ямар хэмжээний мөнгө вэ гэхээр л 130-иад тэрбум төгрөг болж байгаа юм л даа. 130-иад тэрбум төгрөгийг хаанаас олох вэ гэдэг бол Засгийн газарт үүрэг л өгөгдөж байгаа юм. Бид ийм хэмжээнд энэ зардал бууруулах, эсвэл эх үүсвэрийг олох л ийм асуудал байж байгаа.

Тэгэхээр 8.6 байсан учраас бид нар хойшид нь алдагдлыг бууруулсан. 8.6, 6.5, 5.9 гэж ингэж ерөнхий хандлагыг оруулж ирсэн. Тэгэхээр 2008, 2009 оных бол төсөөлөл шүү дээ тиймээ. Тэгэхээр энэ 2007 оны төсөл өнөөдөр 4 функтээр батлагдаад гарах юм бол бид энэ цаашдынхаа ажлыг ямар хэмжээнд авч явах вэ гэдэг дээр Засгийн газар нэлээд шахуу ажиллах хэрэг гарна. Тэр суурь бааз дээрээс дараагийн төсөл цааш цаашдаа өөрчлөгдөж явах юмаа гэж тайлбарлаж хэлэх байна даа.

Ц.Нямдорж: - Дэмбэрэл гишүүн асууя.

Д.Дэмбэрэл: - Би асуулт асуухгүй санал хэлье тэгэх үү.

Ц.Нямдорж: -Занданшатар гишүүн асуух уу, санал уу.

Н.Баяртсайхан: - Тэгэхдээ нэг зүйлийг нэмж хэлье Их Хурлын даргаа.

Ц.Нямдорж: - За Занданшатар.

Г.Занданшатар: - За энэ Төсвийн хүрээний мэдэгдлийг хэлэлцэх явцад Сангийн яамны тооцоогоор Төсвийн алдагдал бол 8.6 хувь байхаар тооцоо гарсан л даа. Татварын багц хуулиудын өөрчлөлтөөс төсвийн орлого 150 тэрбум төгрөгөөр буурах, нийгмийн хамгааллын зардлуудын өсөлтөөс төсвийн зарлагын өсөлт 150 орчим төгрөгөөр нэмэгдэх, нийтдээ 350 тэрбум орчим төгрөгөөр төсвийн хайч үүсч төсвийн алдагдал нэмэгдэх тооцоо гарч байгаа. Гэхдээ Сангийн яам зориглоод энэ төсвийн зарлагын реформуудыг хийнэ, татварын орлогын хураалтыг сайжруулна гэсэн төлөвлөгөө гаргаад 8.6-г 4 хувь хүртэл бууруулахаар ийм тооцоо орж ирж байгаа. Тэгэхээр энэ татвар хураалтыг сайжруулах чиглэлээр ямар ямар бодитой ажил хийгдэж болно гэж бодож байнаа.

Хоёрдугаарт төсвийн зардлыг хямдруулах чиглэлээр Байнгын хороон дээр яригдсан энэ чиглэлээр ямар бодитой ажлууд хийж болох вэ. Ер нь УИХ-аас гаргасан шийдвэрийн дагуу төсвийн алдагдал нэлээд хэмжээгээр нэмэгдэж байгаа. Засгийн газар энэ чиглэлээр төсвийн реформыг татварын реформ, төсвийн реформ хоёр хамтдаа харилцан уялдаатай хийгдэх ёстой эд юм байна. Энэ талаар саналаа хэлэхгүй юү.

Ц.Нямдорж: - За Баяртсайхан сайд.

Н.Баяртсайхан: - Тэгэхээр Занданшатар гишүүн цаашид төсвийн реформ хийхийн тулд төсвийн тэнцлүүдийг сайжруулахын тулд хийх ёстой 2 үндсэн чиглэлийг нэрлэж хэллээ гэж би ойлгож байна. Нэгдүгээрт бид татвар хураалтыг сайжруулах чиглэлээр нэлээд эрчтэй арга хэмжээг зохион байгуулна. Татварын байгууллагынхаа үйл ажиллагааг сайжруулах, хүчин чадлыг нэмэгдүүлэх ийм ажлууд хийгдэх ёстой. Энэ чиглэлээр бид Дэлхийн банкнаас техникийн туслалцаа авч байгаа. Нийтдээ 4 орчим сая ам.долларын техникийн төсөл, хөтөлбөрийг татварын байгууллага дээр хэрэгжүүлэх, татварын байцаагч нарын хариуцлагыг сайжруулах, мэргэжил, боловсролыг дээшлүүлэх, нэг цонхны үйлчилгээнд шилжих, үйл ажиллагаанд нь орчин үеийн мэдээллийн технологийн сүүлийн үеийн ололт амжилтуудыг нэвтрүүлэх, интернетээр татварынхаа маягтуудыг ашиглаж татвараа төлдөг болгох гэх мэтчилэн ийм арга хэмжээнүүдийг бид Дэлхийн банктай хамтарч хэрэгжүүлэхээр төлөвлөж ярилцаж байгаа. Татвар хураалтыг сайжруулах чиглэлээр нэлээд эрчимтэй ажиллана. 

Нөгөө талаар бидний найдаж байгаа зүйл бол татварын нэлээд томоохон арга хэмжээ авлаа шүү дээ. Тийм учраас манай татвар төлөгчид энэ төр, засгаас авч байгаа арга хэмжээг дэмжиж татвараа үнэнч шударгаар төлдөг болох, олон төрлийн тайлан баланс гаргадгаа багасгах, үүнийг дагаж манай эдийн засагт тэлэлт гарч ирэх, үйлдвэрлэл үйлчилгээ өргөжих, тэр хэмжээгээр татварын орлого нэмэгдэх байхаа гэж бид нар хүлээж байна. 

Хоёрдахь асуудлын тухайд бид төсвийн зарлагыг бууруулах чиглэлээр нэлээд томоохон арга хэмжээ авах зайлшгүй шаардлага гарч ирсэн. Сүүлийн 15 жил явж ирсэн замаа эргээд харахад бид голдуу татварын орлогыг нэмэгдүүлэх, төсвийн орлогыг нэмэгдүүлэх чиглэлээр нэлээд эрчтэй ажилласан юм байна. Төсвийн зарлага талдаа олигтой шинэчлэл, өөрчлөлт хийж чадсангүй. Тийм учраас одоо бидний өмнө тулгарч байгаа, энэ бол ганцхан Засгийн газрын ч асуудал биш Улсын Их Хурал, Засгийн газрын өмнө тулгарч байгаа томоохон зорилт бол төсвийн зарлагын шинэчлэл хийх ёстой. Энэ бол биднээс үнэхээр улс төрийн томоохон зориг шаардсан ажил болно.

Төсвийн зарлагын шинэчлэл гэдэг бол механикаар зардлынхаа хэмжээг бууруулчих явдал огт биш. Энэ төсвийн зарлага талдаа бүтцийн шинжтэй арга хэмжээ, өөрчлөлтүүдийг авч хэрэгжүүлэх хэрэгтэй. Холбогдох хууль тогтоомжуудад өөрчлөлт орох юм шиг байгаа юм. Эдгээрийг бид нар Засгийн газар дээр судлаад УИХ-ын Намрын чуулганд 2007 оны төсвийнхээ хамт өргөн барьж хэрэгжүүлье гэсэн ийм байр суурьтай байгаа.

Ц.Нямдорж: - За Раднаа гишүүн асууя.

Ч.Раднаа: - За баярлалаа. Асуулт гарчихлаа.

Ц.Нямдорж: - Маш их баярлалаа.

Санал хэлэх гишүүн байгаа юү. За Дэмбэрэл гишүүн санал хэлнэ. Байхгүй бол таслах уу. Дэмбэрэл гишүүнийг сонсоё. За Ламбаагаар таслалаа.

Д.Дэмбэрэл: - Төсвийн хүрээний мэдэгдлийг Байнгын хороогоор хэлэлцээд орж ирж байгаа саналыг дэмжиж байна. Яагаад гэвэл гол гол параметрүүдийг төсвийн болон сүүлийн үед Улсын Их Хурлын авсан арга хэмжээ, шийдвэрүүдийн дагуу зохицуулалт хийж орсон гэж дэмжиж байна. Хоёрдугаарт миний хэлэх гээд санал бол Төсвийн хүрээний мэдэгдлийг хэлэлцэхийн урд талд Улсын Их Хурлын дарга захирамж гаргаж Улсын Их Хуралд ажлаа тайлагнадаг байгууллагуудын санхүүг бэхжүүлэх асуудлыг судал, асуудал боловсруул гэсэн юм байгаа юм.

Улсын Их Хуралд ажлаа тайлагнадаг байгууллагууд УИХ-ын даргад асуудал тавьж зарим бэрхшээлүүд байгаагаа ярьсан юм байна лээ. Ажлын хэсгийн бүрэлдэхүүнд УИХ-ын гишүүн Адъяа, Содномцэрэн, Батхуяг, Бат-Эрдэнэ, Раш гишүүд оролцсон юм. Бид асуудлыг авч үзлээ. Үнэхээр бэрхшээлүүд байна. Ямар бэрхшээл байна вэ гэхээр энэ биеэ даасан хараат бус ажиллах ёстой байгууллагуудыг УИХ төдийлэн анхаарч үзэж байгаагүй юм байна. Техник хэрэгслийн хангамж муу байна. Ажлын байрны нөхцөл, ажилтнуудын ахуй нөхцөл төдийлэн дээшилж чадаагүй, сургалт, семинар явуулах, ажилтнуудыг бэлтгэх асуудалд зардал мөнгө хүрдэггүй, зарим үйл ажиллагаагаа явуулахад санхүүгийн дутагдлууд байгаа нь энэ шалгалт судалгааны явцад тодорхой болж байгаа юм.

Тухайлбал Үндэсний статистикийн газар бидний тавих гэж байгаа тодорхой санхүүгийн саналууд байгаа юм. Үндэсний статистикийн газрын тухайд хамгийн том бэрхшээл байна. Энэ бол том ч байгууллага юм. 261 сая төгрөгийн асуудал тавьж байгаа. Дээр нь судалгаа явуулахад шаардагдах зардал дутагдаж 272 сая төгрөгөөр дутаж байгаа гэсэн асуудал ярьж байгаа, орон сууцны асуудал ярьж байгаа. Энэ Үндэсний аудитын газар 17 сая, Төрийн албаны зөвлөл 88 сая, Сонгуулийн ерөнхий хороо 32 сая, Хүний эрхийн үндэсний комисс 42 сая төгрөгийн хэмжээний тооцоотой асуудал гарч ирж байгаа. Ажлын хэсэг энийг шалгаад нийтдээ 511 сая төгрөгөөр эдгээр байгууллагуудын санхүүг бэхжүүлэх нэг удаагийн арга хэмжээг авах нь зүйтэй гэсэн саналтай байгаа юм.

Энэ саналыг УИХ-ын гишүүдийн анхааралд зориуд оруулж байна. Төсвийн хүрээний мэдэгдэл хэлэлцэхээс өмнө УИХ-ын дарга асуудал тавьсан учраас энэ хэлэлцүүлгүүд дуусахаас өмнө УИХ-ын Чуулганд мэдэгдье гэж байгаа юм. 2007 оны төсөвт энэ асуудлыг холбогдох төсөв зохиогч байгууллагууд анхаарч үзэх нь зүйтэй гэсэн саналтай байгаа. Энэ саналаа УИХ-ын даргад оруулж байгаа. Баярлалаа. Би энийг зориуд УИХ-ын чуулганд мэдээлж байгаа юм. УИХ-ын дарга арга хэмжээ авах.

Ц.Нямдорж: - За баярлалаа Дэмбэрэл гишүүн. Гансүх гишүүн.

Л.Гансүх: - Түрүүн Сангийн сайд хэллээ. Үнэхээр бид Төсвийн зарлага талдаа нэлээд суурь шинэчлэл хийх хэрэгтэй. Аль аль талаасаа зорилт тавих ёстой. Тэгэхдээ өнөөдөр энийгээ эхнээсээ төсвийн тодотгол дээрээ тусгаж орж ирэх ёстой гэдэг үүднээс би түрүүн асуултаа асуусан. Яагаад вэ гэхээр дүгнэлт гарч байгаа Байнгын хороогоор орж байхад энэ дүгнэлттэй холбогдуулаад энэ хугацаанд Сангийн яам энэ чиглэл дээр ямар нэгэн юм бодов уу гэж түрүүн асууж байсан. Энийг яах гэж асуув гэхээр яг хэлэх гэж байсан юмыг Сангийн сайд өөрөө бас хэллээ. Зүгээр нэг тоо хасах, багасгах юмуу тэр утгаараа биш, бүтцийн тийм зардал талын өөрчлөлтийг бодож олох ёстой. Энэ чиглэлээр улс төрийн намууд ч гэсэн, Их Хурлын гишүүд ч гэсэн нэлээд тулж ажиллах ёстой гэдэг дээр санал нэг байна.

Хоёрдугаарт энэ төсвийн хүрээний мэдэгдэл, Ашигт малтмалын хуулийг баталсны дараа гарах өөрчлөлтүүдийг, ялангуяа орлого талын өөрчлөлтүүдийг заавал тусгах ёстой. Тэгж байж та нарын алдагдал нь 8 байсныг 4 болгосон гээд байгаа янз бүрийн юм чинь бодитой хөрсөн дээр очих ёстой. Тийм учраас би Төсвийн хүрээний мэдэгдлийг Ашигт малтмалын хуулийг батлагдсаны дараа дахиад тооцоогоо хийгээд илүү бодитой, хөрсөн дээрээ буусан, зүгээр нэг шахалтаар Засгийн газар л 100 хэдэн тэрбум төгрөг олох ёстой гээд үүрэг болгочихгүй, лүндэн буулгачихгүй энийгээ нэлээд бодитой байдал руугаа хүрсэн тийм Төсвийн хүрээний мэдэгдэл хийх хэрэгтэй. 

Яагаад гэвэл ирэх оны төсвийн төсөл ороод ирэхэд тэрэн дээр баахан хоосон тоо тавьчихсан тэр нь юу вэ гэхээр Төсвийн хүрээний мэдэгдлийн 7 үзүүлэлтэн дээр ярих гээд хийчихсэн шүү дээ гээд дараа нь хэн нэг нь мэдэхгүй царайлдаг юмуу, эсвэл мэдэн будилах тийм шалтаг шалтгаан тийм төслийн хүрээний мэдэгдэлд болмооргүй байна. Тийм учраас Төсвийн хүрээний мэдэгдлийг Ашигт малтмалын хууль гарсны дараа дахиад энийгээ боловсруулж байгаад оруулж ирж дахиад хэлэлцэх нь зүйтэй гэсэн саналтай байна.

Ц.Нямдорж: - Адъяа гишүүн саналаа хэлье.

Г.Адъяа: - Төсвийн хүрээний мэдэгдлийг Төсвийн байнгын хороон дээр нэлээд нухацтай ярилцсан л даа. Ирэх оны төсвийн байдал нэлээд хүндхэн байгаа боловч Сангийн яам энэ чиглэлээр нэлээд шахуу тооцоо хийсэн гэж би ойлгож байна. Төсвийн алдагдал 4 хүртэл хувь гэдэг бол үнэхээр хатуу тооцоо. Гэхдээ боломжтой нөхцөлд заавал 4 хүрэхгүйгээр шийдэх боломжийг авч үзэх нь зүйтэй гэж үзэж байгаа. Тийм учраас Төсвийн хүрээний мэдэгдлийг шуурхай гаргаад 2007 оны төсвийн тооцоог Сангийн яам шуурхай хийх боломжийг бүрдүүлэх хэрэгтэй. Ийм учраас төсвийн хүрээний мэдэгдлийг батлах саналтай байна.

Хоёрдугаарт нь 2 зүйлийг санал болгож 2007 оны төсөв боловсруулах явцад анхаарч үзээчээ гэж хэлмээр байна. Ирэх онд үнэ, ханшийн өсөлт нэлээд нэмэгдэх чиг хандлага байгаа. Төлөвлөж байгаа хэмжээ 6.8 хувь байгаа. Хэдийгээр 2006 онд нийгмийн чиглэлээр маш томоохон арга хэмжээнүүдийг авч хэрэгжүүлж хөрөнгийг боломжийг нэлээд дайчилсан боловч үнэ ханшийн өсөлттэй холбогдуулаад нийгмийн хамгааллын хүрээнд багтах зарим арга хэмжээг үргэлжлүүлэн авах шаардлагатай.

Энэ төслийн хүрээнд цалин тэтгэврийг нэмэгдүүлэх гэсэн ийм саналаар тооцоо хийсэн байна лээ. Тийм учраас цалин хөлс, тэтгэвэр, тэтгэмжийг үнийн өсөлттэй уялдуулаад 20-иос доошгүй хувиар гэсэн тооцоог хийвэл зүгээр юмуу гэсэн саналтай байна.

Хоёрдугаарт нь саяхан Олон нийтийн радио телевизээр орж үзсэн л дээ. Үнэхээр ОНРТ-ийг УИХ-аас байгуулаад тодорхой хугацаа өнгөрлөө. Энэ олон нийтийн радио телевизийг хөл дээр нь зогстол нь дэмжихгүй юм бол үнэхээр техник, технологийн хувьд, одоо үйл ажиллагаа явуулж байгаа нөхцөл байдлын хувьд ихээхэн дорой байна. Тийм учраас энэ 2007 оны төсөвт ОНДТ-ийг нэгэнт УИХ байгуулаад тэгээд ардчиллын нөхцөлд энэ олон нийтийн дуу хоолой болгох нөхцлийг бүрдүүлэх гэж байгаа юм бол техникийн шинэчлэлт хийх, үүнтэй холбогдох хөрөнгө оруулалтын асуудлыг бас 2007 онд тусгайлан авч үзвэл яасан юм бэ гэсэн саналтай байна.

Ц.Нямдорж: - За Эрдэнэсүрэн гишүүн.

Б.Эрдэнэсүрэн: - Энэ Төсвийн хүрээний мэдэгдэл бол өмнөх мэдэгдлүүдээс хүрээгээс арай ялгаатай, эрхэм зорилго, зорилт, тэрэнд хүрэх арга замуудаа харилцан уялдаа холбоотойгоор томъёолсон ийм зүйл болжээ гэж би ойлгож байгаа юм. Ерөнхийдөө батлах саналтай байгаа юм. 

Бас эдийн засгийн хөгжлийг нийгмийн асуудлыг шйдвэрлэх, ажилгүйдэл, ядуурлын асуудлыг шийдвэрлэх зүг рүү хандуулах шинэ чухал санааг дэвшүүлсэн энэ санаанууд нь бас ерөнхий байдлаар буурчээ гэж бодож байгаа юм. Тэгэхээр энэ түрүүн Баяртсайхан сайд хэллээ. Энэ Төсвийн хүрээний мэдэгдлийг үйлчилж байгаа хуулийн хүрээнд боловсруулсан. Манай төсвийн хүрээний мэдэгдэлд 2 анхаарал татсан асуудал байгаа. Энэ бол орлогын өсөлт нь зарлагынхаа өсөлтөөс давж чадахгүй байгаа. Алдагдал өсөхөөс өөр арга байхгүй байгаа.Энийг Их Хурал бид нар шийдсэн шүү дээ. 

Их Хурал дээр орлого бууруулах татварын асуудал, нийгмийн асуудлаар бид шийдвэр гаргасан. Тэгэхдээ энэ харилцаа ийм болно гэдгийг тооцоолж хийсэн байхаа гэж бодож байна. Энийг цаасан дээр буулгаж ирж байна. Энэ хоёр асуудалтай холбогдуулан цөөн зүйлийг хэлье гэж бодож байгаа юмаа. Зарлага өссөн явдал бол 2 том зүйлтэй холбоотой гэж бодож байна. Нэг талаас Улсын Их Хурлаас шийдвэрлэж Засгийн газрын хэрэгжүүлж байгаа нийгмийн асуудлуудтай холбоотой. Зөвхөн төсвийн тодотголоор гэхэд л 20 асуудал 116 тэрбум төгрөгийн асуудал шийдвэрлэсэн байна лээ. Энэ нийгмийн зүг рүү хандуулахаар зарлага өсөхөөс өөр арга байхгүй ийм нөхцөл бүрдүүлсэн. Нөгөө талаас энэ захиргааны зардал гэдэг юм өсөөд байнаа. Энийг анх бүр анх Засгийн газрын мөрийн хөтөлбөрийг баталж байхад бий хэлж байсан.

Анх орж ирэхдээ л тэрбум төгрөгөөр нэмэгдэж орж ирсэн шүү дээ. Энийг бууруулна бууруулна гэж ярьчихаад л тэрбум төгрөгөөр нэмэгдүүлэх юм орж ирсэн. Сүүлд хараад байхад миний ойролцоо тооцоогоор бараг 5 тэрбумаар нэмэгдсэн. Ингээд давхардсан тоогоор яамдууд гарчихдаг, хуучин байсан агентлагуудаа нэрийг нь өөрчлөөд орхичихсон. Одоо агентлагуудыг өөрчилж яамных нь үйл ажиллагаатай уялдуулах талаар зоригтой өөрчлөлт хиймээр байна. Яамдын орон тооны асуудал дээр зоригтой өөрчлөлт хиймээр байна.

Энэ орон нутгийн захиргааны бүтцийн асуудал орчихсон юм байна. Ийм зардал дээрээ нэлээд их анхаарах асуудал байгаа. Харин нийгмийн асуудлаар энэ зардал өсгөж байгаа нь зөв зүйл гэж бодож байна. Хэдий бид хүлээж нийгмийн асуудлаа хойш нь тавих вэ. Нөхцөл байдал бол нийгмийн асуудлыг нэмэгдүүлэх талаар зардал нэмэгдүүлэхийг шаардаж байгааг Их Хурал ойлгох ёстой гэж бодож байна.

Орлогын өсөлт зарлагаасаа давж чадахгүй байгаа нь татварын багц хуулиудад гарсан өөрчлөлттэй холбоотой нь ойлгомжтой. Тэгэхээр хууль гараад ирэхээр орлого нэмэгдэх юм байгаа байх, нөөц байгаа байх гэж бодож байна. Нэг зүйлийг л би хэлэх гээд байгаа юм. Байнгын хорооны хурал дээр ч хэлсэн. Энэ далд эдийн засгаас орох орлого, татварын баазыг өргөжүүлэх асуудлаар онцгой анхаарах ёстой. Энэ татвар бууруулахдаа бид нар тийм л юм хэлээд байгаа шүү дээ. Татварын бааз өргөжүүлье гэж. Тэр нь практикт буухгүй хий онолын догма болж хувирмааргүй байна. Бүр тодорхой зүйлийг зааж. Энэ татвар төлдөггүй томоохон орлоготой хүмүүс байна шүү дээ. Аж ахуйн нэгж байна шүү дээ. Энийг татварт бүрэн хамруулах, ядаж 10 хувийнхаа татварыг өгдөг болгох тал дээр тодорхой юмнуудыг 2007 оны орлогод суулгаж өгөх асуудал дээр онцгой анхаарахыг би санал болгож байгаа юмаа.

Бас зарлага нэмэгдүүлэх санал юмдаа. Нэг тодорхой санал байгаа юм. Энд хэлчихье гэж бодоод байгаа юм. Энэ төр, захиргааны байгууллагууд гэж орон нутагт өрөвдөлтэй байгууллагууд байна. Ерөөсөө барилга байшин нь нооройгоод хачин болчихсон, тоног төхөөрөмж гэж байхгүй, техник хэрэгсэл гэж яриад байна, мэдээллийн технологи гэж яриад байна төр захиргааны байгууллага чинь хоцрогдоод байгаа шүү дээ. Төсөлд хамруулж болдоггүй. Төсөл тун цөөхөн. Боловсрол, соёл, шинжлэх ухааны юмнууд болохоор эрхбиш бас нэг төслүүдийг гаргаж ирээд олон улсын байгууллагад хандаад зохицуулаад байж болдог. Төр захиргааны байгууллага тусламж авъя гэхээр ерөөсөө зөвшөөрөхгүй байгаа юм. Захиргааны зардалд олон улсын байгууллага дэмжлэг үзүүлэхгүй. Ийм учраас тусад нь онцгой анхаарч энэ асуудлыг тусгамаар байна. 

Нөгөө нэг асуудал. Энд нийгмийн халамжийн хуулиудыг арвижуулж өсгөнө, эрсдлээс хамгаална, импляциас хамгаална гэсэн заалт байна лээ л дээ. Энэнээс ашиглалтыг нь сайжруулах тал дээр анхаармаар байна. Ялангуяа хөдөлмөр эрхлэлтийн сан. Зүгээр банкинд хадгалаад өсгөөд байдаг биш яг орон нутагтаа очдог, орон нутгаараа хуваарилагдсан тэнд хөдөлмөр эрхлэлтийг дэмжих, ажилгүйдлийг бууруулах энэ асуудлаа шийдвэрлэдэг байх чиглэл дээр төсөл боловсруулахдаа анхаарах байхаа гэж бодож байна.

Ц.Нямдорж: - За Раднаа гишүүн.

Ч.Раднаа: - Төсвийн хүрээний мэдэгдэл бол хуулийн хүрээнд орж ирсэн. Төсвийн хүрээний мэдэгдэл орж ирсэн үеийнхээ татварын бодлогоос одоо шинэ батлагдсан татварын хууль руу авчирч үндсэн үзүүлэлтүүдийг хэвээр хадгалан дахин хийнэ гэдэг, зохицуулна гэдэг бол хүнд асуудал. Гэхдээ энийг хийхээс өөр арга алга. Хоёрдугаарт татварын хувьд татвар төлөгчдийн хувьд таатай орчин бүрдчихсэн. Төсвийн хувьд энэ хүндрэл болж бидэнд ирж байгаа. Сангийн яам, Засгийн газрын хувьд бол. Далд эдийн засаг нь багасч татвар төлөгчдийн хүрээ нь нэмэгдэж төсвийн бааз суурь нэмэгдтэл 2007, 2008 онд мэдэгдэхгүй байх л даа. Ямар ч байсан 2007 ондоо мэдэгдэхгүй. Одоо төсвийн хүрээний мэдэгдлийг хийж байгаа үед бүр ч мэдэгдэхгүй. Хоёрдугаарт татварын тогтолцоо, халамжийн тогтолцоо хоёр маань баяр, ядуу хоёр орны хоёр өөр юм яваад байгаа юм. Жигтэйхэн бага татвартай болгочихлоо, жигтэйхэн их халамжийн тогтолцоотой болгочихлоо энэ хоёр зөрөөд байдаг. Баруун солгиогүй, баян ядуугүй мөнгө тарааж цацахаар халамжийн бодлоготой байгаад байдаг. Тэгсэн мөртлөө татвар төлөгчдөөс авах татвараа бол үндсэн татвар төлөгчдөөс бол 30-10 болгочихлоо шүү дээ. Үндсэн татвар төлөгчид маань 30 хувь байснаа 10 хувь боллоо. Энэ нөхцөлд Засгийн газар ажиллахад хэцүү, ялангуяа тэр төсвийн алдагдал 4 хувь болдог нь болохоос яадаг юм бэ. Их Хурал л тэгж л хийж татварыг нь бууруулж өгөөд, тэгээд халамжийг нь өсгөж өгөөд тэгээд татварын алдагдал нь 4 хувь байхад болохгүй юм байхгүй гэж үзэж байна.

Өнөөдөр тийм л нөхцөл байдал үүссэнэс хойш харин дунд хугацаанд төсвийн хямрал үүсч болзошгүй юм. Макро эдийн засгийн түвшинд хүрсэн олон үзүүлэлтүүд анхныхаа хөрсөн дээр буучихаж болзошгүй. Энэ талаар Сангийн сайд 6 дугаар сарын 12-ны бичгэн дээр татварын хууль батлагдахаас өмнө бидэнд хэлж байсан. Бид тэгээд тэрийг огт тоогоогүй батлаад орхисон. Тийм учраас тэр татварын, төсвийн алдагдал 4 хувь болдог чинь зүй ёсны асуудал гэж үзэж байгаа.

Нийгмийн салбарт бол хөрөнгө оруулалтыг бууруулахгүй байхаас өөр арга байхгүй. Энэ хоёрыг бууруулахгүй мөртлөөсөө тэгээд татварыг нь бууруулчихаад тэгээд алдагдал чинь хэвээрээ байг гэж хэлэх боломж алга. Нийгмийн салбар хүнд байгааг бид мэдэж байгаа. Ялангуяа хөдөөгийн сургууль, эмнэлэг, цэцэрлэг ясли, дотуур байр чинь ноорчихсон, цоорчихсон, гоожчихсон, актлагдчихсан, сумын түргэний машин бараг өвчтөнөөсөө бензин нэхдэг, багийн эмч нь явган, хөрөнгө оруулалтыг нь шийдэж өгөхөөс өөр арга байхгүй. Тийм учраас Төсвийн хүрээний мэдэгдлийг зөвшөөрч батлах нь зүйтэй гэсэн саналтай байна.

Ц.Нямдорж: - За баярлалаа. Дамиран гишүүн саналаа хэлье.

Гишүүд хуралдаанд ирээрэй. Санал хураах болж байна шүү.

Ц.Дамиран: - Тэгэхээр 2007 оны Төсвийн хүрээний мэдэгдэл, 2008, 2009 оны ерөнхий үндсэн чиглэлийг Засгийн газар энэ удаа оруулж ирэхдээ сүүлчийн жилүүдээс оруулж ирснээс нэлээд өвөрмөц маягаар, нэлээн хураангуй маягаар оруулж ирсэн. Цаашдаа энэ төсвийн хүрээний мэдэгдэл ийм хураангуй маягаар гол гол үзүүлэлтээ баталсан маягаар явах юм шиг байна. Гэхдээ энэ жилийн хувьд бид нар хүлээн зөвшөөрөхөөс өөр арга байхгүй шүү дээ. Яагаад вэ гэхээр бид нар татварынхаа шинэчлэлийг хийгээд 2007 он бол их өвөрмөц он. Татварын шинэ хуулийн орчин үргэлжилнэ. Хуучин хуультай харьцуулахад бид нар татварын орлого нэлээн хэмжээгээр буурахаар төлөвлөж байгаа. Гэхдээ бидний батлалцаж байгаа Ашигт малтмалын хууль болон баталчихсан Онцгой албан татвар болон, Гэнэтийн ашгийн татвараас зарим орлого орж ирэхээр төлөвлөсөн байхаа гэж бодож байна.

Гэхдээ ирэх жилийн төсвийн хүрээний мэдэгдлийг ийм маягаар 7-хон үзүүлэлтээр батлах биш нэлээд жаахан өргөтгөсөн маягаар төсвийн татвараас бүрдэх орлого нь хэд юм бэ, татварын бус орлого нь хэд юм бэ, зарлага гэхэд нийгмийн салбартаа хэдийг зарах юм бэ, хөрөнгийн зардал хэд байх юм бэ, хөрөнгө оруулалт хэдэн тэрбум төгрөг байх юм бэ гэдгийг нэлээн тодорхой үзүүлэлтээр ирэх жил оруулж ирнэ шүү . Энэ жилийн хувьд арга байхгүй, шинэ орчинтой байгаа учраас 2007 онд бид батлаад ирэх саналыг дэмжиж байна.

Засгийн газраас өргөн мэдүүлсэн санал дээр Төсвийн байнгын хороо үнэхээр бодитой тооцоо хийсэн байна. Төсвийн алдагдал үнэхээр нэмэгдэхээс өөр арга байхгүй. Бид нар чинь 1999 онд төсвийн алдагдал 12 хувьтай байсан улс шүү дээ. Бид нар 4 дахин бууруулж чадсан үнэхээр 1999 онд. Төсвийн орлого болон зарлага талыг ДНБ-нд харьцуулсан хувийг энэ Байнгын хорооноос оруулж ирсэн саналыг нэлээд бодитой санал гэж үзэж байна.

Дараагийн нэг асуудал бол хоёрдугаар хавсралтаар бид нар Засгийн газрын дунд хугацааны зорилтыг баталчих ёстой юм. Хоёрдугаар хавсралтаар. Энэ хавсралтан дээр Засгийн газрын тусгай сангийн тухай хууль батлагдсантай холбогдуулаад энэ жижиг, дунд үйлдвэрлэлийг хөгжүүлэх, томоохон төв суурин газрууддаа, тулгар хотууддаа аж үйлдвэрийн парк байгуулах Засгийн газрын тогтоолыг биелүүлэхтэй холбогдсон заалтыг нэмэх нь зүйтэй. Бид нар энэ жижиг, дунд үйлдвэрийг хөгжүүлэх, дэд бүтцийг хөгжүүлэхтэй холбогдуулаад Тусгай сангийн хуулийн Гэнэтийн ашгийн татварын 3/1-ийг энэ салбар дээр зарах ёстой. Тийм учраас бид Засгийн газрын дунд хугацааны хөтөлбөрт энэ заалтыг нэмж оруулах нь зүйтэй гэсэн санал оруулж байна.

Ц.Нямдорж: - Ламбаа гишүүн саналаа хэлье.

С.Ламбаа: - За баярлалаа. Төсвийн хүрээний мэдэгдэл дээр Байнгын хороо нэлээн ажилласан байх л даа. Би түрүүн Эрдэнэсүрэн гишүүний хэлж байгаа саналтай нэг байгаа юм. Нийгмийн хамгааллын чиглэлийн зардал мөнгө нь нэмэгдэж бололгүй л яахав. Нэгэнт хуулиар тогтоогоод байгаа учраас яг тодорхой саналын хувьд энэ захиргааны зардлын тухай асуудал нь дорвитой өөрчлөлт орохгүйгээр төсвийн мэдэгдэл гарч байгаа юм л даа. Бид нарын хувьд татварын шинэчлэл хийгээд байгаа тохиолдолд энэ зарлага тал дээр захиргааны зардлаа бууруулах асуудлыг Төсвийн хүрээний мэдэгдэлд нэлээн зоригтой, нэлээд чанга оруулаад баталчихсан бол 2007 оны төсвөө батлахад их амархан байсан байх л даа. Энэ хүслээр л би энийг хэлээд байгаа юм. Төсвийн, жишээлбэл зарим тохиолдолд хууль хэлэлцэхдээ хүртэл тэр хуулийг хэрэгжүүлэх яамны тухай ч ярьдаг боллоо, агентлагийн тухай ч ярьдаг боллоо. Ингээд хууль дагасан бүтцүүд бий болоод байх юм бол энэ санхүү эдийн засгийн асуудал чинь хүндэрнэ шүү дээ.

Тийм учраас энэ Төсвийн хүрээний мэдэгдлээр захиргааны зардлыг төдөн хувиар бууруулна гэсэн ийм тодорхой заалт ороод батлагдсан бол үнэхээр чухал байсан юмаа.

Нөгөө талаасаа Төсвийн хүрээний мэдэгдэл дээр би хэлэлцэх эсэх дээр саналаа хэлж байсан л даа. Цаашдаа бүлэглэж хөрөнгийнхөө асуудлыг хувь, процентоор оруулж ирж хэлэлцүүлээд батлуулж байвал Төсвийн хүрээ жинхэнэ мэдэгдэл болох юм байгаа юм. Тэрнээс ерөнхий эдийн засгийн стратегийн бодлого юм шиг юм тодорхойлж гаргаж ирж тавьчихаад тэрийгээ бүтэц гээд байгаа нь дараа нь энэ дээрээ ямар хөрөнгө тавих нь төсвөө хэлэлцэх үед л ярьдаг ийм болчихоод байгаа юм. Жишээлбэл нийгмийн салбарт нийт зардлын төдөн хувь нь, дэд бүтцийн салбарт нийт зардлын төдөн хувь нь, нийт зардлынх нь төдөн хувь нь ийм юманд гэсэн ийм багцалсан байдлаар төсвийн хүрээнийхээ мэдэгдлийг нарийн ярьж гаргаж чадвал тухайн жилийнхээ төсвийг боловсруулахдаа маш их үндэслэлтэй сайн боловсруулах ийм болох юм.

Өөрөөр хэлбэл нэмж, хасагдах юм тухайн үедээ гарлаа гэхэд тэр гарсан юмыг нь төсвийн тодотголынхоо үед ярьдаг, төсвөө батлахдаа ярьдаг ийм л байвал энэ Төсвийн хүрээний мэдэгдэл их чухал юм шиг байгаа юм. Би Төсвийн хүрээний мэдэгдэл бол яг 2007 оны төсвийг боловсруулах үндсэн чиглэл гэж ойлгоод байгаа шүү дээ. Гэтэл үндсэн чиглэл нь зүгээр ерөнхий нэг том үзүүлэлттэй дээрээ хэдэн юм тавьчихаад цаана нь яригддаг нарийн багцуудын асуудлын нийт бүтцийн юм авч өгч хувь, процентоор тавьж өгөхгүй байгаа нь 2007 онд улсууд баахан юм яриад л нэмдэг шүү дээ. Тэгээд бид нар чинь хэдэн тэрбумаар гишүүдийн санал орж ирээд л тэрийгээ юу ч болгодог янз бүрийн туршлага, сургамж байгаа шүү дээ.

Тийм учраас цаашдаа Төсвийн хүрээний мэдэгдлийг эдийн засгийн бодлогын стратеги маягаар биш яг төсвийн стратеги маягаар оруулж ирж байдаг ийм тогтолцооруу орвол яасан юм бэ гэсэн ийм саналыг нэлээд өмнө нь ч бас хэлж байсан. За баярлалаа.

Ц.Нямдорж: - За Энхболд гишүүн.

З.Энхболд: - Төсвийн байнгын хороон дээр Төсвийн хүрээний мэдэгдэл хэлэлцэх явцад би хоёр асуудал дээр цөөнх болсон юмаа. Цөөнх болсон асуудлаа тухайн үед нь ярина. Нэг ийм буруу юмыг ч УИХ ч баталдаг, Сангийн яам ч боловсруулж орж ирдэг болчихоод байгаа юм. Урсгал орлогын дүнг 2003 оноос харахад 2003 онд 545 тэрбум, 2004 онд 706, 2005 онд 832 гээд, 2007 онд триллион гараад явчихаад байгаа юм л даа. 

Орлого өсөхийн хэрээр зарлагаа нэмээд ирчихдэг нэг тийм хариуцлагагүй айл шиг л болчихоод байгаа юм. Манай төсөв маань. Уг нь орлого өсөхийн хэрээр зарлагаа хязгаарлаж чадах юм бол төсвийн алдагдлын тухай бид ярихгүй байх байсан юм.

Одоо тэгээд төсвийнхөө алдагдлыг төсөв маань ДНБ-ний хэдхэн хувь эзэлдэг улс бол Монголоос өөр байхгүй. Орлого өсч болно, эдийн засаг сайжирч байна. Энэний хэрээр зарлагаа өсгөхгүй байх тийм арга хэмжээнүүдийг бид ерөөсөө аваагүй. Үндсэндээ урсгалаараа л яваад байгаа юм. 2003 онд орлого 545 байхад урсгал зарлага 434 байсан. Энэ 434 зарлага чинь өнөөдөр 2007 онд бид 855-аар батлах гээд явж байна. Тэр зээл, тусламж, олон бид нараас хамаарахгүй тоонуудыг хасаад байгаа юм. Орлогын өсөлттэйгээ тэнцүү хэмжээний зарлага яагаад болдоггүй юм бэ гэдэг асуудлыг л тавиад байгаа юм л даа. Зарлага нь өсчихсөн байна.Энэ дээр Засгийн газар, УИХ анхаарах болчихжээ. Сангийн яамыг ойлгож байна. Одоогийн байгаа хууль эрх зүйн орчинд л юм оруулж ирнэ. Гэхдээ намар хүртэл ажиллахад нь энэ тоонуудаа УИХ өөрийнхөө бодож байгаа бодол, зарлагыг бууруулах, зарлагын реформ хийх энэ юмтайгаа уялдуулаад 4-ийн оронд З гэсэн тоо тавиад өгчих юм бол энэ хооронд багтааж ямар зарлагын реформ хийж болж байна гэдэг асуудлыг ярилцах цаг үлдэх юмаа гэж бодсон юм. Хэрвээ бид зарлагын өсөлтийг энэ жилээс эхлэн хянаж чадахгүй юм бол ерөөсөө юу ч өөрчлөгдөхгүй. Орлого ч өсөж байна, зарлага ч өсч байна. Үр дүнд нь ажлын байр, нийгмийн өмнө тулгамдсан асуудлууд ерөөсөө шийдэгдэхгүй байгаа шүү дээ.

Манай энэ төр засгийн бүтэц нь зөв үү, 18 сайдтай, 18 дэд сайдтай байх нь хэр зөв юмаа. Засаг захиргааны энэ олон 360 нэгж байх нь зөв юмуу. Ийм тулгуур асуудлууддаа УИХ анхаарлаа хандуулж шийдэж өгөхгүй бол Сангийн яам бол энийг шийдэж чадахгүй. Ид орлого талдаа татварын реформ хийж хүмүүсийн гар дээр үлддэг мөнгийг их болгосон. Тэрнийхээ хэрээр зарлагынхаа реформыг хийхгүй бол энэ татварын өөрчлөлт маань амьдралд хэрэгжихгүй болно. Удахгүй тэр Төсвийн хууль гарахаар татвараа нэмэх тухай ярьж эхлэнэ. Тийм учраас энэ зун, энэ намар зарлагын реформ хийх цаг болсон гэдгийг хэлж байгаа юм.

1996-2000 оны Засгийн газар 10 яамтай, дэд сайдгүй ажиллаж болоод ирсэн. Өнөөдөр бид 18 сайд, 18 дэд сайдтай ажиллаж байна. Энэний үр дүн гэж байхгүй. Эрдэнэсүрэн гишүүний захиргааны зардал өссөн гэдэгтэй санал нэг байгаа юм. Хамгийн түрүүнд хянаж болох зардал бол захиргааны зардал. Урьд нь 10 яамтай ажиллаж болоод байсан одоо бол болох ёстой. 18 сайдтай боллоо гээд ард түмэнд хүрдэг нийгмийн үйлчилгээ 2 дахин нэмэгдээгүй. Тийм учраас Аудитын газрын өнгөрсөн жилийн төсөл хэлэлцэх үед гаргасан дүгнэлт дээр Засаг захиргааны нэгж, агентлаг яамдынхаа тоо, бүтэц, орон тоог дахиж нэг сайн ярих цаг болчихоод байгаа юмаа. Тэгэхээр энийг ярихгүйгээр бид зардлаа хямдруул гэж хэлж чадахгүй. Энийг ярина, ямар хэмжээнд ярих вэ гэдгийгээ Засгийн газар намар төсөвтэйгээ оруулж ирээд цуг батлуулаад явахад энэ зардал буурах ёстой. Бид тийм нэг олсон бүгдийгээ үрээд идчихдэг үрэлгэн айл шиг л болчихоод байгаа юм л даа. Ядаж дараа жилдээ хэрэглэх, дараагийн юундаа хэрэглэх хэдэн төгрөгөө хадгалдаг айл шиг болохгүй бол болохгүй байгаа юм.

Ц.Нямдорж: - За ингээд гишүүд саналаа хэлж дууслаа. Одоо санал хураалт явуулъя. Байнгын хорооноос 5 санал гарсан байна. Энэ санал хурааж дуусчихаад би гишүүдийн ярьсан зүйлийг товчхон томъёолоод 2-хон үг хэлээд дуусгая.

1.Дотоодын нийт бүтээгдэхүүний бодит өсөлтийн доод хэмжээ “7.6” гэснийг 8.6 хувь болгоё гэсэн санал байна. Энэ саналыг дэмжье гэсэн санал хураалт явуулъя.

Зөвшөөрсөн 
42

Татгалзсан

3

Бүгд


45

93.3 хувийн саналаар Дэмбэрэл, Занданшатар, Очирхүү гишүүдийн гаргасан 1 дэх санал дэмжигдэж байна.

2. Төсвийн нийт орлогын ДНБ-нд эзлэх хувийн дээд хэмжээ 37.9 гэснийг 38.4 гэж өөрчилье гэсэн байна. Энэ саналыг дэмжье гэсэн санал хураалт явуулъя.

Зөвшөөрсөн

38

Татгалзсан

6

Бүгд


44

86.4 хувийн саналаар дээрх гишүүдийн гаргасан 2 дахь санал дэмжигдэж байна.

3. Төсвийн нийт зарлагын ДНБ-нд эзлэх дээд хэмжээ 40.8 гэснийг 42.4 гэж өөрчилье гэсэн байна. Цөөнх болсон Энхболд. Бараг түрүүн хэлчихлээ дээ.

З.Энхболд: - Би энэ дээр тоо ярих юм. Орлого 0.5-аар нэмсэн байгаа. Шинэ татварын хууль, Ашигт малтмалын хуультай холбогдуулаад. Зарлагыг мөн адилхан 0.5-аар нэмье. Одоо байгаа төсөл бол 1.6-гаар нэмчихээд байгаа юм. 0.5-аар нэмэхээр 41.3 болох юм. Ингэж бид зарлагадаа хариуцлагатай хандаж байгаагаа кнопоор илэрхийлэхгүй бол зарлага бол орлогоосоо 3 аравны хэд дахин илүүгээр батлагдах гээд байгаа юм. Энэ хязгаарыг тавиад өгчих юм бол Сангийн яам энэн дотроо зардлаа яаж хямдруулах вэ гэдгээ төсөвтэйгээ цуг оруулж ирнэ гэж тооцож байгаа юм. Тийм учраас гишүүд улаан кнопоо дэмжиж миний 41.3-ыг босгож ирвэл сайн байна гэж уриалж байнаа.

Ц.Нямдорж: - 42.4 гэдгээр санал хураалт явуулъя. Хажуугийн санал нь 41.3.

З.Энхболд: - Улаан кноп шүү.

Ц.Нямдорж:

Зөвшөөрсөн

31

Татгалзсан

16

Бүгд


47

66.1 хувийн саналаар 42.4 гэдэг нь дэжигдэж байна.

З дахь санал ийнхүү шийдэгдэж байна.

4. Төсвийн урсгал тэнцлийн ДНБ-нд эзлэх доод хэмжээ 7.7 гэснийг 7 гэж өөрчилье гэсэн байна. Дэмжье гэсэн санал хураалт явуулъя.

Зөвшөөрсөн

39

Татгалзсан

7

Бүгд


46

84.8 хувийн саналаар 7 гэж өөрчлөгдөж байна.

5. Төсвийн алдагдлын ДНБ-нд эзлэх дээд хэмжээ “З” гэснийг “4,0” гэж өөрчилье гэсэн санал хураалт явуулъя.

Зөвшөөрсөн

33

Татгалзсан

13

Бүгд


46

71.7 хувийн саналаар 4 болж байна.

За ингээд Байнгын хорооноос анхны хэлэлцүүлгээр баталъя гэсэн горимын санал гаргасан. Энэ саналыг дэмжье гэсэн санал хураалт явуулъя.

Зөвшөөрсөн

43

Татгалзсан

5

Бүгд


48

89.6 хувийн саналаар горимын санал дэмжигдэж байна. 

Энд нэг томъёоллын чанартай юм байна. Төсвийн хүрээний мэдэгдлийг зөвшөөрөх тухай гэсэн томъёолол яваад байх юм. УИХ баахан параметрүүдийг өөрчилж хаячихаад зөвшөөрөх гэдгээр энийг батлах зөвүү, эсвэл баталъя гэдгээр явах ёстой юү. 

Төсвийн хүрээний мэдэгдлийг зөвшөөрөх тухай тогтоолыг баталъя гэсэн санал хураалт явуулъя. Түрүүчийн саналуудыг тусгаад шүү дээ.

Зөвшөөрсөн

40

Татгалзсан

8


Бүгд


48

83.3 хувийн саналаар Төсвийн хүрээний мэдэгдэл батлагдаж байна.

Хоёрхон үг байна гишүүд ээ.

Нэгдүгээрт. Ирэх жилийн төсөв, эдийн засгийн амьдрал, нийгмийн амьдрал,татварын шинэ хуулийн орчинд явагдана. Ирэх жилийн төсөв нэлээд ойролцоодуу маягийн, бүх үр дүнг тооцоход жаахан түвэгтэй ийм төсөв болно гэдгийг бид анхнаас нь ойлгож энэ асуудалд хандах ёстой гэдгийг хэлчихье гэж бодсон юм.

Хоёрдугаарт Дэмбэрэл гишүүний хэлдэг саналыг Баяртсайхан гишүүн Их Хурлын дэргэдэх байгууллагууд, шүүх, прокурорын Их Хурлын төсвийг Их Хурал цаашдаа өөрөө ярьж шийддэг зарчим руу шилжих байх шүү. Даргын зөвлөл дээр яриад Байнгын хороонд санал оруулаад ингээд асуудлыг шийддэг хэлбэрт шилжих байх. Тэр 511 сая төгрөгийг энэ Төсвийн хүрээний мэдэгдлийн дотор тоон дотроо багтаагаад шаардлагатай зардлуудыг нь суулгаад оруулаад ороод ирээрэй гэдгийг хэлье. Загасчны морь усгүй гэдэг шиг энэ УИХ-ын дэргэдэх байгууллага энэ шүүх, прокурорын төсвийг харж үздэг, хянадаг, өөрчилдөг ийм систем дутагдаж байгаа учраас ийм санаа хэлж байгаа юм.

Тэр гуравдугаарт Содномцэрэн, Туяа гишүүдийн яриад байдаг Завханы эрчим хүчний асуудлыг Засгийн газрын түвшиндээ та нар нэг анхаараачээ. Энэ олон жил яригдаж байна. 2007 онд Тайширын усан цахилгаан станц ашиглалтад орчихвол жаахан гайгүй болох байх нөхцөл байдал. Тэр хүртэл сүүлчийн удаа гэдэг тооцоогоор ч юмуу, бас нэг жаахан ээлтэй хандах тал дээр нь анхаараач гэдгийг хэлмээр байна. 

Төслийн энэ санал оруулж ирэхдээ авилгалтай тэмцэх байгууллага байгуулагдана гэдгийг бас тооцож орж ирэх шаардлагатай болно. Одоо байгаа тэр прокурорын дэргэдэх байгууллагыг яаж бэхжүүлэх юм бэ гэдэг асуудал, 75 орон тооны асуудал яригддаг, тэр юмаа нэг бодолцох хэрэгтэй байх. Энэ төслийг оруулж ирэхдээ шинэ гарсан хуулиудаа, Татварын хуулиуд, Нийгмийн халамжийн хуулиуд, одоо энэ Ашигт малтмалын хуулиуд, Санхүүгийн лизингийн хууль гэх мэт шинэ гарсан бүх хуулиудынхаа орчинд төсвөө нэг бүхэлд нь харж санал оруулж ир гэдгийг хэлье. Эцэст нь сумын Засаг даргын Тамгын газруудыг бэхжүүлэх талаар ноднин жилийн төсөв батлах үед яригдсан шүү. Энэ Засаг захиргааны байгууллагаа харж үздэггүй, бэхжүүлэх тал дээр нь чиглэсэн зорилготой бодлогогүй олон жил явж ирсэн. Энэ асуудал дээрээ Баяртсайхан сайд Засгийн газарт ямар бололцоо байна вэ, тэрнийгээ нэг хараачээ гэдгийг хэлээд энэ асуудлын хэлэлцүүлгийг дуусгая.

Уг асуудлыг 12.33 цагт хэлэлцэж дуусав.

Ц.Нямдорж: - За дараагийн асуудалд оръё. Тэр нэг юм мартсан байна гишүүд ээ.

Энэ төсвийн зарлага тал нь нэмэгдээд байгаа шийдвэрийг дандаа Их Хурал гаргаж байгаа шүү дээ. Баруун гараараа нийгмийн чанартай арга хэмжээнд баахан зардал гаргаж хаячихаад солгой гараараа төсвийн зардлаа хэмнэ гэж ярьж байгаа нь бол их агуулга муутай зүйл шүү. Төсвийн зардлыг хэмнэх 2-хон л бололцоо байгаа. Нэг нь нийгмийн чанартай зарим арга хэмжээнээс татгалзах, нөгөөдөх нь орон тоо хасах ийм 2 л арга бий. Энэ 2 аргаас алийг нь ч хийж чадахгүй. Авилгалын хууль гаргаж бие даасан байгууллага бий болгож зардал нэмчихээд тэгээд захиргааны зардлаа багасгах гэхээр чинь агуулгагүй болоод байгаа байхгүй юу. Энэ асуудал дээрээ Их Хурлын гишүүд бид нар өөрсдөө бодох ёстой.

Нийгмийн чанартай арга хэмжээний юуг нь хасах вэ, юуг нь нэмэх вэ. Захиргааны зардал дээрээ цаашаа нэмэхгүй байх тал дээр нь юу хийх вэ гэдгээ бид нар Засгийн газар гэхээсээ Их Хурал өөрөө батлах ёстой шүү. Энийгээ бодож үзээрэй гишүүд минь.

За ингээд дараагийн асуудалд оръё.

Гурав. Зөвшөөрөл олгох тухай УИХ-ын тогтоолын төсөл 

/анхны хэлэлцүүлэг/


Ц.Нямдорж: - Төсвийн байнгын хороо дүгнэлт гаргасан Мурат гишүүн танилцуулна. Индэрт урьж байна.


А.Мурат: - УИХ-ын дарга эрхэм гишүүд ээ.


Зөвшөөрөл олгох тухай УИХ-ын тогтоолын төслийг УИХ-ын 2005 оны 7 дугаар сарын 5-ны өдрийн нэгдсэн хуралдаанаар хэлэлцэхээр шийдвэрлэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн билээ.


Төсвийн байнгын хороо энэхүү тогтоолын төслийг анхны хэлэлцүүлэгт бэлтгэсэн тухай асуудлыг 2006 оны 7 дугаар сарын 5-ны өдрийн хуралдаанаар хэлэлцлээ. Зөвшөөрөл олгох тухай УИХ-ын тогтоолын төслийн талаар Байнгын хорооны гишүүдээс зарчмын зөрүүтэй санал гараагүй бөгөөд төслийг анхны хэлэлцүүлгээр нь батлуулах нь зүйтэй гэж үзлээ.


УИХ-ын гишүүн Т.Очирхүү Засгийн газрын тухай асуудлыг УИХ-аас батлан гаргасан татвар, нийгмийн шинжтэй хуулиуд болон улсын төсөвт үзүүлэх нөлөөлөл зэрэгтэй сайтар уялдуулан үзэх шаардлагатай юм гэсэн санал хэлж уг асуудлаар цөөнх боллоо. 


УИХ-ын эрхэм гишүүд ээ. Зөвшөөрөл олгох тухай УИХ-ын тогтоолын төслийг хэлэлцэн төслийг анхны хэлэлцүүлгээр баталж өгөхийг хүсье. Анхаарал тавьсанд баярлалаа.


Ц.Нямдорж: - За асуулт асуух гишүүн байгаа юү.


За санал хэлэх гишүүн Очирхүү, Мөнх-Оргил, Цэрэнбалжир энэ З гишүүнээр тасалъя. За Очирхүү гишүүн.


Т.Очирхүү: - Сая 2007 оны Төсвийн хүрээний мэдэгдэл дээр бид нар 4 хувийн алдагдалтай байхаар төсвөө бодож байгаа юм. 2007 оны төсвийн төсөл ороод ирэхдээ 3 хувь байхыг үгүйсгэх арга байхгүй. Гэхдээ энэ тоон дээр буухаараа ямар тоо байна вэ гэхээр З хувиар төсвийн алдагдал байвал 80 гаруй тэрбум төгрөг, саяын бидний баталснаар 110 тэрбум төгрөг. Энэ 110 тэрбум төгрөгийг Засгийн газар хаанаас олгох вэ гэвэл Хөтөлбөрийн зээлээс олгох байх. Олон улсын валютын сан ямар нэгэн хориг тавьчихгүй бол АХБ-ны санхүүгийн зээл орж ирэх байх. Дэлхийн банкны ч юмуу. Хэрвээ хориг тавьчихвал орж ирэхгүй. Тэгэхээр цаана нь юу байна вэ гэхээр бонд байгаа юм.


Өмнөх жилүүдэд Засгийн газарт 60 тэрбумын бонд зөвшөөрч байсан. Ирэх жил зээлийн хүүгээ бодоод дийлэнх секторт татвараар үзүүлсэн нөлөөгөө үр дүнтэй болгохын тулд бид нарын Засгийн газрын зээлийн бондыг хязгаарлах ёстой тийм бодлого барих ёстой. Гэтэл саяын Төсвийн хүрээний мэдэгдлээр 60-80 тэрбум бонд гаргахаар үндсэндээ бараг зөвшөөрчихөөд одоо дахиад орон сууцны зээлээр 60 тэрбумын бондыг Засгийн газрын баталгаатай гаргахыг зөвшөөрч байгаа юм. Энэ хоёр хоорондоо уялдахгүй байгаа юм. Нөгөө татварын хөнгөлөлт үзүүлээд бизнесийн таатай орчин бүрдүүлнэ гэж байсан мөртлөө Засгийн газраа мөнгөний зах зээл дээр асар их үүрэгтэйгээр бизнес эрхлэгчдийн зээлийг илтээр ийм бодлого болчихоод байгаа юм. Тийм учраас энэ болохгүй байнаа. Төсвийнхөө алдагдлыг бондоороо нөхөхөө бодох уу, орон сууцныхаа салбарт бонд гаргаж нөхөх үү гэдгээ сонгох хэрэгтэй. Бидний бодлоор 2.5 сая хүнд хүрэх миний бодлоор бол, төсвийнхөө алдагдлыг нөхөхөө бодох нь зүйтэй гэж бодож байна.


Хэрвээ 120 тэрбумын бондыг зөвшөөрлөө гэвэл нөгөө татвараар өгсөн эдийн засгийн нөлөө бол бизнес секторт гарахгүй. 120 тэрбум төгрөгийг зах дээрээс Засгийн газар авчихна. Бизнес секторынхон тэр хэмжээгээр хомсдолд орвол зээлийн хүү буурахгүй, Засгийн газар энэ их хэмжээний мөнгөөр зах зээл дээр өөрөө субъект болж гарч байгаа учраас. Тэгэхээр энэ бол бодох ёстой зүйл гэж бодож байгаа юм. Тэгэхээр ямар хүсэлт тавьсан вэ гэхээр Засгийн газар төсвийн Хүрээний мэдэгдэл батлагдсантай холбогдуулаад энийгээ татаж аваад яриачээ гэж хүссэн юм. Одоо бол яг Их Хурал батлах бололцоо алгаа. Үүний өмнө бол энийг хэлэлцэх эсэхийг шийдсэн юм билээ. Гэхдээ төсөв болон Төсвийн хүрээний мэдэгдэл яригдаагүй байсан учраас энийг хэлэлцэх эсэхийг шийдээд явж бай. Одоо бол арга байхгүй. Дөнгөж саяхан кноп дарсан асуудалтайгаа уялдуулбал энийг хэлэлцэх бололцоо байхгүй байгаа юм. Буцаах арга байхгүй. Хойшлуулах хэрэгтэй. Хойшлуулахдаа Засгийн газар энэ бодлогын уялдаагаа хандаж механизмаа зөв оруулж ирээчээ гэж хүсч байна.


Ц.Нямдорж: - За Мөнх-Оргил гишүүн.


Ц.Мөнх-Оргил: - 2 асуулт, нэг санал байна.


Сая Мурат гишүүний уншиж танилцуулсан Төсвийн байнгын хорооны дүгнэлт дээр энэ асуудлыг УИХ-ын 2005 оны 7 дугаар сарын 5-ны өдрийн нэгдсэн хуралдаанаар хэлэлцэхээр шийдвэрлэж анхны хэлэлцүүлэгт бэлтгүүлэхээр Төсвийн байнгын хороонд шилжүүлсэн байна гээд уншчихлаа. Энэ дээр тэгээд биччихсэн байна л даа. 7 дугаар сарын 5-ны өдөр чинь андуураагүй бол өчигдөр байсан. Өчигдөр нэгдсэн хуралдаан хийгээгүй.


Ц.Нямдорж: - Өнгөрсөн жилийн.


Ц.Мөнх-Оргил: - Жилийн дараа явж байгаа асуудал юмуу. 


Ц.Нямдорж: - Чамайг дарга болсны дараа.


Ц.Мөнх-Оргил: - За эхний асуулт нь ойлгомжтой болчихлоо. 2 дахь асуулт үнэхээр 60 тэрбум төгрөгийн бонд гаргаад тэгээд хувийн секторынхоо банк, санхүүгийн байгууллагынхаа, барилгын компаниудынхаа хийж хэрэгжүүлэх гэж байгаа тэр төслүүдтэй өрсөлдөөд байнаа нэг талаас. Нөгөө талаас энэ төслийн хүрээний мэдэгдэл, төсвийн бодлого, төсвийн алдагдлыг багасгах гэсэн төрийн бодлоготойгоо хэр уялдаж байгаа юм бэ гэсэн энэ 2 асуултанд Төсвийн байнгын хороо нэг бүрчлэн авч ярилцсан, санал гаргасан, дүгнэлт тооцоо гаргасан юм байна уу гэж тодруулмаар байх юм. Тэгээд энэ асуудлыг түр хойшлуулж Төсвийн хүрээнийхээ мэдэгдэлтэй уяж энэ салбарт хэрэгжүүлж байгаа хувийн банк, санхүүгийн байгууллагууд, хувийн барилгын компаниудын төсөл, олон улсын байгууллагуудынхаа төсөлтэй уялдуулаачээ. Үнэхээр 60 тэрбум төгрөгөөр улс шууд хувийн секторуудтай өрсөлдөөд явах юм бол цаашид барилга, барилгажилтын асуудал дээр хувийн секторын хөрөнгө оруулалтыг татаж оруулах бололцо муудна нэг талаас. Нөгөөтэйгүүр барилга барьсан байшинг авчихсан хүмүүс, тухайлбал төрийн албан хаагчид байдаг юмуу, энэ Улаанбаатар хотод барьж байгаа барилга байшинг, шинээр барьсан барилга байшинг авсан хүмүүс барилга байшингийнхаа төлбөрийн тооцоог хийж чадахгүй бол энэ бондын төлбөр буцаад 100 хувь Засгийн газар дээр орж ирээд эрсдэл болоод зардал болоод үлдэх аюул байна уу, үгүй юү гэсэн асуудлуудыг судалж үзмээр байна.


Ц.Нямдорж: - За хэн хариулах вэ. Улаан гишүүн байна уу, үгүй юү. Төсвийн байнгын хороо Улаан. За дараа нь Улаан гишүүн орж ирэхээр асуучихъя. Өөр хэн байна Цэрэнбалжир гишүүн. Мурат гишүүн хариулах уу. Цэрэнбалжир гишүүнээ би дараа нь өгчихье.


А.Мурат: - Очирхүү гишүүний гаргасан саналыг бид Төсвийн байнгын хороон дээр нэлээд нухацтай ярьцгаасан л даа. Нэгдүгээрт энэ асуудал их удаашралтай, их бүтэн жил ярьж байгаад сунжираад орж ирж байгаа асуудал. Хоёрдугаарт төсвийн алдагдал тал дээр биелүүлэхгүй байх үндсэн 2 шалтгааныг гишүүд маань хэлж байсан. Нэгдүгээрт энэ төсөл өөрөө шат дараалан одоо 60 тэрбум чинь нэг дор хэрэгжихгүй, төсвийн алдагдал дээр аль болохоор нөлөөлөхгүй талаас нь шат дараалж хэрэгжих ийм арга хэмжээ юмаа гэсэн ийм санааг гишүүд гаргаж байсан. 


Нөгөөтэйгүүр эргэн төлөгдөх нөхцлөөр явагдах гэрээгээр явагддаг учраас тэр алдагдал тал нь нөхөгдөж явах юмаа гэсэн үндсэн 2 санааг гишүүд дэвшүүлж хэлсэн юмаа гэдгийг хэлье.


Ц.Нямдорж: - За Цэрэнбалжир гишүүн.


Б.Цэрэнбалжир: - За баярлалаа. Бондыг дэмжиж байгаа. Нэг зүйлийг асуух гэсэн юм. Бондын жилийн хүү 7 хувь гэж байна. Тэгээд дамжуулан зээлдэх үйл ажиллагааныхаа хувийг нэмээд яг зээлдэгчдээ 9 хувьтай очих юм байна. Энийг бодохоор сард 75000 төгрөг болоод байна л даа. Бага дунд орлоготой, тухайлбал төрийн албан хаагчид бондны хүүд бараг цалингаа өгчихгээд байгаа юм. Тэгэхээр энэ 7 хувийг яаж тооцож гаргаж ирсэн юм бэ. Энийг бууруулах боломж байх уу гэж асуух гэсэн юм.


Ц.Нямдорж: - Мурат гишүүн хариулъя.


А.Мурат: - Энэ асуудал дээр төсөл санаачлагч хариулах уу.


Ц.Нямдорж: - Байнгын хорооны санал, дүгнэлт яригдаж байгаа учраас Засгийн газар хариулахгүй. Тийм юм байхгүй. Байнгын хорооны дарга л хариулах ёстой.


А.Мурат: - 7 хувиар тогтоож байгаа юм л даа.


Ц.Нямдорж: - За Дашдорж нэг цөөн үг хэлчих яршиг.


Дашдорж /Барилга хот байгуулалтын дэд сайд/: - Бид нар бондын хүүг 7 хувь гэж тооцож байгаа. Монгол банкны үнэт цаасны хүү 5.5-6.6 хүүтэй байж байгаа. Үүнтэй дүйцүүлээд 7 хувь гэж тооцож байгаа юм.


Ц.Нямдорж: - Ерөнхийдөө Монгол банкны зарчмыг л барьж байгаа юм байна даа.


За гишүүд асуултаа асууж дууслаа. Одоо санал хураалт явуулъя. Байнгын хорооноос гаргасан зарчмын зөрүүтэй санал байхгүй юм байна. Би энэ тогтоолыг уншаад өгчихье. Тэгээд гишүүд хураачих. Редакци сонссон гэдэг утгаар нь. 

Монгол Улсын Их Хурлын тогтоол. Зөвшөөрөл олгох тухай

Үнэт цаасны зах зээлийн тухай хуулийн 4.2-т заасныг үндэслэн УИХ-аас тогтоох нь:


Монгол Улсын Засгийн газрын үйл ажиллагааны хөтөлбөрт тусгасан 40 мянган орон сууц хөтөлбөрийг хэрэгжүүлэх зорилгоор бага, дунд орлоготой иргэдэд зориулсан орон сууц барих, тэдний орон сууцны нөхцлийг сайжруулах, барилгын салбарт ажлын байр нэмэгдүүлэхэд зориулж Засгийн газрын дунд хугацааны 60 хүртэл тэрбум төгрөгийн бонд гаргаж нийтэд санал болгон худалдахыг Засгийн газарт зөвшөөрсүгэй. Энэ тогтоолын биелэлтэд хяналт тавьж ажиллахыг Төсвийн болон Эдийн засгийн байнгын хороонд даалгасугай гэсэн байна. 

Энэ тогтоолыг баталъя гэсэн санал хураалт явуулъя.

Зөвшөөрсөн

40

Татгалзсан

14

Бүгд


54

74.1 хувийн саналаар анхны хэлэлцүүлгээр редакцитайгаа батлагдаж байна. За энэ асуудлыг дуусгая.

Уг асуудлыг 12.47 цагт хэлэлцэж дуусав.

10 минут байна яах вэ. Нэг гэрээ баталчих уу. За үдээс хой Чуулганаа хийе. 14 цагаас Эдийн засгийн байнгын хороо, 15 цагаас нэгдсэн чуулган. Гишүүд байнгын хорооныхоо хуралд яаралтай ороод энэ асуудлуудаа дуусгаад завсарлахаа бодоорой. Сайхан наадацгаая л даа.

 Үдээс хойшхи Чуулганы нэгдсэн хуралдаан 16 цагт эхлэв.

Ц.Нямдорж: - Дараачийн асуудалд оръё.

Дөрөв. Монгол Улсын Засгийн газар, Испанийн Вант Улсын Институто де Кридито Офисиалын хооронд 2006 оны 4 дүгээр сарын 28-ны өдөр байгуулсан “Улаанбаатар хотын Төв цэвэрлэх байгууламжийн тоног төхөөрөмжийг сайжруулах төсөл”-ийн зээлийн гэрээг соёрхон батлах тухай хуулийн төсөл

 /анхны хэлэлцүүлэг/


Ц.Нямдорж: - Аюулгүйн хорооны дүгнэлт гарсан Гүррагчаа гишүүн танилцуулна. Гүррагчаа гишүүнийг индэрт урьж байна.


Ж.Гүррагчаа: - УИХ-ын дарга эрхэм гишүүд ээ. Улаанбаатар хотын төв цэвэрлэх байгууламжийн тоног төхөөрөмжийг сайжруулах төслийн зээлийн гэрээг соёрхон батлах тухай хуулийн төслийг хэлэлцэх эсэх асуудлыг УИХ-ын 7 дугаар сарын 4-ний өдрийн нэгдсэн хуралдаанаар хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн юм.


Дээрх хуулийн төслийг анхны хэлэлцүүлэгт бэлтгэсэн тухай асуудлыг Аюулгүй байдал, гадаад бодлогын байнгын хороо хуралдаанаараа хэлэлцээд дараахь санал дүгнэлтийг УИХ-ын нэгдсэн хуралдаанд оруулж байнаа. Байнгын хорооны хуралдаанд оролцсон гишүүд Монгол Улсын Их Хурлын хуралдааны дэгийн 14.3-т зааснаар төслийг анхны хэлэлцүүлгээр батлах боломжтой гэсэн санал дүгнэлтийг санал нэгтэй гаргасан болно. 

УИХ-ын эрхэм гишүүд ээ. Улаанбаатар хотын төв цэвэрлэх байгууламжийн тоног төхөөрөмжийг сайжруулах төслийн зээлийн гэрээг соёрхон батлах тухай хуулийг төслийг анхны хэлэлцүүлэгт бэлтгэсэн талаар Аюулгүй байдал, гадаад бодлогын байнгын хорооны санал, дүгнэлтийг хэлэлцэж шийдвэрлэж өгөхийг та бүхнээс хүсье. Анхаарал тавьсанд баярлалаа 

Ц.Нямдорж: - Асуулттай гишүүн байна уу. Мөнхтуяа гишүүн асууя.

Б.Мөнхтуяа: -За баярлалаа. Энэ удаа 4 сая гаруй евро-гийн асуудал ярилцаж байгаа боловч Монгол Улсын гадаад улс орнуудаас авдаг зээлийн ашиглалтын үр дүн, Монгол улсын эдийн засаг ард түмний амьдрал ахуйд хэр зэрэг нөлөөлж байгаа талаас нь анхаарлаа хандуулж үзэж байх нь зүйтэй юмуу гэсэн санал төрж байна. Би өчигдөр UBS телевизээр харлаа. Манай Улаанбаатар хотын захирагч Батбаяр гарч байна. 6 дугаар сарын 22-27-ны хооронд Унгарын Будапешт хотод Улаанбаатар хотын өдөрлөг болсон юм байна. Энэ өдөрлөг дээр манай хотын захирагч Батбаяр маань Улаанбаатар хотын цэвэрлэх байгууламжууд хүчин чадлаа даахгүй байна, хамтарч ажиллая гээд яриад явж байна л даа. Би өчигдөр өөрийн нүдээр харлаа. Манай төрийн бодлого, зээлийн зарцуулалт ямар явж байгаа нь харагдаж байгаа байхгүй юү. Жишээ нь Батбаяр дарга Унгар явахдаа мэргэжлийн байгууллагуудтай харьцаад, Сангийн яамтай зээлийн асуудлаар энэ мэргэжлийн цэвэр, бохир ус хариуцдаг мэргэжлийн газруудтай нь, үнэхээр Улаанбаатар хотын цэвэрлэх байгууламжид гаднын хөрөнгө оруулалт шаардлагатай, эсэх талаар лавлаад явсан бол ийм ярилцлагыг өндөр дээд хэмжээнд яриад байж байхгүй байсан байх гэж би бодож байна л даа.

Манай зээлийн зарцуулалт, зээлийг улс орны хэрэгцээ, шаардлагатай газар зарцуулахад хяналт шаардлагатай байна гэдэг нь надад харагдаж байна. Батбаяр дарга явахдаа Пүрэвжав дарга таниас Улаанбаатар хотын цэвэрлэх байгууламжийн талаар ямар нэгэн зөвлөлгөө авсан уу, Улаанбаатар хотын захирагч маань яагаад Испанийн Засгийн газраас, түрүүнд нь 9 сая гаруй евро-гийн төсөл хэрэгжчихсэн, одоо 2 дахь шатны төсөл хэрэгжих гэж байгаа талаар мэдээлэл байдаггүй юм бэ. Та нарын хамтын ажиллагаа ямархуу түвшинд явагддаг юм бэ гэсэн нэг асуулт байна.

Энэ хоёрдахь шатны төсөл хэрэгжсэнээр эдийн засгийн өсөлтөд хувь нэмэр оруулах зүйл бий болсон гэж танилцулга дээр бичсэн байгаа л даа. Жишээ нь энэ төсөл хэрэгжсэнээр цахилгаан эрчим хүчний хэрэглээ 15 хувиар бууна. Үүний үр дүнд 80 сая төгрөгийн ашиг тухайн байгууллагад бий болж байгаа юмаа гэж. Өшөө ахиад энэ механик хог хаягдлыг зайлуулах, засвар үйлчилгээ хийх зардлууд бол 10-30 хувь буурна гэсэн энэ танилцуулгыг танай байгууллагаас төслийн удирдагч нь явуулсан л даа. Үүний үр дүнд цэвэр бохир усны ард түмний нуруун дээр байдаг үнэ буурах уу хоёрдугаар асуулт. 

Гуравдугаарт нь манай Монгол улсад үйл ажиллагаа явуулж байгаа арьс шир боловсруулах үйлдвэрүүдээс технологийн шаардлагад тохирохгүй өндөр хэмжээний хор агуулсан ийм бохир ус очлоо гэж цэвэрлэх байгууламж дээр. Тухайлбал хромын орц найрлага орсон ийм бохир очдог гэж. Энэ цэвэрлэх байгууламж технологийн дагуу үйл ажиллагаа явуулахад бэрхшээл үүсч байна. Цаашдаа цэвэрлээд явуулж байгаа ус маань Туул голд цутгадаг юм байна. Энэ туул голд цэвэрлэгдээд явж байгаа ус нь хлороор цэвэрлэгдээд явж байгаа юм байна. Хлортой ус нь болохоор туул голд байгаа бичил биетнүүдийг үгүй хийж, байгалийн тогтвортой бүтцийг устгах ийм хор аюултай юм байна. Эдгээрт ирээдүйдээ ямар үйл ажиллагаа явуулъя гэж бодож байна.

Арьс шир боловсрулах хортой бохир ялгаруулдаг аж ахуйн нэгжүүдээс цэвэр, бохир усны үнийг яаж авдаг юм бэ, ахуйн хэрэглээнийхтэй адилхан авдаг юмуу, эсвэл илүү өртөг зардалтай байдаг юмуу, энэ тал дээр хариулт өгөөч.

Бид нар маш олон зээл, тусламжийн хөрөнгө мөнгийг батлаад гаргаад байх юм. Ямар ч утга учрыг нь мэдэхгүй, ямар үр дүнтэй байгааг мэдэхгүй гаргаад баймааргүй байна л даа. Энэ удаагийн энэ зээл дээр нэлээд анхаарал тавиад судалж үзлээ. Гэтэл ийм ийм зүйлүүд харагдах юмаа. Энэ дээр хариулт өгөөч.

Ц.Нямдорж: - За гишүүдээ дэгээ сахъя. Байнгын хорооны дүгнэлттэй холбогдуулж зөвхөн энэ зээлийн хэлэлцээртэй холбогдсон асуулт байвал Гүррагчаа гишүүн хариулъя. Одоо ажлын хэсгээс асуух юм байхгүй.

Б.Мөнхтуяа: - Хүүшээ энэ мөнгө чинь юунд хэрэглэх гэж байгаа, ямар үр дүнтэй байхыг нь мэдэхгүй кноп дараад байх юмуу.

Ц.Нямдорж: - Гүррагчаа гишүүнээ асуултанд хариул.

Ж.Гүррагчаа: - Юу гэж асуусан билээ.

Ц.Нямдорж: - Гончигдорж дарга.

Р.Гончигдорж: - Мөнхтуяа гишүүний асууж байгаа асуулт бол ер нь энэ төсөл яагаад хэрэгжих шаардлагатай байгаа юм бэ. Улаанбаатар хотын цэвэрлэх байгууламжийг ийм хөрөнгөөр энэ гэрээ хэлэлцээрийн дагуу яах ёстой юм бэ гэдгийн учир шалтгааныг өөрөө тайлбарлаад гаргаж өгнө. Үнэхээр энэ тулгамдсан асуудал байгаа учраас энэ гэрээ зөв зүйтэй, чухал юмаа гэж Байнгын хороо дүгнэлтээ хийсэн. Нарийвчлаад дараа нь ямар хэмжээнд гаргах энэ тэр нь мэргэжлийн байгууллагуудын хийх ажил, мэргэжлийн байгууллагуудын үнэлгээ. Ийм л байгаа учраас энэ гэрээ чухал байгаа юм гэдгийг Байнгын хороо соёрхон батлах нь зүйтэй юм гэж үзсэн юм.

Ц.Нямдорж: - Мөнхтуяа гишүүний тэр асуусан Хотын захирагчийн Будапештэд хийсэн айлчлалыг яг цэвэрлэх байгууламжийн талаар ярьсан зүйлийн талаар Засгийн газар Энхболд сайд танилцуулга өгөө бичгээр. Ийм юмыг Сангийн яамтайгаа ярьсан уу, үгүй юү. Гадаад яам ийм юм ярь гэж хэлсэн үү, үгүй юү. Эсвэл дураараа очиод тийм юм ярьчихсан юмуу. Энэ талаар Мөнхтуяа гишүүнд, тэгээд надад нэг танилцуулга өгчих тэгэх үү.

Ер нь Мөнхтуяа гишүүний ярьж байгаа юман дотор Энхболд сайдаа нэг зүйтэй санал байдаг юм шүү дээ. Зээл, тусламжийн асуудал зөвхөн Сангийн яамаар дамжиж явах ёстой. Засгийн газрын хуралдаанаар орж тэр асуудал яригдаж ийм асуудал ярьж болно гэсэн зөвшөөрөл авсан байх ёстой. Тэгж байж ярина. Тэгэхгүй 21 аймаг, Улаанбаатар хотын захирагч тус бүртээ гадаадад яваад зээл яриад яваад байх юм бол бүтэхгүйээ. Энэ талаар танилцулга өгөөрэй. Яамдууд ч гэсэн ялгаагүй.

Ер нь сүүлийн үед ажиглаад байхад сайд болгон зээл, тусламж ярьдаг. Тэгээд тэрийгээ нэгтгэж Гадаад яаман дээрээс бодлого гаргадаггүй, Засгийн газартаа танилцуулдаггүй ийм замбараагүй байдал бий болж байж магадгүй байна шүү Энхболд сайдаа. Энэ юмаа Засгийн газар дээрээ сайн яриарай.

Одоо асуулт дууссан учраас үг хэлэх гишүүн байхгүй гэж ойлголоо. Санал хураалт явуулъя гишүүдээ.

Байнгын хорооноос анхны хэлэлцүүлгээр баталъя гэсэн горимын санал гаргасан байна. Энэ саналыг дэмжье гэсэн санал хураалт явуулъя.

Зөвшөөрсөн

41




Татгалзсан

10

Бүгд


51

80.4 хувийн саналаар горимын санал дэмжигдэж байна.


Одоо зээлийн хэлэлцээрийг соёрхон баталъя гэсэн санал хураалт явуулъя. Соёрхон баталъя.


Зөвшөөрсөн

41


Татгалзсан

9



Бүгд


50


82.0 хувийн саналаар зээлийн хэлэлцэрийг соёрхон баталж байна. Гишүүдэд редакцийн санал байгаа юү. Байхгүй бол би соёрхон баталсугай гэсэн хэлэлцээрт нь редакци сонсголоо гэж ойлголоо шүү.


Дараачийн асуудал яръя.

Тав. Монгол Улсын Засгийн газар, Щвейцарийн холбооны улсын Засгийн газар хооронд 2006 оны 5 дугаар сарын 16-ны өдөр байгуулсан “Хүмүүнлэгийн тусламж болон техникийн хамтын ажиллагааны

 тухай хэлэлцээрийг соёрхон батлах тухай хуулийн төсөл 

/анхны хэлэлцүүлэг/

Ц.Нямдорж: - Байнгын хорооны дүгнэлтийг Гүррагчаа гишүүн танилцуулна.


УИХ-ын дарга, эрхэм гишүүд ээ. Хүмүүнлэгийн тусламж болон техникийн хамтын ажиллагааны тухай Монгол Улсын Засгийн газар, Щвейцарийн холбооны улсын Засгийн газар хоорондын хэлэлцээрийг соёрхон батлах тухай хуулийн төслийг хэлэлцэх эсэх асуудлыг УИХ-ын 2006 оны 7 дугаар сарын 4-ний өдрийн нэгдсэн хуралдаанаараа хэлэлцээд төслийг анхны хэлэлцүүлэгт бэлтгүүлэхээр Аюулгүй байдал, гадаад бодлогын байнгын хороонд шилжүүлсэн юм. Дээрх хуулийн төслийг анхны хэлэлцүүлэгт бэлтгэсэн тухай асудлыг Аюулгүй байдал, гадаад бодлогын байнгын хороо хуралдаанаараа хэлэлцээд дараахь санал, дүгнэлтийг УИХ-ын Нэгдсэн хуралдаанд оруулж байна.


Байнгын хорооны хуралдаанд оролцсон гишүүд Монгол Улсын Их Хурлын чуулганы хуралдааны дэгийн 14.3-т зааснаар төслийг анхны хэлэлцүүлгээр батлах боломжтой гэсэн санал дүгнэлтийг санал нэгтэйгээр гаргасан болно.


УИХ-ын эрхэм гишүүд ээ. Хүмүүнлэгийн тусламж болон техникийн хамтын ажиллагааны тухай Монгол Улсын Засгийн газар, Щвейцарийн холбооны улсын Засгийн газар хоорондын хэлэлцээрийг анхан шатны хэлэлцүүлэгт бэлтгэсэн талаарх Аюулгүй байдал, гадаад бодлогын байнгын хорооны санал дүгнэлтийг хэлэлцэж шийдвэрлэж өгөхийг та бүхнээс хүсье. Анхаарал тавьсанд баярлалаа.


Ц.Нямдорж: - Анхан шатны санал дүгнэлттэй холбогдуулж асуух гишүүн байна уу. Алга байна. Үг хэлэх гишүүн байна уу. Алга байна. 


Анхны хэлэлцүүлгээр баталъя гэсэн горимын санал гарсан байна. Энэ саналыг дэмжье гэсэн санал хураалт явуулъя.


Зөвшөөрсөн

43


Татгалзсан

6


Бүгд


49


87.8 хувийн саналаар горимын санал дэмжигдэж байна.


Дээр дурдсан гэрээг соёрхон баталъя гэсэн санал хураалт явуулъя.


Зөвшөөрсөн

42


Татгалзсан

7


Бүгд


49


85.7 хувийн саналаар гэрээ соёрхон батлагдаж байна.


Редакцийг нь хийгээд гишүүдэд танилцуулаад ёсчилъё. 
Дараачийн асуудал хэлэлцье. Ажлын хэсэгт баярлалаа.

Зургаа. Цөмийн террорист үйлдлийг хориглох тухай олон улсын 

 конвенцийг соёрхон батлах тухай хуулийн төсөл


Ц.Нямдорж: - Илтгэлийг Гадаад хэргийн сайд Н.Энхболд хэлнэ. Индэрт урьж байна.


УИХ-ын дарга, эрхэм гишүүд ээ. Цөмийн террорист үйлдлийг хориглох тухай олон улсын конвенцийг нэгдсэн үндэсний байгууллагын Ерөнхий ассамблей 2005 оны 4 дүгээр сарын 13-ны өдөр баталсан бөгөөд Ерөнхий ассамблейн 59290 тоот тогтоолоор энэ конвенцийг соёрхон батлахыг дэлхийн бүх улсад уриалсан юм. Энэ конвенцид УИХ-ын Аюулгүй байдал, гадаад бодлогын байнгын хорооны 2005 оны 10 дугаар сарын 12-ны өдрийн шийдвэрийн үндсэн дээр Монгол Улсаас НҮБ-ын дэргэд суугаа байнгын төлөөлөгч 2005 оны 11 дүгээр сарын 3-ны өдөр НҮБ-ын төв байранд гарын үсэг зурсан. Конвенцийн онцлог нь радио идэвхт материал болон цөмийн төхөөрөмжийн эзэмшил, ашиглалтад хяналт тавих, радио идэвхт материал болон цөмийн төхөөрөмжийг хувь хүн, хуулийн этгээд хууль бусаар эзэмшиж ашиглахыг гэмт хэрэг гэж үзэхээр заасанд оршиж байгаа юм.


Энэ конвенцийг манай улс соёрхон баталснаар цөмийн төхөөрөмжийн ашиглалтанд тавих хяналтыг сайжруулах, улмаар энэ салбарт олон улсын хамтын ажиллагаанд идэвхтэй оролцох, мэдээлэл солилцох, дотоодын хууль тогтоомжийг боловсронгуй болгох зэрэг ач холбогдолтойг тэмдэглэж байна.


Конвенцийг соёрхон баталснаар манай улс санхүүгийн аливаа хариуцлага хүлээхгүй, конвенцийг соёрхон батлах тухай асуудлыг Засгийн газрын 2006 оны 6 сарын 28-ны өдрийн хуралдаан
Аюулгүй байдал, гадаад бодлогын байнгын хорооны 7 дугаар сарын 4-ний өдрийн хуралдаанаар тус тус хэлэлцээд УИХ-ын Нэгдсэн чуулганаар хэлэлцүүлэхээр шийдвэрлэсэн юм.


Энэ асуудлыг хэлэлцэж зохих шийдвэр гаргаж өгөхийг хүсье.


Анхаарал тавьсанд баярлалаа.


Ц.Нямдорж: - Санаачлагчийн илтгэлтэй холбогдуулан Амаржаргал, Зоригт, Содномцэрэн гишүүд асуулт асуух гэж байна. Тасалъя. За Амаржаргал гишүүн.


Р.Амаржаргал: - Би Энхболд сайдын хийсэн мэдээлэлтэй холбогдуулаад ямар нэгэн байдлаар уялдуулж болохоор тийм асуулт асууя гэж бодсон юм. Энэ конвенц гээд л батлах нь байна. Энэ конвенцийг хэрэгжүүлж таараа байх. Тиймээ сайдаа. Хэрэгжүүлэхийн тулд нэлээд ажил төрөл хийж таараа байх. Энийг хийдэг байгууллага байх ёстой байх л даа. Албан тушаалтнууд байх ёстой байх. Энэ юмыг хийх албан тушаалтан, яг газар дээр нь ажиллах албан тушаалтан Элчин сайдын яаманд Төлөөлөгчийн газрууд байдаг тийм үү. Одоо энэ Элчин сайдын яамдууд чинь зарим нь Элчин сайдгүй байгаад байх юм. Зарим нь бүр жил боллоо шүү дээ. Яаж Монгол Улсын гадаад бодлого явна гэж бодож байгаа юм бэ. Яаж хэрэгжинэ гэж бодож байгаа юм бэ. Яаж энэ үйл ажиллагаагаа явуулъя гэж бодож байгаа юм бэ сайдаа. Энэ чинь одоо Монгол Улсын хууль дүрэм нь байгаа шүү дээ. 


Гадаад хэргийн сайд асуудлаа Засгийн газартаа оруулах ёстой. Засгийн газар нь асуудлаа Ерөнхийлөгч рүү өргөн барих ёстой. Тэр Ерөнхийлөгч таална уу, таалахгүй юү тэрний асуудал шүү дээ. Засгийн газар хуулиар ноогдсон үүргээ гүйцэтгэх л ёстой гэж би ойлгоод байгаа. Япон ултай одоо болтол элчин сайдаа томилж чадаагүй байгаа. 6 сараас дээш болчих юм бол 2 орны харилцаанд ач холбогдол өгөхгүй байна. Элчин сайдын хэмжээнд энэ асуудлыг авч үзэх шаардлагагүй гэж үзэж байгаа юм байна. Хоёр орны харилцааг Элчин зөвлөхийн хэмжээнд л тодорхойлж байхад болох юм байна гэж үздэг практик байдаг шүү дээ. Энэ асуудлаар урьд нь ч гэсэн Үндэсний аюулгүй байдлын зөвлөлийн З гишүүнд уржнан жил бичиг явуулж байсан. Одоо дахиад л давтагдаж байна. Энэ асуудалд сайд минь нэг хариу өгөөчээ.


Гадаад харилцааны яам маань ажил төрлөө хийж байгаа юү.Өөрөөсөө хамаарах юмыг та хийсэн үү гэдэг энэ асуултанд хариулт өгөөдөхөөч.


Н.Энхболд: - За асуултанд хариулъя. Энэ конвенцид нэгдэж орсноор, за асуултынх нь дарааллаар хариулъя. Элчин сайдын яамдуудад төдийлэн яг тодорхой тэнд ажиллаж байгаа улсуудын гүйцэтгэх үүрэг харьцангуй бага. Конвенцид нэгдэж орсноор дотооддоо хяналт тавих, дотоодын хууль тогтоомжид нэмэлт өөрчлөлт оруулах ийм шаардлага гарах юм. Үүний дагуу Эрүүгийн хуулинд .нэмэлт, өөрчлөлт оруулах ажлын хэсэг дээр мөн энэ конвенцитой холбогдож орох чиглэлээр санал, хуулийн заалт оруулаад ажиллаж байгаа нэгдүгээрт.


Хоёрдугаарт Элчин сайдууд томилохтой холбогдсон асуудлаар манай яам өөрөөсөө хамаарах зүйлийг хийж байгаа. Удаж байгаа, энэ нь харилцаанд нөлөөлөхвий гэдэг дээр санаа зовж байгаа зүйлтэй бид санал нэг байгаа.Бид өөрийнхөө зүгээс, яамны зүгээс хийх зүйлүүдээ хийж байгаа.


Ц.Нямдорж: - За Зоригт гишүүн асууя.


М.Зоригт: - Надад хоёр асуулт байгаа юмаа. Энэ Конвенцид нэгдсэнээрээ Монгол улс ураны олборлолт, ураныг баяжуулах, дотоодод эрчим хүч үйлдвэрлэх ч юмуу тэр чиглэлд хориг саад учрах уу. Монгол Улс бол ялангуяа энэ бүсдээ эрчим хүчний томоохон үйлдвэрлэгч болох бүрэн бололцоо нээгдээд байгаа. Энэ дотроо манай өмнөд хөрш бол эрчим хүчний хэрэглээ маш их огцом хурдацтай хөгжиж байгаа энэ үед цаашлаад ураны олборлолт, баяжуулалт, тэр чиглэлд нэлээд ажил хийх хэрэгтэй байгаа юм шиг байгаа юм. Энэнд энэ конвенци нэгдсэн нь садаа болох уу гэж асуух гээд байгаа юм.


Хойд Солонгос өчигдөр хэд хэдэн пуужин харвачихлаа л даа. Их л аюултай юм. Нэн ялангуяа манай зүүн хойд азийн бүсэд энхтайван оршин тогтноод, Зүүн хойд Азийн орнуудын хамтын ажиллагаанд Монгол улс нэгдээд идэвхтэй оролцоод явах юм бол Монгол улсын эдийн засагт хэрэгтэй байгаа юм л даа.


Түмэн голын төсөл гээд Монголын эдийн засгийн хөгжилд чухал чухал зүйлүүд яригддаг шүү дээ. Нэн ялангуяа Зүүн хойд азийн бүсэд хөрөнгө оруулалт цаашлаад олон олон зүйл дээр болгоомжлох юм байгаа юм л даа. Энэ дээр манай Засгийн газар, Гадаад яам байр сууриа илэрхийлж олон улсын хамтын нийгэмлэгтэй хамтарч байр сууриа илэрхийлэх юм байгаа юү. Энэ чинь бас нөгөө цөмийн юутай чинь терроризмтой чинь холбоотой шүү дээ.


Ц.Нямдорж: - За Энхболд сайд.


Н.Энхболд: - За Зоригт гишүүний асуултад хариулъя. Аж үйлдвэрийн зориулалтаар хяналтын дор уран ашиглах, олзворлох ажилд энэ конвенцид нэгдэн орсноор саад болохгүйээ нэгдүгээрт.


Хоёрдугаарт өчигдөр хойд Солонгос ойрын холын зайн хэд хэдэн пластик пуужин харвасантай холбогдуулан манай яаман дээр бүс нутгийн орнууд дэлхийн гол орнууд, олон улсын үндсэн байгууллагууд 6 талт гэрээ, хэлэлцээрт оролцдог улс орнуудын байр суурийг судалж, ажиглаж харж байгаа. Өнөөдөр мэдэгдэл гарч байгаа. Гадаад хэргийн яамнаас хойд Солонгос пуужин туршсанд харамсаж байна. Энэ нь бүс нутгийн болоод дэлхийн хэмжээнд аваад үзсэн ч гэсэн аюулгүй байдлын асуудалд сөрөг нөлөө үзүүлнэ гэж үзэж байгаагаа илэрхийлсэн. Асуудлыг ийм замаар биш цаашдаа гэрээ, хэлэлцээний замаар харилцан ойлголцох замаар шийдвэрлэх нь зүйтэй байгаа гэж үзэж байгаагаа дахин нотолсон ийм мэдэгдэл манай яамнаас гарч байгаа.


Ц.Нямдорж: - Содномцэрэн гишүүн.


Ч.Содномцэрэн: - Сайдын танилцуулганд хувь хүн, хуулийн этгээд эзэмшиж ашиглахыг гэмт хэрэг гэнээ гээд байна. Тэгэхээр манайд энэ ураны орд газруудыг хувь хүн, компаниуд лицензийг нь эзэмшиж байгаа л даа. Тэгэхээр энэ дээр бас конвенцидоо зөрчилдөх юм байна уу, үгүй юү гэж Зоригт гишүүн асуусан л даа. Цаашдаа энэ ураны орд газрын лицензийг хувь хүмүүст эзэмшүүлээд явахад үндэсний аюулгүй байдал ч гэдэг юмуу, олон улсын гэрээ, конвенцитой зөрчилдөх юм байна уу, үгүй юү нэгдүгээрт.


Хоёрдугаарт манай Цөмийн энергийн комисс нэлээд дээр үеэс ажиллаж байгаа. Энэ байгууллагын цаашдын бүтэц, зохион байгуулалт, үйл ажиллагаа ямар байх юм бэ. Энэ дээр жишээлбэл ийм юм гараад байгаа л даа. Телевизээр ч бас ярьж байсан. Говьд ураны хайгуул хийж байгаад баахан цооног өрөмдөөд хаячихсан. Тэрнээс нь болоод мал үхэж байна гээд хэд хоногийн өмнө телевизээр нэг өвгөн яриад байсан. Хэдэн ямаа үхсэн ч гэнэ үү, хэдэн хонь үхсэн ч гэнэ үү яриад байсан. Тэгэхээр энэ дээр манай Цөмийн энергийн комиссоос хяналт байдаг юмуу, үгүй юү. Хуучин ашиглаж байсан ураны орд газруудыг булсан, нөхөн сэргээсэн тал дээр хяналт тавьсан юм байна уу, үгүй юү. Хуучин Мардай гээд л байсан. Одоо говьд баахан хайгуул хийгээд юу ч олсон нь мэдэгдэхгүй чимээгүй болчихлоо шүү дээ. Уусган баяжуулах аргаар олборлоно, газар доогуур нь олборлоноо, газар дээрээ ил цацраг идэвх бодисын юм гарахгүй гээд тухайн үедээ тайлбарлаж байсан. Энэ тал дээр мэдэж байгаа зүйл байна уу, үгүй юү манай Цөмийн энергийн комисст. Ийм 2 асуулт байнаа.

Ц.Нямдорж: - За хариулъя, хэн хариулах вэ. За Энхболд сайд.

Н.Энхболд: - Өнөөдрийн хуралдаанд манай яамны Гэрээ эрх зүйн газрын захирал, Цөмийн энергийн комиссын хүмүүс оролцож байгаа. Энэ хүмүүс зарим юмыг тодруулах байх гэж бодож байна. Түрүүн би танилцуулган дотроо хэлсэн. Цөмийн объект, радио идэвхт материалыг хууль бусаар ашиглах, эзэмшихтэй холбогдсон харилцааг зохицуулна гэж. Тэгэхээр хуль хүн ч бай, хуулийн этгээд ч бай хуулиар зөвшөөрөгдсөн хүрээнд хуулийн дагуу тухайлбал уран олзворлох үйлдвэрлэл явуулж байгаа ч юмуу ийм байвал энэнтэй зөрчилдөхгүй. Хууль бусаар гэдэг үг нь энэ дээр тодотгосон байгаа. Дээр нь нэмж хариулах зүйл байвал Алтангэрэл захирал, энэ Цөмийн энергийн комиссоос байгаа хүмүүс нэмж хариулъя. Ялангуяа 2 дахь асуултан дээр хариулт өгнө үү. Өөрсдийгөө танилцуулчих.

Ц.Дамдинсүрэн /Цөмийн энергийн комиссын хариуцлагатай нарийн бичгийн дарга/: - Содномцэрэн гишүүний 2 дахь асуултанд хариулъя. Зохион байгуулалтын тухай би хариулах эрх байхгүй. Яагаад гэвэл Боловсрол, шинжлэх ухааны сайд бол Цөмийн энергийн комиссын дарга байдаг. Ялангуяа тэр ураны холбогдолтой асуудал дээр би яръя л даа.

Энд чиг үүргийнхээ хувьд Улсын мэргэжлийн хяналтын газарт Цацраг, тусгай хяналтын улсын алба гэж байдаг. Энэ алба ялангуяа цацраг идэвхт ордуудад, ялангуяа ураны, бусад цацраг идэвхт нүүрс гэх мэт оруудад хяналт тавих үүрэгтэй. Манай комиссын бүтцэд байсан. Одоо энэ төр захиргааны бүтэц, зохион байгуулалтын дагуу 2003 оны 1 дүгээр сарын 1-нээс Улсын мэргэжлийн хяналтын газар шилжсэн. Миний ойлгож байгаагаар саяхан 6 дугаар сард цацраг, тусгай хяналтын албаны холбогдох мэргэжилтнүүд Мардайн ураныг хянаж шалгахаар ажлын хэсэг яваад ирсэн байна лээ. Энэ талаар өнөөдөртөө мэдээлэл алга. Тэгэхдээ өнөөдрийн хүртэл 2003 оны 1 дүгээр сарын 1 хүртэл ураны орд газар, цацраг идэвхт нүүрснээс болоод өнөөдөр байгаль орчин юмуу, хүн амд хор холбогдол учирсан юм байхгүй гэж хэлэх байна.

Нөгөө талаар өнөөдөр ураны орд газартай холбоотой Цөмийн энергийн комиссын шугамаар 2006 оны 1 дүгээр сарын 1-нээс Олон улсын атомын энергийн агентлагийн шугамаар техник хамтын ажиллагааны хөтөлбөрийн хүрээнд ураны орд газрыг нөхөн сэргээлтээр байгалийн үзүүлэх нөлөөлөл гэдэг төсөл хэрэгжиж эхэлсэн. Энэ төслийг байгаль орчны яам, Цөмийн энергийн комисс, Улсын мэргэжлийн хяналтын газрын цацраг, тусгай хяналтын улсын албатай хамтран хэрэгжүүлж байна. 7 дугаар сарын 16-нд нэг эксперт ирнэ. Энэ эксперт ажлын хэсэгтэй хамтарч очиж энэ талаар тодорхой дүгнэлт хийнэ гэж үзэж байна. Товчдоо ийм байна.

Ц.Нямдорж: - За болсон уу. Ингээд асуултанд хариуллаа. 

Аюулгүй байдал, гадаад бодлогын байнгын хорооны дүгнэлт гарсан. Идэвхтэн дарга танилцуулна. Индэрт урьж байна. 

Д.Идэвхтэн: - УИХ-ын дарга, эрхэм гишүүд ээ.


Монгол Улсын Засгийн газраас 2006 оны 7 дугаар сарын З-ны өдөр УИХ-д өргөн мэдүүлсэн Цөмийн террорист үйлдлийг хориглох тухай Олон улсын конвенцийг соёрхон батлах тухай хуулийн төслийг Аюулгүй байдал, гадаад бодлогын байнгын хороо 2006 оны 7 дугаар сарын 4-ний өдрийн хуралдаанаар хэлэлцээд дараахь санал дүгнэлтийг УИХ-ын нэгдсэн хуралдаанд оруулж байна.

Дээрх конвенцийг соёрхон батлах тухай хуулийн төслийг Байнгын хорооны хуралдаанд оролцсон гишүүд санал нэгтэй дэмжиж УИХ-ын нэгдсэн хуралдаанаар хэлэлцүүлж конвенцийг соёрхон батлуулах нь зүйтэй гэж үзлээ.

УИХ-ын эрхэм гишүүд ээ. Цөмийн террорист үйлдлийг хориглох тухай олон улсын конвенцийг соёрхон батлах тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Ц.Нямдорж: - За баярлалаа. Байнгын хорооны дүгнэлтээс асуух гишүүн байгаа юү. Байхгүй байна. Санал хэлэх гишүүн байгуу юү. За Амаржаргал, Зоригт, Содномцэрэн. За Амаржаргал гишүүн.

Р.Амаржагал: - Би эрхэм гишүүдэд хандаж энэ конвенцийг соёрхон батлах тухай асуудлыг хойшлуулах санал оруулж байна. Гадаад харилцааны яам эрх мэдлээ бүрэн хэрэгжүүлэх бололцоо бүрдтэл нь энэ асуудлыг хойшлуулъя гэсэн ийм санал оруулж байгаа юм. Үнэнийг хэлэхэд Гадаад харилцааны яам бүрэн хэмжээндээ ажил төрлөө явуулах бололцоо олдохгүй байна. Хаанаа байдаг юм бэ. Дээр нь байдаг юмуу, дор нь байдаг юмуу. Энд, тэнд нь ажил төрлийг нь саатуулаад байна. Одоо нэг ганцхан жишээ л хэлье. Японтой холбоотой.

Японы Ерөнхий сайд Монгол улсад айлчилна гээд байгаа юм. Япон Улсын Ерөнхий сайд Монгол улсад айлчлах гэж байхад манайх Элчин сайдгүй сууж байгаа байхгүй. Энийг юу гэж ойлгох вэ. Одоо чуулган завсарлаад явчихна. Элчин сайд нарын асуудлыг хэлэлцэхгүй. Намар болтол энэ үргэлжилнэ гэсэн үг. Элчин сайд нар Монгол төрийг төлөөлж байгаа хүмүүс шүү дээ. Монгол төрийг төлөөлж байгаа, тэрнээс аль нэгэн хүнийг төлөөлж байгаа биш. Аль нэгэн албан тушаалтны эхнэрт үйлчилдэг хүмүүс биш шүү дээ. Тэр хэмжээнд нь ойлгож ажиллах бололцоог нь Гадаад харилцааны яаманд бүрдүүлж өгтөл энэ хуулийн хэлэлцүүлгийг, энэ тогтоолын хэлэлцүүлгийг хойшлуулах нь зүйтэй гэж би хувьдаа ойлгоод байгаа юм. Үнэхээр энэ асуудлыг энэ хэмжээнд авч үзэж энэ дээр ач холбогдол өгөхгүй бол явахгүй болчихоод байна. Энэ дээр зөвшилцөөд байх тухай асуудал байхгүй. Наймаалцаад байх тухай асуудал байхгүй. Хуулиараа маш тодорхой байгаа. Тийм учраас Энхболд сайдад УИХ-ын гишүүн болсон, УИХ дэмжлэг үзүүлэх хэрэгтэй. Энэ хүнд ажил төрлөө явуулахад нь бололцоог нь бүрдүүлж өгөхийн тулд энэ асуудал дээр УИХ ач холбогдол өгч, энэ хэлэлцэж байгаа асуудлыг 7 хоног хойшлуулна гэдэг чинь өөрөө уже бусад хүмүүст маш том дохио болох ёстой гэж ойлгож байгаа. Тэр утгаар нь энэ асуудалд хандаачээ гэж хүсэх гэсэн юм.

Ц.Нямдорж: -За баярлалаа. Зоригт гишүүн. 

М.Зоригт: - Миний санал бол өнөөдрийн орж ирсэн асуудлыг өнөөдөрт нь шийдээд дэмжээд гаргах ёстой л доо. Тэгэхдээ Амаржаргал гишүүний ярьж байгаа тэр шүүмжлэлтэй байр суурийг хуваалцаж байна, дэмжиж байна. Дээрээс нь Монгол Улсын гадаад бодлого, том гүрэн, том улсуудын байр суурийг харгалзаж байж сүүлд нь дугардаг тийм юм яваад байдаг юм. Орчин цагийн олон улсын улс төрд том, жижиг улс гэж яригдахаа байгаад том, жижиг бодлогын тухай яригддаг болчихож. Зөв, буруу байр суурийн тухай ярьдаг болж. Нэн ялангуяа өчигдөр хойд Солонгост тэр олон пуужин харваж байхад заавал тэр орнуудыг хүлээхгүйгээр Монгол улс өөрийн байр сууриа бие даагаад хамгийн түрүүнд илэрхийлчих бололцоотой л байсан л даа. Бид нар чинь Зүүн Хойд Азийн бүсэд амьдарч оршиж байгаа энэ бүсийн хөгжлөөс манай улсын хөгжил хамаардаг энэ бүсэд энх тайван оршиж тогтнох нь манай улсын хувь заяанд чухал асуудал л даа. Гадаад бодлогодоо манайх илүү зоригтой, илүү шийдэмгий баймаар байгаа юм.

Дахиад хэлье. Том улс, жижиг улс гэж яригдахаа байчихсан. Том бодлогын тухай, эсвэл жижиг бодлогын тухай яригддаг болсон. Тийм учраас байр суурин дээрээ жаахан шийдэмгий байгаачээ. Ер нь манайхан улс төрийнхөө хүрээнд ч гэсэн ингэдэг юм. Хувьсгалт Нам, Ардчилсан намыг юу дугарахыг нь хараад суугаад байдаг. Том, жижиг нам ч гэж байхаа байсан. Том, жижиг бодлого байдаг болохоос. Үндсэндээ сүүлийн жилийн хугацаанд Хувьсгалт нам, Ардчилсан намын хажууд Иргэний зориг нам илүү байр суурьтай, тууштай байгаа шүү. Энийг бас гадаад, дотоодгүй ойлгож баймаар байна. За баярлалаа.

Ц.Нямдорж: - Та нар сүүлийн үед ямар нэгэн юманд ямар нэгэн юм хавчуулахдаа мөн сайн гаршиж байнаа. Ингээд Байнгын хорооноос гарсан дүгнэлтийн дагуу тэр Элчин сайд томилохтой холбоотой асуудлаар би холбогдох газруудад нь ярьсан юмаа гишүүд ээ. Чуулган завсарлах дөхөж байна. Асуудал оруулж ирээч. Болж өгвөл Япон гэх мэтийн ганц орны асуудлыг, нэн тэргүүн шаардлагатай болчихсон орны асуудлыг оруулаад ирээч хэлэлцэж, шийдвэрлэе гэсэн саналаа холбогдох хүмүүст нь хэлсэн. Засгийн газар асуудлаа ойрын үед Ерөнхийлөгчид танилцуулж оруулж ирэх байхаа гэж найдаж байна. Маргааш чуулгантай, нөгөөдөр бас чуулгантай шүү дээ. Асуудал оруулаад ирэх юм бол Их Хуралд нэн хурдан хэлэлцэх бололцоо байна. Хагас сайн ажлын өдөр. Нэгдсэн чуулган хийнэ шүү хагас сайн өдөр.

7 дугаар сарын 14-ны 5 дахь өдрийг хагас сайнд шилжүүлэх шийдвэрийг Засгийн газрын түвшинд гарч байгаа юм байна лээ. Тэгэхээр хуулиар Засгийн газарт тийм эрх олгогдсон. Шилжүүлэх эрх олгогдсон. Засгийн газар тэр дагуугаа шийдвэрээ гаргасан бол УИХ тэр хууль, Засгийн газрын шийдвэрт захирагдана. УИХ өөрөө өдөр шилжүүлэх эрхийг нь Засгийн газарт хуулиар өгчихсөн юм. Ийм тохиолдолд захирагдана.

За ингээд Байнгын хорооноос ийм дүгнэлт гарсан байна. Хэлэлцье гэж. Энэ саналаар нь санал хураалт явуулъя. Хэлэлцье. 

68.4 хувийн саналаар дэмжигдлээ.


Байнгын хорооноос Дэгийн 26 дугаар зүйлийн дагуу анхны хэлэлцүүлгээр баталчихъя гэсэн санал оруулж ирсэн юм байна. Тийм биз. Тийм учраас энэ цөмийн террорист юу билээ. За Гончигдорж дарга засчих. 

Р.Гончигдорж: -Эрхэм гишүүд ээ энд гэрээ , хэлэлцээрийг хэлэлцэх 2 дэг байгаа юмаа. Нэг нь хоёр талт хэлэлцээр, нэг нь олон талт хэлэлцээр. Энэ бол олон талт хэлэлцээр учраас олон талт хэлэлцээрийг ерөөсөө шууд З хувилбар л гаргана. Соёрхон баталъя, эсвэл буцаая, эсвэл нэгдэн орох хууль соёрхон батлах уу гэсэн ийм З хувилбараар сонголт хийдэг. Энд 2 талт хэлэлцээр шиг хэлэлцье гэчихээд анхны хэлэлцүүлэг хийгээд тэгдэг дэг байхгүй. Тийм учраас шууд соёрхон баталъя гэдэг саналыг Байнгын хорооноос оруулж байна. 

Ц.Нямдорж: -Сая хэлэлцье гэсэн. Одоо соёрхон баталъя гэж хураалгах гэж байна. Цөмийн террорист үйлдлийг хориглох тухай олон улсын конвенцийг соёрхон баталъя гэсэн санал хураалт явуулъя. Дэгийн 27-гийн дагуу.

83.7 хувийн саналаар гэрээ соёрхон батлагдаж байна.

Дараагийн асуудлыг хэлэлцье. Уучлаарай гишүүд ээ. Энхболд сайд байж байна. Өнгөрсөн 7 хоногийн чуулган дээр бас нэг тодорхой зүйл чиглэл Энхболд сайдад өгсөн. Тэгээд энэ талаар товчхон мэдээлэл сонсчихъё. За Энхболд сайд.

Н.Энхболд: - УИХ-ын 2006 оны хаврын ээлжит чуулганы 6 дугаар сарын 29-ний өдрийн нэгдсэн хуралдааны үеэр Ийгл телевизийн зарим нэвтрүүлэгтэй холбогдуулж УИХ-ын дарга Нямдоржоос өгсөн чиглэлийн дагуу дараахь арга хэмжээг авлаа.

Ийгл телевизийн зарим нэвтрүүлэгтэй холбогдуулж УИХ-ын дарга Нямдоржийн ярьсан асуудлаар Хууль зүй, дотоод хэргийн яамны удирдлагатай санал солилцож хамтарч ажилласан. 7 дугаар сарын 5-нд Хууль зүй, дотоод хэргийн яамны бодлого зохицуулалтын газрын дарга Мөнхгэрэл, Гадаад хэргийн яамны Хэвлэл, мэдээллийн хэлтсийн дарга Дорж нар Ийгл телевизийн мэдээллийн албаны дарга Оргилыг Хууль зүй, дотоод хэргийн яаманд хүлээн авч уулзсан. 

Тус телевизийн захирал Томас Терри гэдэг хүн өвчтэй байсан улмаас уулзалтанд оролцож чадаагүй. Бодлого, зохицуулалтын газрын дарга Мөнхгэрэл сүүлийн үед Ийгл телевизээр гарсан зарим нэвтрүүлэг болон нэвтрүүлгийн зарим хэсгүүд нийгмийн дэг журмыг зөрчих үйлдэл рүү олон нийтрү түлхсэн, тодорхой хүмүүсийн нэр, төрд халдсан байдалтайг анхааруулж цаашид олон нийтэд мэдээлэл хүргэх арга замаа зөв зохистой тодорхойлох шаардлагатай байгаа талаар Ийгл телевизийн мэдээллийн албаны дарга Оргилтой уулзах үеэр ярьсан.

Мэдээллийн албаны дарга Оргил тус телевиз мэдээгээ баяжуулах зорилгоор иргэдээс утсаар санал авч эхэлсэн. Үүнд шалгуур тавих, урьдчилан бэлтгэх боломжгүй. Жагсаал цуглааныг нэвтрүүлж байсан дээр эмзэглэж байгаа байх гэж бодож байна. Бид зүгээр л шуурхай, бодит мэдээлэл гэдэг утгаар нь идэвхийлж хандаж байсан. Бид бодлогоо бүр мөсөн өөрчлөхгүй, гэхдээ үүнээс илүү үр дүнтэй арга зам хайх таны саналыг хүлээж авч байна. Энэ талаар удирдлагын зүгээс тодорхой үүрэг өгөгдсөн. Түүний дагуу зарим зүйлсийг хийж эхэлж байна. Цаашид ч хийх болно.

Нямдорж даргын гадаадын иргэн захирал нь байгаа гэж хэлсэн үгэнд бид эмзэглэж байгаа. Энд бас манай телевизийн бизнесийн нэр хүнд өртсөн гэж үзэж байна. Манай захирал АНУ-ын иргэн. Мэдээллийн бодлогонд огт оролцдоггүй. Би мэдээллийн албаны даргын хувьд 48 хүнтэйгээр энэ ажлыг эрхэлдэг гэдэг тайлбар хэлсэн байгаа.

Манай телевиз улс төрийг оролдож туйлширдаггүйг та бүхэн анхаарна бизээ гэж Мэдээллийн албаны дарга Оргил хэлсэн байгаа. Мөн Хууль зүй, дотоод хэргийн яамны Мөнхгэрэл гэдэг хүн Америкт ажиллаж байгаа телевизийн эфирээр Бушийг бууд гэдэг зүйл цацагдвал тэр улс яаж хандах байсан бол гэдэг бодогдох л зүйл л дээ. Ер нь ёс зүй талаасаа ч ямар арга хэрэгсэл, үнэн зөв бодитой мэдээлэл хүргэж чадах вэ гэдэг дээр анхаарах хэрэгтэй гэж бодож байнаа гэж зөвлөсөн байгаа.

Оргил нь: Тэр тэгэлгүй яах вэ. Энэ бол яах аргагүй бодох зүйл гэдэг дээр санал нэг байна. Ер нь биднийг урьж энэ талаар ойлголцож байгаад баяртай байгаагаа илэрхийлье гэсэн байна. 

Ийм зүйлүүд болсон манай яам, Хууль зүй, дотоод хэргийн яам ямар ч байсан УИХ дээр яригдсан асуудлаар хүмүүстэй уулзаж одоогийн мөрдөж байгаа хууль эрх зүйн орчны хүрээнд санал солилцож анхаарах зүйлийг анхааруулж зарим зүйл дээр санал бодол нэг байгаа. Цаашдаа телевизийнхээ нэвтрүүлгийн агуулган дээр бид нар бодож байгаа зүйлээ өөрчлөх, боловсронгуй болгох зүйл бий гэдгээ Мэдээллийн албаны дарга мэдэгдсэн байна.

Ц.Нямдорж: - За мэдээлэл сонслоо. Ерөнхийдөө ойлголцож байгаа юм байна тиймээ. 

Н.Энхболд: -Тэгж бодож байнаа.

Ц.Нямдорж: - Тэр Их Хурлыг тараа гэсэн юмаа зогсоосон уу. Би ийм л юм ярьсан шүү дээ. Гадаадын захиралтай гэж хэлээгүй. Гадаадын 100 хувийн хөрөнгө оруулалттай хэвлэл, мэдээллийн хэрэгсэл Монголын төрийг тараа гээд реклам явуулж байгааг юу гэж ойлгох вэ. Бас Монгол төрийн зүтгэлтнүүдийг бууд гэдэг юм хүнээр хэлүүлээд эфирт цацаж байгааг юу гэж ойлгох вэ. Монголын нэг иргэн АНУ-д нэг эфир нээчихэд тэгээд АНУ-ын төрийн тэргүүнийг хороо гээд алан хядлага маягийн сурталчилгаа явуулбал Америкийн ард түмэнд хэр зохистой сонсогдох вэ. Энэ асуудлаар Элчин сайдын яамны нөхдүүдтэй уулз гэсэн. Та нар телевизийн захирал хэмээгч монгол хүнтэй уулзсан байна. Элчин сайдын яамныхантай уулзсан уу. Ийм л юм ярьсан шүү дээ.

За Энхболд сайд. АНУ-ын Элчин сайдын яамтай уулзсан уу.

Н.Энхболд: - Америкийн Элчин сайдын яамтай уулзаагүй. Одоогоор телевизийн нэвтрүүлэг явуулж байгаа зөвшөөрлийг нь олгодог байгууллагаар нь дамжуулж холбогдох гэдэг үгийг нь тэгж ойлгож уулзсан юм.

Хэвлэлийн эрх чөлөөнд халдах тухай асуудал энд огт яригдаагүй. Нямдорж дарга үг хэлэхдээ ч энэ утгаар хэлээгүй. Манай ажлын албаны хүмүүс очиж уулзахдаа ч энэ хэвлэлийн эрх чөлөөтэй холбоотой асуудал бишээ, хариуцлагатай байх тухай асуудал шүү гэдгээ зориуд урьдчилж хэлж байгаад ярилцсан байна лээ.

С.Оюун: - 25 гээд телевизүүдээр олон ярьдаг тэднийг бүгдийг нь дуудаад уулзахгүй яасан юм бэ даргаа. Хэвлэлийн эрх чөлөө хааж болохгүй шүү.

Ц.Нямдорж: - Өмөөрөх, эсэргүүцэх асуудал байвал гараад жагсаал хийж болно. Энэ асуудлаар.Зоригтой. Ингээд дуусгая.

Тэгэхгүй шүү хөө. Монголын төр төр шиг байх хэрэгтэй шүү. Монгол төрийн зүтгэлтнүүд бас монголын төр, монголын ард түмэнд үйлчилж байж гэдгээ ойлгох хэрэгтэй шүү. 

Тэр дундаа христийн шашин шүтдэг хүнийг ажилд авна гэсэн зарлал хүртэл хийж байна гэж байгаа. Энийг юу гэж үзэх вэ. Монголын иргэдийг үзэл бодлоор нь ялгах, шашин шүтлэгээр нь ялгаж байна гэж ойлгох уу. Зөв гээд хэлээдэхээч Зоригтоо, Оюунаа.

Тийм юм байхгүй. Хариулт байхгүй наана чинь. Дараагийн асуудал хэлэлцье.

Долоо. Авлигын эсрэг хуулийн төсөл болон түүнтэй холбогдуулан зарим хуульд нэмэлт, өөрчлөлт оруулах

 тухай хуулийн төслүүд /эцсийн хэлэлцүүлэг/ 


Ц.Нямдорж: - Байнгын хорооны дүгнэлтийг Ц.Мөнх-Оргил дарга танилцуулна.

УИХ-ын дарга, эрхэм гишүүд ээ. УИХ-ын нэр бүхий гишүүдээс өргөн мэдүүлсэн Авлигын эсрэг хууль, түүнтэй холбогдуулан зарим хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг Чуулганы нэгдсэн хуралдааны 2006 оны 6 дугаар сарын 14-ний өдрийн хуралдаанаар явуулж эцсийн хэлэлцүүлэгт бэлтгүүлэхээр Хууль зүйн болон Төрийн байгуулалтын байнгын хороонд шилжүүлсэн.

Байнгын хороодын 2006 оны 7 дугаар сарын 5-ны өдрийн хамтарсан хуралдаанаар хуулийн төслийн эцсийн хэлэлцүүлгийг хийлээ. Төслийн анхны хэлэлцүүлгээр гишүүдийн олонхийн санал авч дэмжигдсэн саналуудыг төсөлд тусган дараахь зарчмын өөрчлөлт оруулсныг танилцуулж байна. Тухайлбал төрийн албан хаагч албан тушаалынхаа эрх мэдлийг хувийн ашиг хонжоо олоход урвуулан ашиглах, бусдад давуу байдал олгох, иргэн хуулийн этгээдээс тэрхүү хууль бус давуу байдлыг олж авах үйлдэх, эс үйлдэхүйгээр илрэх аливаа эрх зүйн зөрчлийг авилга хэмээн тодорхойлж Төслийн З дугаар зүйлийн 3.1.1. заалт болгон орууллаа. 

Хуулийн зохицуулалтад хамаарах этгээд гэсэн төслийн 4 дүгээр зүйлийг хууль тогтоох, гүйцэтгэх, шүүх эрх мэдлийн байгууллагад байнга, эсвэл түр хугацаагаар томилогдсон буюу сонгогдсон, цалинтай болон цалингүй ажилладаг, түүнчлэн төрийн өмчит болон төрийн өмчийн оролцоотой хуулийн этгээдийн удирдах болон захиргааны албан тушаал эрхэлж байгаа төрийн албан хаагч, төрийн тодорхой чиг үүргийг хууль тогтоомжийн дагуу түр буюу байнга гүйцэтгэж байгаа төрийн бус байгууллагын удирдах болон гүйцэтгэх албан тушаалтан, сонгуульд нэр дэвшигч” энэ хуульд хамаарахаар өөрчиллөө.

Хөрөнгө, орлогын мэдүүлгийг төрийн улс төрийн, захиргааны, тусгай албан тушаал эрхэлж байгаа албан хаагчид өгөхөөс гадна төрийн өмчит үйлдвэрийн газрын гүйцэтгэх захирал, төрийн өмчит хувьцаат компанийн захирал, төрийн өмчийн оролцоотой хуулийн этгээдийн төлөөлөн удирдах зөвлөлийн гишүүн, олон нийтийн радио, телевизийн үндэсний зөвлөлийн дарга, олон нийтийн радио, телевизийн ерөнхий захирал, төрийн гүйцэтгэх байгууллагын тодорхой чиг үүргийг гүйцэтгэж байгаа төрийн бус байгууллагын дарга, сонгуульд нэр дэвшигч гаргана. Албан тушаалтны хөрөнгө, орлогын мэдүүлгийг нээлттэй байлгана.

Авлигатай тэмцэх газар нь олон нийтийг соён гэгээрүүлэх, урьдчилан сэргийлэх, авлигын гэмт хэргийг илрүүлэх зорилгоор гүйцэтгэх ажил, мөрдөн байцаалт явуулах, албан хаагчийн хөрөнгө, орлогын мэдүүлгийг хянан шалгах чг үүрэг бүхий тусгай байгууллага байна. Авлигатай тэмцэх газрын бүтэц, орон тоог Улсын Их Хурал батална. Газрын дарга, дэд даргыг Монгол Улсын Ерөнхийлөгчийн санал болгосноор Улсын Их Хурал 6 жилийн хугацаагаар томилно.

Чуулганы хуралдааны дэгийн 21.2-т зааснаар Байнгын хороодын хамтарсан хуралдаанд оролцсон гишүүдийн олонхийн саналаар төслийн 6.7-гийн хэрэв шийдвэрийг хүлээн авснаас хойш 30 хоногт багтаан хүчмингүй болгох буюу өөрчлөлт оруулаагүй бол тэдгээрийг хүчингүй болсонд тооцно” гэдгийг хасах, түүнчлэн төслийн 15.1-ээс “байгууллага, албан тушаалтны шийдвэр ашиг сонирхлын зөрчилтэй эсэх” гэснийг хасч, үүнтэй холбогдуулан төслийн 6, 18 дугаар зүйлийн заалтуудад тодорхой өөрчлөлт оруулах саналыг дэмжсэн болно.

Авилгын эсрэг хуулийн төсөлтэй хамт өргөн баригдсан Эрүү, Эрүүгийн байцаан шийтгэх хууль, Төрийн албаны тухай хуульд нэмэлт өөрчлөлт оруулах тухай хуулийн төслүүдийг ирэх намрын чуулганаар хэлэлцэх хуулийн төслүүдтэй хамтран хэлэлцэх нь зүйтэй гэж Байнгын хорооны хамтарсан хуралдаанаас үзлээ.

Авлигатай тэмцэх газар нь бие даасан, тусгай байгууллага байх тул үүнтэй холбогдуулан Прокурорын байгууллагын тухай хуульд өөрчлөлт оруулах тухай хуулийн төслийг хэлэлцэх шаардлагагүй, төслийг хууль санаачлагчид нь буцаах гэсэн саналыг гишүүдийн олонх дэмжсэн болно. Авлигын эсрэг хуулийг 2006 оны 11 дүгээр сарын 1-ний өдрөөс эхлэн дагаж мөрдөхөөр тогтлоо. 

Байнгын хороодоос санал хураалгах зарчмын зөрүүтэй саналын томъёоллыг та бүхэнд тараасан болно.

Эрхэм гишүүд ээ,

Авлигын эсрэг хууль, Хууль хүчингүй болсонд тооцох тухай, Гүйцэтгэх ажлын тухай, Хуульчдас сонгон шалгаруулах тухай хуулиудад нэмэлт, өөрчлөлт оруулах тухай хууль, УИХ-ын 2002 оны 42 дугаар тогтоолын зарим заалт, хавсралтыг хүчингүй болгох тухай УИХ-ын тогтоол, Хуулийн төслийг буцаах тухай УИХ-ын тогтоолыг тус тус баталж өгөхийг Та бүхнээс хүсье.

Анхаарал тавьсанд баярлалаа.

Ц.Нямдорж: - Байнгын хорооны дүгнэлттэй холбогдуулж асуулттай гишүүн байгаа юү. За Гончигдорж гишүүн.

Р.Гончигдорж: - Би Байнгын хорооны хуралдаан дээр цөөнх болсон шүү дээ. Энэнээс ашиг сонирхлын зөрчилтэй холбогдсон хэсгүүдийг байгууллагын чиг үүргээс нь авах, түүнтэй холбогдуулан бусад зүйлүүдээс энийг хасъя гэсэн санал дээр цөөнх болсон. Энэ цөөнх болсон тухай дүгнэлтэнд дурдагдаагүй байх юм. 

Ц.Нямдорж: - За Мөнх-Оргил, ажлын хэсэг хариул.

Д.Зүмбэрэллхам: - Дэгийн 21.2-т заасны дагуу энэ асуудлаар дахин санал хураалгах, байнгын хорооны 3/2-ын саналаар санал хураалгая гээд шийдвэрлэсэн. Энэ дээр цөөнх болно гэсэн асуудал дэг дээр байхгүй байгаа юм. Цөөнх болно гэсэн заалт дэг дээр байхгүй байгаа юм. Санал хураахдаа саналынхаа талаар хүмүүс тайлбарлаа хэлэхэд тэрэн дээр тайлбараа хэлж болох байх л даа.

Ц.Нямдорж: - Хоёрдахь хэлэлцүүлэг дээр л гэсэн утгаар.

З.Зүмбэрэллхам: - Тийм хоёрдахь хэлэлцүүлгээр.

Ц.Нямдорж: - 2 дахь хэлэлцүүлгийн үед хүлээж авч болохгүй гэсэн хязгаар байхгүй юм чинь Гончигдорж гишүүн цөөнх болж ярьж байсан учраас тэр ашиг сонирхлын зөрчил гэдэгтэй хэсэг дээр нь очиод санал хураахад үг өгөөд тэгээд явчихъя даа тэгэх үү.

За ингээд асуулт асууж дуусч байна. 

Зарчмын зөрүүтэй ганц, хоёр санал гарсан байна. Тэрүүгээр нь санал хураачихъя.

1. Төслийн 6.7-ийн “Хэрэв шийдвэрийг хүлээн авснаас хойш 30 хоногт багтаан хүчингүй болгох буюу өөрчлөлт оруулаагүй бол тэдгээрийг хүчингүй болсонд тооцно” гэсэн ийм заалт байгаа юм.

Энэ заалтыг хасъя гэсэн санал гаргасан байна. Эхлээд хоёр асуудлаар Байнгын хорооноос гаргасан саналын дагуу санал хураалт явуулъя гээд горимоороо санал хураачихъя. Тэгээд гишүүдийн олонх нь дэмжвэл санал хураагаад явчихъя. 

67.4 хувийн саналаар санал хураалт явуулъя гэж үзэж байна.

Одоо түрүүчийн уншсан хэрэв шийдвэрийг хүлээн авснаас хойш 30 хоногт багтааж хүчингүй болгох буюу өөрчлөлт оруулаагүй бол тэдгээрийг хүчингүй болсонд тооцно гэсэн 6.7-г хасая гэсэн санал хураалт явуулъя. 

82.6 хувийн саналаар энэ санал дэмжигдэж байна.

2. Төслийн 15.1-ээс “байгууллага, албан тушаалтны шийдвэр ашиг сонирхлын зөрчилтэй эсэхийг” гэснийг хасч, төслийн 6, 18 дугаар зүйлийн холбогдох заалтуудад өөрчлөлт оруулъя гэсэн байна.

Энэ асуудлаар Гончигдорж гишүүн цөөнх болж байсан. Гончигдорж гишүүнд үг өгчихье. Тэгээд санал хураая. За Гончигдорж гишүүн.

Р.Гончигдорж: - Эрхэм гишүүд ээ. Энд анхаарлаа хандуулахыг та бүхнээс хүсч байна. Төсөл дээр авлигалтай тэмцэх газар нь Авилгалын эсрэг олон нийтийн соён гэгээрүүлэх, авилгалаас урьдчилан сэргийлэх, Авилгалын гэмт хэргийг илрүүлэх зорилгоор гүйцэтгэх ажил, мөрдөн байцаалт явуулах, төрийн албан хаагчийн хөрөнгө орлогын мэдүүлэг, байгууллага албан тушаалтны шийдвэр, ашиг сонирхлын зөрчилтэй эсэхийг хянан шалгах чиг үүрэг бүхий хараат бус бие даасан төрийн байгууллага, тусгай байгууллага мөн гэж ингэж тодорхойлсон юм. Энэ авилгалтай тэмцэх тухай хуулийн нэг гол зорилго нь бол авилгалыг 
гаргахгүй байхын төлөө, авилгалгүй байлгахын төлөө зохицуулалтыг хийж байгаа. Гарчихсан авилгалыг илрүүлэх асуудал бол энэний дам утга нь юмаа. Эсвэл энэ ашиг сонирхлын зөрчилтэй шийдвэрийн тухай ойлголт бол өөрөө яг авилгалын гол хөрс суурь нь. Тийм учраас энэ гол хөрс суурийг нь энэ хуулиараа хянаж байх чиг үүргийг авснаараа авилгалаас урьдчилан сэргийлж байх тэр гол үүрэг функцээ хэрэгжүүлэх хамгийн чухал зүйл нь юм байгаа юм.

Гишүүд хэлж байсан. Ер нь ашиг сонирхлын зөрчлийг байнга байдаг гэж. Ашиг сонирхлын зөрчил угаасаа байнга байдаг, хувь хүний амьдрал дээр ч тэр, төрийн байгууллагын ажил дээр ч, албан тушаалтны ажил дээр ч тэр ялгаа байхгүй. Олон сонирхлуудын дундаас нийтлэг ард түмний түгээмэл эрх ашгийг хангасан тэр чиглэлийн ашиг сонирхол давамгайлж байх ёстой гэдэг маань Үндсэн хуулиар бидэнд оногдсон, УИХ, хууль тогтоох байгууллагад олгосон гол зүйл байгаа юм.

Чухамхүү үүнтэй зөрчилдөж ашиг сонирхлын зөрчлийг нөгөө талруугаа илэрхийлэгдэх энэнээс л урьдчилан сэргийлэх ёстой. Ямар нэгэн албан байгууллагын юмуу, албан тушаалтны шийдвэр ашиг сонирхлын зөрчилтэй буюу уг байгууллага, албан тушаалтан өөрийнхөө нийтлэг чиг үүргийг хэрэгжүүлэхийн оронд, тэгэх нь байтугай өөрийн байгууллагыг томоор ярьвал, жижгээр ярьвал тухайн албан тушаалтны өөрийн болон өөрийн хамаарал бүхий этгээдүүдийн ашиг сонирхлыг хамгаалсан шийдвэр гарсан байна гэдэг ийм шийдвэр гарах юм бол үнэнийг хянуулахаар, энийг нь өөрчлүүлэхээр ийм асуудал оруулж байгаа. Харин 30 хоногийн дотор автоматаар хүчингүй болно гэдгийг нь бид нар зөвшөөрч байгаа. Тэрнийг бол хассан. Ингэж байж бид нар асуудлыг ярина.

Энэ ашиг сонирхлын зөрчлийн асуудлыг ёс зүйн дүрэм, ёс зүйдээ оруулъя гэж байгаа юм. Энэ бол энүүгээр асуудлыг шийдэж байгаа юм биш. Ёс зүйн тухайн асуудал бол үйл ажиллагаан дээр нь тавигддаггүй тухайн албан тушаалтан өөр дээр нь тавигддаг. Зарим гишүүд юу гэж хэлж байсан бэ гэхээр энийг чинь бид нар хөрөнгө орлогын мэдүүлгийг авснаар болчихож байгаа юм гэж. Хөрөнгө орлогын мэдүүлэг гэдэг бол болоод өнгөрсөн үйл явцын дүгнэлт. Энэ тухай албан тушаалтан энэ албан тушаал хашиж байх үедээ ямар орлого нь илүү нэмэгдсэн байна вэ, энэ нэмэгдсэн орлого ямар учиртай юм бэ гэдэг асуудал дээр хянагдах ёстой юм. Энэ бол хийгдсэн үйлдэл. Чухамхүү хийгдсэн үйлдэл бол хийгдэхгүй байлгахын төлөө ашиг сонирхлын зөрчилтэй эсэхийг нь хянан шалгаж түүнийг нь хүчингүй болгуулах ийм арга хэмжээ авдаг ийм учиртай.

Би ч гэсэн жишээлбэл Засгийн газрыг байгуулж байхад олон ярьсан шүү дээ. Ашиг сонирхлын зөрчлийн тухай асуудал дэр. Энийг бол иргэд сайхан ойлгодог болсон. Жишээлбэл уул уурхайн салбар, эрчим хүчний салбар, энэ дээр тодорхой компанитай, түүний эзэн нь байдаг тийм хүмүүс ийм салбарын яамыг улс төрийнх нь хувьд, сайдынх нь хувьд томилогдох асуудал ашиг сонирхлын зөрчил мөн үү, үгүй юү гэдэг асуудал.

Гэтэл энэ бол тухайн албан тушаалд томилж байх үед шинжүүрийн асуудал. Энэний дараачаар магадгүй ийм чиглэлийн шийдвэрүүд гарч эхлэх юм бол энийг яах ёстой юм бэ. Энийг ёс зүйгээр шийдэх үү. Үгүй. Тэр шийдвэр заавал биелэгддэг шийдвэр учраас энэ ашиг сонирхлын зөрчил дээр тулгуурлагдсан авилгалын шинж чанар руу орж явдаг учраас энэ дээр заавал авилгалын эсрэг тэмцэх байгууллага энэ дээр хяналтын чиг үүрэгтэй заавал байх ёстой гэж ингэж үзсэн юмаа. Тийм учраас энийг эргээд тэр заалтанд нь оруулах ёстой. Энэ бол энэ хуулийн амин сүнс бүрэлдэхүүн хэсэг болж байсан. Энэ байхгүй болох юм бол энэ хуулийн гол утга учир. Урьдчилан сэргийлэх, төрийн албан тушаалтан, төрийн шийдвэрүүд нь авилгалд түлхсэн байх болзошгүй асуудлыг таслан зогсоох гэсэн гол чиг үүргээ алдаж байгаа юмаа. Энийг гишүүд анхааралдаа авч энэ саналыг дэмжихгүй байхыг та бүхнээс уриалж байна. Ингэх юм бол бид нар авилгалтай тэмцэх, авилгал гаргахгүйн төлөө байгаа УИХ гэдгээ нотлох юм шүү.

Ц.Нямдорж: - Яалаа яалаа гэнээ. За Гончигдорж гишүүн саналаа хэллээ.

Төслийн 15.1-ээс байгууллага, албан тушаалтны шийдвэр ашиг сонирхлын зөрчилтэй эсэхийг хасч 6, 18 дугаар зүйлийн холбогдох заалтуудад өөрчлөлт оруулъя гэсэн байна. Энэ Байнгын хорооны саналыг дэмжье гэсэн санал хураалт явуулъя.

54.9 хувийн саналаар Байнгын хорооны санал дэмжигдэж байна.

Нийт 34 гишүүн санал хураалтад оролцсон учраас дахин санал хураалт явуулахаар болов.

Ц.Нямдорж: - 34 гишүүн байвал дахиж санал хураана. Гишүүдээ оруулчих. Энэ ардчилсан намынхан хуралдаа ирж суугаач дээ.

Картаа сугалаад авчих тэгээд байгаа гишүүдийнхээ тоогоор санал хураачихъя. Бүгдийг нь авчих. Ирцээ бүрдүүл. Цанжидыг дууд, Буд, Очирхүү, Баяртсайханыг дууд.

Энэ Ардчилсан намын харъяалалтай гишүүд хуралд сууя. Наад хүмүүсээ дууд.

Эх орон намынхан хуралд ир. Жаргал гишүүн байна, Эрдэнэбат сайд байна. Нөгөө шинэ байгуулагдсан нам Үндэсний шинэ намынхан төлөөллөө дуудъя. Наранцацралтыг, Энхсайханыг, Сономпилыг.

Ирц бүрдтэл та бүхэнд нэг редакци танилцуулчихъя.

 Санхүүгийн түрээс /лизинг/-ийн тухай хууль /эцсийн найруулга/

Санхүүгийн түрээсийн хуулийг та бүхэнд редакцийг нь тараасан байгаа. Тэр 16 дугаар зүйлийн З гэж зүйл байна. Тэрийг ингээд өөрчилчихье гэж редакцийг нь тараасан байгаа. Тэр 16 дугаар зүйлийн З гэж нэг зүйл байна. Тэрийг ингээд өөрчилчихье гэж Тамгын газар санал өгч байна. Одоогийн томъёолол нь ойлгогдохгүй байгаа юм. Түрээслүүлэгч, түрээслэгчийн аль нэг нь гэрээнээс нь татгалзах, эсвэл түрээсийн зүйлийг буцаан авах үед түрээслэгч түрээсийн гэрээний нийт үнийн 50 буюу түүнээс дээш хувийг төлсөн нөхцөл түрээсийн зүйлийн нэмэгдэлтэй холбогдсон маргаан гарвал гэрээнд өөрөөр заагаагүй бол шүүх буюу арбитрын журмаар шийдвэрлүүлнэ гэж өөрчилье гэсэн байна. Энэ томъёолол дээр ойлгогдохгүй санаа байна уу.

Ер нь бол 50 хувь гэдэг нь дотроо байгаа юм. Тэгээд цаад талынх нь үгнүүд ерөөсөө ойлгомжгүй дуусчихсан учраас энийг ойлгомжтой болгож байгаа юм. Гэрээнд өөрөөр заагаагүй бол.

Тэгвэл саяын уншсан байдлаар 16.3-ыг найруулчихъя. Өөр Лизингийн хууль дээр редакцийн саналтай гишүүд байгаа юү. Энэ 7 дугаар зүйлийг гишүүд нэг сонсоодхоорой.

Санхүүгийн түрээсийн гэрээний нийт үнэ нь дор дурдсан үнэ төлбөрөөс бүрдэнэ гэж салгаад 7.1.1. Түрээсийн зүйлийг худалдах, худалдаж авах, үйлдвэрлэх, захиалах, хүлээн авах, тээвэрлэх, суурилуулах, турших, ашиглалтад оруулах болон тэдгээртэй адилтгах үйл ажиллаганд түрээслүүлэгчээс гарах зардал буюу түрээсийн төлбөр, 7.1.2. Түрээсийн хүү гэсэн хоёр юмнаас бүрдэнэ гэдгээр өөрчлөн найруулсан шүү гэдгийг хэлчихье. Өөр онцгой юм Нарантуяа гайгүй биш дээ.

Бусад өөрчлөлт оруулсан заалтууд нь доогуур нь хараар зурчихсан байгаа. Тэрнийг гишүүд нэг харчихна биз. Үг нэмсэн, хассан, байршлыг нь сольсон. Анхдагч яриа гэдэг нэг юм нэмсэн шүү. Хоёрдогч яриа гээд явчихсан, анхдагч гэрээ нь байдаггүй, түрээсийн гэрээний лизенгийн. Тэгээд хуулийн тодорхойлолт, төрөл гэсэн З дугаар зүйл дээр төлбөр төлөхийг ойлгох бөгөөд үүнийг анхдагч түрээс гэнэ гээд явчихсан шүү. Тэгээд анхдагч түрээс нь хүчингүй болох юм бол давхар түрээс нь нэгэн зэрэг хүчингүй болно гэдгээр хойшоогоо зохицуулалт явж байгаа. Дараа нь хоёрдогч түрээс, эргэх түрээс, дамжуулах түрээс гэсэн З нэр томъёоллыг хашилтан дотор хийчихсэн байгаа шүү. Тэгж нэр томъёоных нь хувьд ялгаж өгөхгүй бол хойшоо хэрэглэхэд түвэгтэй болоод явчихаж байна лээ. Иймэрхүү юмнууд байгаа. Өөр санал байгаа юу гишүүдэд. Байхгүй бол лизенгийн хуулийн эцсийн найруулгыг сонслоо. Одоо ёсчилъё.

Ирц бүрдэж байна уу. Гишүүдэд Төсвийн хүрээний мэдэгдлийг зөвшөөрөх тухай тогтоолын төслийн найрлага тарсан уу. Нарантуяа тараагаагүй юмуу. За би үзчихээд маргааш өглөө. Одоо 40 гишүүн байна зөв үү.

Санал хураалт явууллаа шүү. За гишүүд суучих. Санал хураалтаа явуулъя.

Төслийн 15.1-ээс байгууллага албан тушаалтны шийдвэр, ашиг сонирхлын зөрчилтэй эсэхийг гэснийг хасч төслийн 6, 18 дугаар зүйлийн заалтуудад холбогдох өөрчлөлтүүд хийе гэсэн саналыг дэмжье гэсэн санал хураалт явуулъя. 

Зөвшөөрсөн

27

Татгалзсан

13

Бүгд


40

67.5 хувийн саналаар энэ заалт хасагдаж байна.

3.Прокурорын байгууллагын тухай хуульд оруулах өөрчлөлтийг хэлэлцэх шаардлагагүй болсон тул хууль санаачлагчид нь буцаая гэсэн санал оруулж ирж байна. Энэ саналыг дэмжье гэсэн санал хураалт явуулъя.

Зөвшөөрсөн

28

Татгалзсан

12

Бүгд


40

70.0 хувийн саналаар Прокурорын хуулийн өөрчлөлтийн төслийг буцааж байна.

Хууль хүчингүй болсонд тооцох тухай хуулийг баталъя гэсэн санал хураалт явуулъя. /хуучин авилгалын хууль/

Зөвшөөрсөн

32

Татгалзсан

8

Бүгд


40

80.0 хувийн саналаар энэ хууль батлагдаж байна.

Гүйцэтгэх ажлын тухай хуульд нэмэлт, өөрчлөлт оруулах хуулийг баталъя гэсэн санал хураалт явуулъя.

Зөвшөөрсөн

34

Татгалзсан

6

Бүгд


40

85.0 хувийн саналаар энэ хууль батлагдаж байна.

Хуульчдаа сонгон шалгаруулах хуульд нэмэлт, өөрчлөлт оруулах хуулийг баталъя гэсэн санал хураалт явуулъя.

Зөвшөөрсөн

35

Татгалзсан

5

Бүгд


40

87.5 хувийн саналаар энэ санал дэмжигдэж байна. Хууль батлагдаж байна.

УИХ-ын 2002 оны 41 дүгээр тогтоолын зарим заалт, хавсралтыг хүчингүй болсонд тооцох тогтоолыг баталъя гэсэн санал хураалт явуулъя.

Зөвшөөрсөн

33

Татгалзсан

7

Бүгд


40

82.5 хувийн саналаар батлагдаж байна.

Хуулийн төслийг буцаах тогтоолыг баталъя гэж ямар ч байсан санал хураалт явуулчихъя.

Зөвшөөрсөн

31

Татгалзсан

9

Бүгд


40

77.5 хувийн саналаар хуулийн төслийг буцаах тогтоол батлагдаж байна. 


Хугацааны хувьд гишүүдээ нэг ийм юм байгаа. Хуулиа баталчихсан. Хугацааны хувьд 11 дүгээр сарын 1 гэсэн хугацаа Байнгын хороон дээр яригдсан. 10 дугаар сарын эхээр Чуулган хуралдаж эхлэнэ. Даргыг нь томилоод даргыг нь ажилд нь оруулж байж тэгээд энэ байгууллага байгуулагдаж үйл ажиллагаа явуулах учраас 11 дүгээр сарын 1-нээс энэ хуулийг мөрдөе гэсэн санал гарсан. Энэ байдлыг гишүүдэд бүгдээрэнд нь танилцуулаад санал хураалгасан нь дээр байх. Хуулийн хэрэгжилтийн нарийн хугацаа учраас. 2007 оны 1 дүгээр сарын 1-нээс гээд хэтэрхий хойшоо тавьчих юм бол дургүй байна энэ тэр гээд янз бүрийн дэл сул яриа гараад байх тийм явдал байгаа учраас гэдэг асуудал яригдсан. Ингээд би 11 дүгээр сарын 1-нээс энэ хуулийг дагаж мөрдөнө гэсэн санал хураалт явуулъя.


Тэр Зөвлөл, мөвлөлийн юмыг бол дотор нь өөрчлөлт оруулж байгаа бол 11 дүгээр сарын 1-нээс гээд яриад явчихна. 11 дүгээр сарын 1-нээс шинэ хууль мөрдөгдөөд хуучин нь 1996 оны Алилгалын хууль 11 дүгээр сарын 1-нээс хүчингүй болно.


Ингээд 11 дүгээр сарын 1-нээс гэсэн санал хураалт явуулъя.


Зөвшөөрсөн

32


Татгалзсан

8


Бүгд 


40


80.0 хувийн саналаар мөрдөж эхлэх хугацаа 11 дүгээр сарын 1 гэж байна шүү. 

Тэгэхдээ энэ дотор цаашдаа нэг юм гарна. Юу гарах вэ гэхээр 11 дүгээр сарын 1-нээс хууль мөрдөж эхлэхээс өмнө энэ комиссын дарга томилогдоно. Тэгэхээр хууль батлагдаж мөрдөж эхлээгүй байхад комиссын дарга томилогдлоо гэсэн жижиг маргаан гарч магадгүй гэдгийг урьдчилж хэлээд тэгээд явчихна шүү. Бүр болохгүй бол 10 дугаар сарын 29-нд даргыг нь томилно тиймээ. 

За энэ асуудлыг хэлэлцэж дууслаа. Энэ хуулийн төсөл санаачилсан гишүүдэд бас энэ хуулийн төсөл дээр ажилласан Байнгын хороо, бусад хүмүүст баярлалаа. Олон жил шийдлээ хүлээсэн асуудал ямар ч байсан шийдэгдлээ. Энэ байгууллага бий болж энэ хууль хэрэгжиж тэгээд Монголын нийгмийн сэтгэлийг зовоосон энэ асуудал зохистой хэлбэрээр шийдэгдэж энэ асуудлаар төр улс дотроо учир зүйгээ ололцноо гэж найдаж байна. Ажлын хэсэгт баярлалаа.

Найм. УИХ-ын 2006 оны намрын ээлжит чуулганаар хэлэлцэх асуудлын тухай УИХ-ын тогтоолын төсөл


Ц.Нямдорж: - УИХ-ын 2006 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг Төрийн хороо өчигдөр хэлэлцсэн. Холбогдох газруудаас санал аваад дүгнэлт гарсан.


Дондог дарга санал, дүгнэлт танилцуулна. Индэрт урьж байна.


УИХ-ын дарга, эрхэм гишүүд ээ. Монгол Улсын Их Хурлын тухай хуулийн 15.2-т заасны дагуу УИХ-ын ээлжит чуулган завсарлахаас өмнө дараагийн чуулганаар хэлэлцэх асуудлын талаар УИХ урьдчилан хэлэлцэж тогтоол баталдаг бөгөөд энэ асуудлыг хууль, УИХ-ын бусад шийдвэрийн төсөл шийдвэрийн төсөл боловсруулах, өргөн мэдүүлэх журмын тухай хуулийн 22.2-т заасныг үндэслэн Төрийн байгуулалтын байнгын хороо боловсруулан УИХ-ын нэгдсэн хуралдаанд оруулдаг билээ.


Төрийн байгуулалтын байнгын хороо Улсын Их Хурлын 2006 оны намрын ээлжит чуулганаар хэлэлцэх асуудалтай холбогдуулан хууль санаачлагчдаас саналыг нь урьдчилан авахад Монгол Улсын Ерөнхийлөгч, Засгийн газар, Байнгын хороод УИ-ын гишүүдээс давхардсан тоогоор 90 гаруй хууль, УИХ-ын тогтоолын төслийг хэлэлцүүлэхээр санал ирүүлсэн юм.


Тус Байнгын хороо УИХ-ын 2006 оны намрын ээлжит чуулганаар хэлэлцэх асуудлыг 2006 оны 7 дугаар сарын 5-ны өдрийн хуралдаанаараа хэлэлцэж УИХ-ын 2006 оны намрын ээлжит чуулганаар хэлэлцэх асуудлын төлөвлөгөө батлах тухай УИХ-ын тогтоолын төсөлд дараахь асуудлыг тусгалаа.


1. Төслийн 1 дэх заалтад УИХ-ын 2006 оны хаврын чуулганаар хэлэлцэх асуудлын төлөвлөгөөнд орсон УИХ-д өргөн мэдүүлэгдсэн хууль, УИХ-ын шийдвэрийн төслийг УИХ-ын 2006 оны намрын ээлжит чуулганаар хэлэлцүүлэхээр заав.


2. Төслийн 2 дахь заалтад хуулиар нэр, хугацаа зааж хэлэлцэхээр тогтсон түүнчлэн УИХ-д өргөн мэдүүлэгдсэн хууль, УИХ-ын бусад шийдвэрийн төслийг нэр заан оруулав.


3. Монгол Улсын Ерөнхийлөгч, Засгийн газар, Байнгын хороод, УИХ-ын гишүүдээс намрын ээлжит чуулганаар хэлэлцүүлэхээр санал болгосон төсөлд нэр заан тусгагдаагүй бусад төслийг хууль санаачлагч нь 2006 оны 9 дүгээр сарын 15-ны өдөр өргөн мэдүүлвэл намрын ээлжит чуулганаар хэлэлцэх асуудлын дараалалд оруулах, намрын ээлжит чуулганы явцад өргөн мэдүүлсэн хууль, УИХ-ын бусад шийдвэрийн төслийг УИХ-ын нэгдсэн хуралдаанаар хэлэлцүүлэх асуудлыг тухайн үед нь шийдвэрлэж байхтай холбогдсон заалтыг төслийн 3, 4 дэх заалт болгон оруулав. Уг тогтоолын төсөлтэй холбогдуулан УИХ-ын гишүүн Бат-Үүл цөөнх болсон. УИХ-ын 2006 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг та бүхэнд тараасан болно.


Улсын Их Хурлын эрхэм гишүүд ээ. Улсын Их Хурлын 2006 оны намрын ээлжит чуулганаар хэлэлцэх асуудлын тухай УИХ-ын тогтоолын төслийг хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.


Ц.Нямдорж: - За асуулттай гишүүд байвал нэрээ өгчих. Зоригт, Ламбаа гишүүд орж ирж байна.


Л.Зоригт: - Байнгын хороон дээр намрын чуулганаар мэдээллийн хэрэгслийн тухай хуулийг хэлэлцэх нь зүйтэй гэсэн саналыг би гаргаж байсан л даа. Өнөөдөр бас төр засгийн үйл ажиллагааг иргэдэд нэн ялангуяа ойлгомжтой, нээлттэй байлгах, иргэдийн зүгээс төр засгийн үйл ажиллагаанд хяналт тавих бололцоог нээхэд Мэдээллийн эрх чөлөөний тухай хууль их чухал юм байгаа юм. Их олон хүн Хэвлэл, мэдээллийн эрх чөлөөний хуультай хольж ойлгож тайлбарлаад байдаг юм. Тийм биш.


Тэртээд Байнгын хороон дээр хуулийг намрын чуулганаар оруулах санал гарсан. Миний ойлгосноор манай Байнгын хорооны хуралдаанд байсан гишүүд дэмжсэн байхгүй юү. Өнөөдөр тараасан материал дотор Мэдээллийн хэрэгслийн тухай хууль ороогүй явж байх юм. Уг нь дэмжээд байсан шүү дээ Дондог даргаа.


Ц.Нямдорж: - За хариулчихъя. Зоригт гишүүнээ ингэнэ шүү дээ. Мэдээллийн эрх чөлөөний хуулийг өргөн барих юм бол одоо та бүхэнд тараасан төслийг 9 дүгээр сарын 15-ны дотор өргөн мэдүүлбэл намрын ээлжит чуулганаар хэлэлцэх асуудлын дараалалд оруулахыг УИХ-ын даргад зөвшөөрсүгэй гэсэн заалттай юм. Тэгээд өргөн барьчих юм бол би дараалалд нь оруулаад л явчихна.


М.Зоригт: -
Уг нь ингэсэн юм. Тэрийг чинь гишүүдээр дамжуулаад шууд өргөн барьчихъя гэсэн чинь үгүй Засгийн газар өөрөө өргөн барина гээд байгаа байхгүй юү. Хууль зүйн яаман дээр оччихоод бараг жил болоод байгаа байхгүй юү. Засгийн газар хэдийгээр оруулна гэсэн бодолтой байгаа юм бол.


Ц.Нямдорж: - Одбаяр сайд байна уу.


М.Зоригт: – Уг нь гишүүд оруулчихъя гэсэн юм. Тэгсэн чинь Засгийн газар заавал өөрөө оруулна гээд байгаа юм л даа.


Ц.Нямдорж: - Засгийн газраас хэн оруулах вэ. Хүн алга байна.


Ер нь нэг ийм юм болоод байна. Ерөнхий сайд энэ Чуулганы хуралдааныг сонсож байгаа байх зарим талаар. Их Хурлын гишүүдээс санаачилсан хуулийн төслийн талаар 5 хоногийн дотор санал өгөх хуультай журамтай. 30 хоногийн дотор, сарын дотор. Энэ хуулийн заалт мөрдөгдөхгүй байна. Төсөл өгснөөс хойш асар их хугацаа алдаж байна гэдэг шүүмжлэл ерөөсөө салж өгөхгүй байнаа. За ч байхгүй, үгүй ч байхгүй.


Тэгэхээр одоо би юу хэлэх гэж байна вэ гэхээр хууль талаас УИХ-д суудалтай намуудын төлөөлөл оролцуулаад ажлын хэсэг байгуулаад энэ хуулийн төслийг өргөн мэдүүлэх, хэлэлцэх журмын тухай хуульд өөрчлөлт оруулах санал боловсруулаад заасан хугацаанд Засгийн газар саналаа өгөхгүй бол гишүүдийн өргөн мэдүүлсэн хуулийг шууд хэлэлцээд явдаг ийм өөрчлөлтийг хуулинд хийгээд явуулах. 


С.Ламбаа: - Одоо байгаа шүү дээ.


Ц.Нямдорж: - Байгаа биз. Тэгвэл ерөөсөө одоо шулуухан хэлчихье. Сарын хугацаанд Засгийн газар саналаа өгөхгүй бол УИХ зардал зардал шаардах гэж байсан шийдвэрээ гаргаад явна шүү. Засгийн газраас юу ч асуухгүй шүү гэдгийг хэлье. Тэгээд Засгийн газар хуулийн хугацаанд нь энэ гишүүдийн санаачилсан, Ерөнхийлөгчийн санаачилсан хуулийн төслүүдэд санал өгөх ажлыг сайн зохион байгуулж байгаачээ гэдгийг Засгийн газрын хуралдаан дээрээ Энхболд сайд нөхцөл байдлаа судлаад хэдэн хуулийн төсөл ирж вэ, хэдэд нь хариу өгчихөв, хэдэд нь хугацааг нь хэтрүүлж вэ гэдгийг сайн үзээд хурал дээрээ нухацтай ярилцаж, тэгээд энэнээс хойш гишүүдийн санаачилсан хуулийн төсөлд хугацаа алддаг явдлаа дуусгая.


Эрдэнэсүрэн гишүүнд асуулт байна уу.


Б.Эрдэнэсүрэн: - Ерөнхийлөгчийн санал болгсон хуулиуд гээд Ерөнхийлөгчийн тухай хуульд өөрчлөлт оруулахаар бичсэн байна л даа. Энэ бол Ламбаа гишүүн бид хоёр Ерөнхийлөгчийн тухай хууль, Аж ахуйн нэгжийн орлогын албан татварын тухай хуульд нэмэлт, өөрчлөлт оруулах тухай хуулийг санаачилсан юм. Тэгээд өргөн барьсан байгаа юм. Энэ мөн байна уу, өөр юм байна уу. Өөр юм байгаа бол энэ хуулийг энд нэмээд оруулчихаж болохгүй юү. 


Ц.Нямдорж: - За өөр гэж байна. Раднаа гишүүн асууя.


Ч.Раднаа: - Өнөөдрийн өргөн барьсан хуулиуд орно биз дээ хэлэлцүүлгийн явцад тиймээ.


Ц.Нямдорж: - Өнөөдөр гишүүд хоёр, гурван хууль өргөн баригдсан шүү. Засаг захиргаа, нутаг дэвсгэрийн нэгж, түүний удирдлагын тухай хууль. Эрдэнэсүрэн гишүүн, Ламбаа гишүүн хоёр Ерөнхийлөгчийн тухай хууль, нэг өөрчлөлт оруулах хууль, дээр нь юу байлаа. Засаг захиргааны хуулийг шинэчлэн найруулахтай холбогдуулаад бусад хуулиудад нэмэлт өөрчлөлт оруулах ийм багц асуудлууд тусгагдсан тэрийг энэ жагсаалтанд оруулчихъя гэж бодож байна. Хэрэв гишүүд зөвшөөрвөл.


Одоо энэ дээр нэгдүгээр хэлэлцүүлэг хийх юмуу, шууд батлах юмуу.


С.Ламбаа: - Дуртай үедээ өргөөд бариад энэ 9 дүгээр сарын 15-наас өмнө өргөн барьвал тэгээд л орно гэж байна шүү дээ. Энэ дээр оруулах нь оруулаад л явна биз дээ.


Дарааллыг нь Их Хурлын дарга өөрөө тогтоодог номтой. Тэр бол тодорхой. Дарга 9 сард өөрөө хийдэг юм , биднийг байхгүй хойгуур хийдэг юм тэр хамаа байхгүй.


9 дүгээр сарын 15-ны дотор ямар л юм өргөж барина уу оруулъя. Тэрэнд ядах юм байхгүй.


Ц.Нямдорж: - За яршиг тэгвэл ингэе Раднаа гишүүн. Ямар ч байсан өнөөдөр хэлэлцэх эсэхээ шийдчихээд Байнгын хорооны хуралдаан хуралдаад дахиж нэг шүүрдээд өнөөдөр өргөн барьсан юмаа оруулаад анхны хэлэлцүүлгээр батал гэдгээр дахин нэг хэлэлцээд баталчихъя.


Ламбаа гишүүнд асуулт байна уу, за Баярцогт гишүүнд асуулт байна уу. За Баярцогт гишүүн.


Ц.Баярцогт: - Засгийн газрын хувьд төрийн албан хаагчдын нам бус болгох тухай хууль өргөн барьж байгаад хэлэлцүүлгээ татаад авчихсан шүү дээ. Тэрийг хувь гишүүд санаачилъя гээд асуудал тавьсан чинь Засгийн газар бид нар өөрснөө санаачилна. Тэгээд Засгийн газар санаачилчихвал батлагдах нь амар юм болов уу ойлголцолтой гээд хүлээсэн юм. Тэгсэн чинь сая орж ирсэн юман дотор байхгүй байх юм.


Тэгээд Засгийн газрын гишүүдээс би асуух гээд байгаа юм. Батболд сайдтай зөндөө ярьсан, Батболд сайд бэлэн бэлэн Засгийн газар өргөн барина Ерөнхий сайдтай тохирчихсон гээд байсан юм. 


Ц.Нямдорж: - Гишүүд ээ одоо бүгдээрээ Засгийн газар нь ч тэр, бусад субъект нь ч тэр, гишүүд нь ч тэр нэг юман дээр сайн ойлголцъё. Хууль санаачлагч бие биенээсээ юм асууж байж хууль санаачлах тухай асуудал байхгүй. Та нар гишүүд өөрснөө санаачилна гэвэл юм санаачлаад албан ёсны хэлбэрт нь оруулаад Засгийн газраас санал асуудал өргөн барьчих. Одоо сүүлийн үеийн яриа бол би санаачилна, чи санаачилна гэсэн ийм утгагүй ярианууд явж байна.Ер нь Үндсэн хуулиар бол З субъект хууль санаачлах эрхтэй, гишүүд санаачлах эрхтэй гэвэл албан ёсоор санаачлаад саналыг нь аваад дэмжинэ, дэмжихгүйг нь сонсоод асуудлыг өргөн барих байдлаар нь шийдвэрлэж бай.


Тэгээд Засгийн газартай ажил хэрэг ч яриад байгаа юм шиг.


Ц.Баярцогт: - Үгүй хавраас хойш тэгж яриад байгаа шүү дээ. Тэр чинь намууд нь консесуст хүрэхгүй тэгээд татаад авчихсан шүү дээ. Би Идэвхтэн даргатай ярьсан, Батболд сайдтай ярьсан. Манайхан бүлэг дээрээ ч ярьсан. Тэртэй тэргүй энэ том асуудал юм чинь ойлголцолтой, нэгдсэн маягаар.


Ц.Нямдорж: - Ямар байсан Баярцогт гишүүнээ гишүүд нь санаачилна уу, Засгийн газар нь санаачилна уу, өргөн баригдсан үед нь энэ хуулийн төслийг намын хэлэлцэх асуудлуудын дараалалд оруулчихъя гэдэг дээр ойлголцоод цаашаа явчихъя тэгэх үү. 



Дондог дарга.


Д.Дондог: - Энэ асуудал бол түр хорооны шугамаар бас Төрийн албаны хуулинд өөрчлөлт хийнэ гээд бид нар юм боловсруулаад бэлдэж байгаа. Тэгээд Төрийн албаны зөвлөлөөс санал нь орж ирсэн. Түүнээс гадна Ганхуяг гишүүн санаачилна гээд санал болгоод Эдийн засгийн байнгын хороо хэлэлцэх асуудлын жагсаалтанд оруул гээд санал өгсөн байна лээ.


МАХН-ын бүлэг бас Үндсэн чиглэлд тусгана гэсэн учраас энийг хэлэлцэх нь зүйтэй гээд гурав, дөрвөн санал ирчихсэн байгаа учраас ямар ч гэсэн хэлэлцэх асуудлын жагсаалтанд бэлэн болсон үед нь өргөн барьж оруулаад үзээд явчихна.


Ц.Баярцогт: - Тэгвэл Хувьсгалт Намтай хамтраад санаачилна гээд одоо оруулчих л даа.


Ц.Нямдорж: - За. Идэвхтэн гишүүн.


Д.Идэвхтэн: - Намрын чуулганд хэлэлцэх асуудлын дотор татварын багц хуулийг гүйцээж боловсруулах асуудал оруулмаар байгаа юм. Татварын ерөнхий хууль энэнд шинэчлэл оруулах ёстой. Татварын аливаа хөнгөлөлтийг О рүү тэмүүлүүлэх, бараг байхгүй болгох тухай асуудлыг оруулсан байх ёстой. Дээрээс нь төсвийн хуулийг шинэчлэх ёстой. Энэ хэдийг багцад нь энэ намар ярихгүй бол татварын реформ маань иж бүрдэл чадахгүй болчихгээд байна. Тэгэхээр энийг заавал оруулаачээ гэж хүсэх байна.


Яагаад оруулаагүй юм бэ гэж би асуулт тавьж байна л даа.


Ц.Нямдорж: - Яагаад оруулаагүй юм бэ. Нарантуяа хариул.


Ж.Нарантуяа: - Бид Их Хурлын намрын чуулганаар хэлэлцэх асуудлын талаар Байнгын хороо, Их Хурлын гишүүд, субъектүүдээс бүгдээрэнгээс нь санал авсан юмаа. Тэгээд 9 саналуудыг жагсаагаад намрын чуулган дээр хэлэлцэх ёстой хуулиараа 1 дүгээрт жагсаад, 2 дахь нь зарчмын бодлогын чанартай асуудлуудыг жагсаагаад өчигдөр Байнгын хороонд тараасан юм. Байнгын хороон дээр ерөөсөө З-хан зарчим дээр тохирсон. Нэгдүгээрт 2006 оны хаврын чуулганаар хэлэлцэхээр тогтсон, тогтоолд орчихсон, өргөн мэдүүлсэн асуудлыг тогтоолын 1 дүгээр заалт болгоод оруулчихъя. Давхардуулахгүйгээр 2 дугаар зарчим юу гэвэл яг өнөөдрийн моментод Их Хуралд өргөн баригдсан байгаа төслүүдийг жагсаачихъя хоёрдугаар хэсэгт орсон байгаа юм. Гуравдугаарт заалт бол зарчим нь юу гэвэл 9 дүгээр сарын 15-ны дотор өргөн баригдсан бүх хуулиудыг УИХ-ын дарга дараалалдаа оруулаад хэлэлцчихье. Хэрвээ тэгэхгүй юмаа гэх юм бол бид нар өчигдөр Байнгын хуралд тараасан төсөл дээр Татварын хууль, Гаалийн тарифын хууль гээд тийм юмнууд ярьж байсан. Тэгээд хассан юм Байнгын хороо.


Г.Адъяа: - Гаалийн тариф энэ тэр хэрэггүй л дээ.


Ц.Нямдорж: -За ингээд ойлголцлоо. Намрын чуулган миний төсөөлж байгаагаар ийм л юм болох байх. Энэ хэлэлцэх асуудалд орох юман дотор /хэсэг хугацаанд микрофон шуугиад ажиллахгүй байв/ . Сонгуулийн хуулийг шинэчлэх, төвлөрлийг сааруулах гэх мэт орон нутгийг тойрсон юман дээр нэлээд төвлөрөх байх шүү. Энийгээ бас одооноос гишүүд бэлтгэлтэй байх нь зүйтэй гэж бодогдоод байгаа юм. Бид нар Их Хурлыг тойрсон юмаа ерөнхийдөө дуусгаж байгаа. Ёс дүрмийг эс тооцвол.


Татвартай холбогдолтой юмаа ерөнхийд нь нэлээд дөхүүлчихлээ. Тэр нийгмийн олон нийтийн зүгээс анхаарал хандуулаад байгаа З гол асуудлаар шийдвэрээ гаргачихлаа. Намар бүхэлдээ төсөв , үндсэн чиглэл, мөнгөний бодлогыг хэлэлцчихээд тэгээд татварын хуулиудыг хэрэгжүүлэхтэй холбогдсон зарим хуулиудын асуудал, дээрээс нь орон нутгийн асуудал гэсэн ийм юман дээр гол анхаарлаа хандуулж ажиллах байх гэж бодож байгаа шүү гэдгийг би гишүүдэд хэлчихье. 

Тэгээд асуулт хариултаа ингээд дуусгачих уу.

Ц.Баярцогт: - Тэр Үндсэн хуулийн заалтан дээр томруулах, жижгэрүүлэх асуудал чинь одоо байгаа Үндсэн хуулийн заалт чинь дандаа Иргэдийн хурлаасаа асууж асууж явж байгаа заалт шүү дээ. Тэрийг өөрчлөхгүй бол бид нар ямар ч сайн хууль гаргаад явахгүй байгаа байхгүй юү. Тэгэхээр Үндсэн хуулийнхаа тэр бүлэг рүү орохоос өөр аргагүй болж байгаа байхгүй юү.

С.Ламбаа: - Нэгжийн тухай хууль.

Ц.Баярцогт: - Нэгжийн тухай хуулин дээр юу ч нэмсэн Үндсэн хуулийн тэр бүлэг рүү орохгүй бол шинэ өөрчлөлт хийж чадахгүй байхгүй юү.

Ц.Нямдорж: - Баярцогт
 гишүүний ярьж байгаа юм бол засаг захиргааны хуваарийн өөрчлөлттэй асуудлыг Үндсэн хуулинд хүрэхгүйгээр өөрчлөхөд үнэхээр хэцүү. Түүнээс засаг захиргаа, нутаг дэвсгэрийн нэгж, түүний удирдлагын тухай хуулийг шинэчлэх асуудал бол болох ажил. Үндсэн хуулийн холбогдох заалтуудыг яах вэ гэдгийг энэ завсарлагаагаар гишүүд сайн хоорондоо улс төрийн намуудын түвшинд, олон нийтийн түвшинд сайн ярьмаар л юм байгаа юм. Одоо жишээ нь энэ аймаг доторхи аймгаа яах юм бэ гэдэг асуудлаас эхлээд.

Гэхдээ Үндсэн хуулин дээр авальный том өөрчлөлт хийх тухай асуудал байхгүй. Ганц нэг зайлшгүй шаардлагатай, улсын эдийн засагт мөнгө гаргахгүйгээр хяналт гаргах, тэгээд зохион байгуулалтын хувьд сайжирч чадах тийм ганц нэг асуудлаар яриад олон нийтээс саналыг нь аваад сонгогчидтой уулзах үедээ ярилцаад ингээд нэг ажил зохион байгуулж болох л байх гэж бодож байгаа шүү.

За ингээд ерөнхийдөө асуулт хариулт дуусч байна. Байдлаа ойлголцлоо. Одоо энийгээ хэлэлцье гэдэг дээр тогтчихъё. Тэгээд Байнгын хорооны хурал түр хуралдаад нэмэх зүйл байвал өнөөдөр өргөн барьчихсан юмнуудаа жишээ нь нэмээд тэгээд эцэслээд батлуулах төсөл оруулаад ирье тэгэх үү.

Ц.Баярцогт: - Даргаа ганцхан юм хэлээдхье. Татварын багц хууль батлагдсантай холбогдуулаад. Манайхан анхнаасаа буруу яриад сурчихсан юм. Татварын өршөөл гээд. Өршөөл биш байхгүй юү. Бүх балансыг шинээр эхлүүлж тэрийг хүлээн зөвшөөрдөг хүн хууль гаргахгүй бол нөгөө нэг шинэ хуулиар явж байгаа зүйлүүд чинь амьдрал дээр хэрэгжихгүй байхгүй юү. Тэгэхлээр энийг энэ чуулганаар улсаа бодох юм бол баталчихмаар байгаа байхгүй юү. Тэгээд энэ 6 сарын хооронд бүх хувь хүн, компаниуд чинь өөрөө татварын газар очиж бүртгэлээ хийлгэх үед үнэхээр л эрүүлжүүлье, энэ юмаа зөв явуулъя гэвэл тийм юм хийх ёстой байхгүй юү. 

Ц.Нямдорж: - Баярцогт гишүүнээ наадах чинь юу л даа. Татварын шинэ хуулиуд чинь 2007 оны 1 дүгээр сарын 1-нээс мөрдөгдөж эхлэнэ. Тэгэхээр бэлтгэл ажлын хүрээнд саяын өөрийн чинь ярьж байгаа чиглэлээр Их Хурал шийдвэр гаргах шаардлагатай юм бол Засгийн газар энэ завсарлагааны хугацаанд асуудлаа судлаад оруулж ирээд шийдвэрээ гаргавал бололцоо байгаа. Тэгж тооцоод байвал.

Пүрэвдорж гишүүнээ ийм бололцоо биз.

Л.Пүрэвдорж: - Байгаа байгаа.

Ц.Баярцогт: - Байгаа гээд байгаа нь 2-хон сар үлдчихээд байгаа байхгүй юү.

Л.Пүрэвдорж: - Энийг жагсаалтанд оруулж болохгүй.

Ц.Баярцогт: - Жагсаалтанд оруулах тухай яриагүй байна. Их Хурал энийгээ шийдэхгүй бол Герман, Япон хоёр дайны дараа ийм том юм хийсэн байхгүй юү. Тэгж байж зөв баланс гаргасан юм. Одоо манай хувь хүмүүс, салбарууд буруу баланстай байгаа байхгүй юү.

Ц.Нямдорж: - Пүрэвдорж гишүүнээс сонсчихъё.

Л.Пүрэвдорж: - Тэгэхээр санаачилж оруулж ирэх газар дутаад байхгүй байгаад байгаа. Засгийн газар дээр энийг хийж байгаа юм гэж бодоод л энийг хүлээгээд байгаа шүү дээ.

Засгийн газар дээр ийм төсөл явж байгаа юмаа л гэж хүлээж байгаа.

Ц.Нямдорж: - Засгийн газарт ийм юм явж байгаа юм байна. Оруулаад ирэг.

За ямар ч байсан намрын чуулганаар хэлэлцэх асуудлыг та бүхэн танилцсан. Хэлэлцье гэсэн санал хураалт явуулъя.

Зөвшөөрсөн

34


Татгалзсан

6

Бүгд


40

86.0 хувийн саналаар хэлэлцэх асуудлаа хэлэлцье гэж байна.

За гишүүдээ би нэг хэрэг хийсэн байна шүү. Авилгалын хуулийг яг бүхэлд нь баталъя гэсэн санал хураалт хийгдээгүй юм байна шүү.

Авилгалын хуулийг баталъя гэсэн санал хураалт хийгдээгүй орхичихсон гэж байна шүү. 

Зөвшөөрсөн

40

Татгалзсан

3


Бүгд


43

93.0 хувийн саналаар авилгалын хууль батлагдлаа.

Өнөөдөр хэлэлцэх асуудлаа дуусгалаа. Гишүүдэд баярлалаа.

Чуулганы нэгдсэн хуралдаан 17 цаг 40 минутад өндөрлөв.
Соронзон хальснаас хянаж буулгасан:

 Хуралдааны нарийн бичгийн дарга

